
كۆنگرەی 13ی پارتی دیموكراتی كوردستان 
تەنیا كۆنگرەی پارتێكی سیاسیی نەبوو لە 
كوردستان، بەڵكو شێوازێكی نوێی كۆنگرەی 
ب������وو لە رۆژهەڵاتی  پارتێكی دیموكراتی 
ناوەڕاس������تدا، بۆ یەكەمین جار لە مێژووی 
پارتە سیاس������ییەكانی عێراق و كوردستان و 
رۆژهەڵاتی ناوەڕاستدا، پارتی ئەو مۆدیلە 
نوێیەی پیادەكرد، كە دەبێت كۆنگرەی پارتە 
دیموكراتییەكان بەش������ێوەیەكی ش������ەفافانە 
و لەمیان������ەی شاش������ەی تەلەفزیۆنەكانەوە 
لەبەر چاوی خەڵكی كوردس������تان و جیهان 
بەڕێوە بچێت، ئەم شێوازە تازەیەی گرێدانی 
كۆنگرە، بۆ داهات������ووی پارتی دوو خاڵی 

گرنگی لێدەخوێنرێتەوە:
1- ئ������ەو پەیام������ەی س������ەرۆك بارزانی لە 
كۆتایی������دا س������ەركەوتنی كۆنگ������رەی پێ 
راگەیاند، دووبارەكردن������ەوەی هەمان پەیام 
بوو كە دوای هەڵبژاردنەوەی بەس������ەرۆكی 
پارت������ی دیموكراتی كوردس������تان ئاماژەی 
پێكرد، ئەویش ئاماژەكردن بوو بۆ پێناسەی 
پارتی زاری یەكێ������ك لە كادرە دێرینەكانی 
پارتییەوە بەوەی پارتی واتە )پەرت و بڵاو( 
سەرۆك لە كۆتایی كۆنگرەدا ئامۆژگاری 
ئەندام و كادرانی ك������رد، دوای تەواوبوونی 
كۆنگرە پێویستە ئێوەش پەرت و بڵاو ببنەوە 
و هەریەكەتان بچێتە شوێنێك و تێكەڵاوی 
خەڵك بن، ئەمەش واتە سیاسەتی داهاتووی 
پارتی و پڕكردنەوەی ئەو بۆشاییەی نێوان 
پارت������ی و جەماوەرە ك������ە پێش كۆنگرە وەك 
رەخنەی������ەك رووبەڕووی پارت������ی دەكرایەوە، 
كەوات������ە ئەم پەیامەی س������ەرۆك بۆ ئەوەی 
یەكێ������ك لە  خ������ۆی جێبەجێبكرێ������ت  وەك 
ئەركەكانی داهات������ووی ئەندامان و كادر و 
بەرپرس������انی پارتی دەبێت تێكەڵاوی خەڵك 
ب������ن، تێكەڵاوییەكەش������یان بەجۆرێ������ك بێت 
كە جی������اوازی لەنێوان ئەن������دام و كادرانی 
پارتی لەگەڵ جەم������اوەر نەكرێت، ئەمەش 
مان������ای ئەوە دەگەیەنێ������ت، دەبێت ئەندام و 
كادر و بەرپرس������انی پارتی دەبێت لەدوای 
كۆنگ������رە خۆیان لەگەڵ پێناس������ەی تازەی 
كادر و بەرپرس رابهێن������ن و بگەڕێنەوە بۆ 
ئەو پێناس������ەیەی بارزانی نەمر بۆ كادر و 
بەرپرسانی كردووە كە دەڵێت: )چەند مەزنە 
مرۆڤ خزمەتكاری میللەتی خۆی بێت(. 
بارزانی  بەو قس������ەیەی  بێگومان كاركردن 
نەمریش ه������ەر بەوەندە ت������ەواو نابێت كادر 
و بەرپرس������انی پارتی ئەم وتەی������ە بڵێنەوە 
یان لەپشت س������ەری خۆیانەوە بەگەورەیی 

هەڵیبواسن، بەڵكو بەو ش������ێوەیە دەبێت كە 
لەكات������ی رەفتار و هەڵس������وكەوت كردنیان 
لەگ������ەڵ خەڵكدا، جەماوەر خۆی هەس������ت 
بكات مامەڵە لەگەڵ كەس������ێكدا دەكەن كە 
بەشانازییەوە خۆی بەخزمەتكاری میللەتی 

خۆی دەزانێت.
2- پارتی لەڕووی هەڵسەنگاندنی توانای 
خۆی لەهەموو بوارەكان������دا، بەرنامەیەكی 
چڕوپ������ڕی ئەوتۆی داڕش������تووە كە هەموو 
لایەنەكان������ی ژیانی هاووڵاتی������ان و لایەنە 
نیش������تمانییەكانی وڵات دەگرێتەوە، دانانی 
ئ������ەم بەرنامەیەش ل������ەو روانگەیەوە پارتی 
دایڕش������تووە، كە خۆی ئام������ادە دەكات بۆ 
و  لەكوردس������تان  دیموكراتی  پیادەكردن������ی 
خۆ ئامادەكردنە ب������ۆ ململانێی هەڵبژاردن 
و بردن������ەوەی هەڵب������ژاردن بۆ ئ������ەوەی ئەو 
بەرنامەی������ەی لەكۆنگ������رە پەس������ەند كراوە 
بكرێت������ە بەرنامەی حكومەت و بە رێگەی 
دامەزراوەكان������ی حكوم������ەت پێشكەش������ی 
هاووڵاتیان بكرێ������ت، بێگومان ناكرێت ئەم 
بەرنامەیە بەو جۆرە ئومێدی جێبەجێكردنی 
بۆ هەڵبگیرێت، ئەگ������ەر ئەندام و كادرانی 
پارتی لە ئاس������تی ئەودا نەبن هەریەكەیان 
بەپێی توانای خۆی ش������انی نەداتە بەر و 
هەوڵن������ەدات جەم������اوەری كوردس������تان بەو 
بەرنامەی������ە قای������ل بكات، بۆی������ە لەدوای 
كۆنگرەوە دەبێت كادرانی پارتی هەست بەوە 
بكەن، كە ئەركەكان������ی پارتی لەكۆنگرەی 
13 بە ئاس������تێك قورس بووە ئەگەر هەموو 
پێكەوە ش������انی نەدەینەبەر، ئەوا نە كادرانی 
پارتی بەوجۆرە لەلایەن جەماوەرەوە باوەشیان 
بۆدەكرێتەوە كە پارتی ئومێدی بۆ دەخوازێت، 
نە پارتیش لەو ئاس������تەدا دەبێت كە ئەندام و 

كادرانی پارتی ئومێدی بۆ دەخوازن.
ئ������ەم دوو ئەرك������ە كە كۆنگ������رەی 13 وەك 
بەشێكی گرنگ و ئاشكرا خستوویەتە سەر 
شانی پارتی بەگشتی و ئەندامان و كادرانی 
پارتی بەش������ێوەیەكی تایبەتی، مانای وایە 
قۆناغێكی نوێ لەژیان������ی پارتایەتی نێو 
پارتیدا دروست دەبێت، پارتی لەناو كۆنگرە 
پێناسەی تازەی خۆی كردۆتەوە و پێویستە 
دوای كۆنگرەش تێكڕای ئەندام و كادرانی 
پارتی لەبەر رۆش������نایی پێناس������ە تازەكەی 
پارتیدا پێناس������ەی خۆیان بكەنەوە و بگەنە 
ئەو راس������تیەی كە پارتی لە دوای كۆنگرە 
پێویس������تی بە ش������ێوازێكی نوێی كاركردن 
هەیە، ئیدی لەمەودوا پێویست نییە خەڵك 
سەردانی بارەگا و ناوچە و رێكخراوەكانی 

پارتی بكات و پێویس������تە ئەندام و كادرانی 
پارتی خۆیان س������ەردانی جەماوەر بكەن و 

سەردانی هەموو هاووڵاتیان بكەن.
كۆنگرەی ئەمجارەی پارتی

هەموو رۆژێكی پارتایەتی دەكاتە 
كۆنگرە

لایەنێكی دیكەی جوانی كۆنگرە و كۆنفرانسە 
ناوخۆییەكان������ی ئەمجارەی پارتی ئەوەبوو، 
بەشێوەیەكی ئازادانە لەناو پارتی ململانێی 
و كێبركێ لەس������ەر ئەندامیەتی كۆنگرە و 
ئەندامیەتی ئەنجومەنی سەركردایەتی كرا، 
ب������ۆ یەكەمجار بوو ئەندامانی كۆنفرانس������ە 
ناوخۆییەكان بۆ كۆكردنەوەی دەنگ بە ناو 
یەكە بەیەكەی ئەندامانی پارتی بگەڕێن و 
بەڵێنیان پێبدەن دەنگیان پێبدەن لە ئاس������تی 
ئومێدەكانی ئەوان������دا دەبن، بێگومان لەنێو 
ئەندامانی كۆنگرەش بە تایبەتی ئەوانەی 
بڕیاریان داب������وو خۆیان كاندی������د بكەن بۆ 
س������ەركردایەتی پارتی، ئەوا بێجگە لەوەی 
كاندیدەكان ناچاربوون لە زاخۆ تا خانەقین 
هەموو ناوچەكانی كوردستان بەسەر بكەنەوە 
و لەگەڵ ئەندامان������ی پارتی لەو ناوچانە 
كۆببن������ەوە و بەڵێنیان پێ������دان، چۆن كار بۆ 
بەهەمان شێوەش  ناوچەكەی خۆی دەكات 
كار بۆ هەموو كوردس������تان دەكات، هەروەها 
پەناب������ردن بۆ ش������ێوازی پڕوپاگەندەكردنی 
لەسەر حسابی شەخسی خۆیان  هەڵبژاردن 
وەك چاپكردنی وێنە و كارتی شەخس������ی و 
تەلەفونكردن ب������ۆ خەڵك، ئەمانە هەمووی 
ئام������اژە بوون بۆ ئەوەی كە پارتی س������وورە 
لەسەر ئەوەی ئەندام و كادرانی خۆی فێری 
پرۆسەی هەڵبژاردن و تێكەڵاوبوون لەگەڵ 
خەڵك و بەڵێن������دان ب������ە ئەندامانی پارتی 
بەوەی بەوەفا دەبن بۆ بەڵێنەكانیان، ئەمانە 
پرۆڤەیەكی زۆر باش ب������وو بۆ ئەوەی ئەو 
كەسانەی لەو پارتە پۆست و پلە وەردەگرن، 
بە پل������ەی یەكەم لەبەرخات������ری خۆیان كە 
پارێزگاری بەپۆس������ت و پلەكانیانەوە بكەن، 
دەبێ������ت گۆڕانێكی ریش������ەیی لە رەفتاری 
خۆیاندا بكەن، دەبێتە فاكتەرێكی گرنگ 
بۆ ئەوەی پرۆس������ەی بونیادی دیموكراتی 
لەناوخ������ۆی حزبدا س������ەركەوتوو بێت و بۆ 
ئەوەی كادرانی پارتی سبەینێ كە دەیانەوێت 
لەسەر ئاستی گشتی و جەماوەری خۆیان 
كاندید دەكەن بۆ ئەوەی پۆستە گشتییەكان 
وەربگرن، دەبێت لەس������ەر ئەو ش������ێوازە رابێن 
كاتێ������ك ب������ۆ كۆكردنەوەی دەن������گ بەڵێن 
بەخەڵكی دەدەن، دەبێ������ت دواتریش بۆ ئەو 

كۆنگرەی 13ی 
پارتی دیموكراتی 

كوردستان 
شێوازێكی نوێی 

كۆنگرەی پارتێكی 
دیموكراتی بوو 
لە رۆژهەڵاتی 

ناوەڕاستدا

سیاسەتی 
داهاتووی پارتی 
پڕكردنەوەی ئەو 
بۆشاییەی نێوان 

پارتی و جەماوەرە 
كە پێش كۆنگرە 
وەك رەخنەیەك 

رووبەڕووی پارتی 
دەكرایەوە

دەبێت ئەندام و 
كادر و بەرپرسانی 

پارتی لەدوای 
كۆنگرە خۆیان 
لەگەڵ پێناسەی 
تازەی كادر و 

بەرپرس رابهێنن 
و بگەڕێنەوە بۆ 
ئەو پێناسەیەی 
بارزانی نەمر بۆ 

كادر و بەرپرسانی 
كردووە كە دەڵێت: 

)چەند مەزنە 
مرۆڤ خزمەتكاری 
میللەتی خۆی بێت(

بەڵێنان������ە بەوەفاب������ن ك������ە لەهەڵمەتەكانی 
هەڵبژاردن)ئەوج������ا هەڵمەت������ەكان حزبی بن 
بەخەڵ������ك دەدەن،  بەڵێن  یان جەم������اوەری( 
ئەم لایەنە كە ش������ێوازێكی ت������ازەی ژیانی 
پارتایەتیی������ە لەن������او پارتی������دا، تازەیەكەی 
لەوەدا ب������وو ململانێ������ی و كێبركێكردنەكە 
پیشاندانی مانۆرێكی دیموكراتیانە بوو بۆ 
دیموكراتیزەكردنی پارتی، نەك مانۆرێك بۆ 
نمایشكردنی ململانێی سیاسیی ناو پارتی، 
ئەو ش������ێوازە یەكگرتووەی ئ������ەم كۆنگرەیە 
لەوەی  بێجگ������ە  جەماوەری������دا،  پیش������انی 
ئومێدی بۆ هەموو ئەن������دام و هەوادارانی 
پارتی و زۆربەی هاووڵاتیانی كوردس������تان 

ژیاندەوە ئەوەبوو:
1- ئەندامان������ی پارت������ی ب������ە تایبەتی ئەو 
ئەندامان������ەی كۆنگرە كە خۆی������ان كاندید 
كردبوو ببنە ئەندامانی تازەی سەركردایەتی 
پارتی، جۆرێك لە پش������ت بەخۆ بەستنی بۆ 
دەسپێكی كۆنگرە  لەگەڵ  فەراهەمكرابوو، 
پارتی و دەزگاكانی پارتی بە مەودایەكی 
یەكس������ان لەهەموو ئەندامان راوەستابوون و 
سەیری ئەو پرۆس������ە جوانە دیموكراتیەیان 
دەك������رد و دەزگاكانی پارت������ی بە تایبەتی 

هۆیەكانی راگەیاندن������ی پارتی لەرۆژانی 
كۆنگرە بێجگە لەگواستنەوەی هەواڵەكانی 
كۆنگرە، خۆیان نەكردە بەشێك لەو ململانێ 
دیموكراتیە جوانەی كە كاندیدەكانی پارتی 
بۆ دەن������گ كۆكردنەوە ئەنجامی������ان دەدا، 
ئەم������ەش هەنگاوێكی دیك������ەی گرنگی 
پارتی بوو كە س������ەلماندنی نابێت داهات و 
دامەزراوەكانی پارتی بەهیچ جۆرێك لەلایەن 
هیچ ئەندامێكەوە بەمەبەس������تی ململانێی 
دیموكراتیانە و وەرگرتنی پۆستەكان بەكار 

بهێنرێت.
2- ئەم كۆنگرەیە س������ەلماندنی ئەو كەسانە 
دەتوانن س������ەركردایەتی نوێی ئەم پارتە بن 
كەدەچنە ناو خەڵك و دەچنە ناو ئەندامانی 
پارتی و بەش������ێوەیەكی شایستە و لەئاستی 
ن������او ش������كۆی پارت������ی كاری پارتایەتی 
دەكەن، بۆی������ە كۆنگرە هەم������ووی پێكەوە 
ئەو پەیامەی بەئەن������دام و كادرانی پارتی 
راگەیاند، كە چارەنووس������یان لە خوارەوە و 
بەدەنگی ئەندامانی پارتی دیاری دەكرێت 
نەك بەپێچەوان������ەوە، ئەمەش مانای ئەوەیە 
داهات������ووی كادران������ی پارتی لەدەس������تی 

ئەندامانی پارتیدایە.

لەناو ئەندامانی پارتیەوە
بۆ ناو جەماوەر

لەبەر ئەوەی بەشی زۆری كۆنگرەی 13ی 
پارت������ی بەرێگەی شاش������ەی تەلەفزیۆنەكان 
راستەوخۆ پەخش������كران، بۆیە دەكرێت بڵێین 
ئەم������ە وەك ئ������ەوە وایە زۆرب������ەی خەڵكی 
كوردس������تان بەتایبەتی ئەوانەی بە پەرۆشەوە 
كردووە،  پارتی������ان  كۆنگرەكەی  چاودێ������ری 
هەمووی������ان ئەندامی كۆنگ������رەی پارتی بوو 
بن، ك������ە ئەندامی كۆنگرەی پارتیش بووبن، 
مانای وایە مافی خۆیانە لە ئێس������تا بەدواوە 
هەم������وو هەوادرانی پارت������ی مافی خۆیانە 
لەب������ەر رۆش������نایی بڕیار و راس������پاردەكانی 
كۆنگرە لێپرسینەوە لەگەڵ ئەندامانی پارتی 
بكەن، بەڵام پرس������یار لێرەدا ئەوەیە ئایا كێ 
ئەو مافە بۆ هاووڵاتیان و هەوادارانی پارتی 
مس������ۆگەر دەكات كە بتوانن بەو ش������ێوە لە 
ئەندامانی پارتی بپرسنەوە؟ بێگومان پارتی 
خۆی گەرەنتی ئ������ەو مافە دەكات و ئەگەر 
بیزانیای������ە ناتوانێت ئەو مافە بۆ هەوادارانی 
پارتی مس������ۆگەر بكات، راستەخۆ زۆربەی 
هەموو  نەدەب������ردە  كۆنگرەی  رووداوەكان������ی 

ماڵێكی كورد لە كوردستان و جیهاندا.

دەبێت كادر و 
بەرپرسانی پارتی 
لەكاتی رەفتار 
و هەڵسوكەوت 
كردنیان لەگەڵ 

خەڵكدا، جەماوەر 
خۆی هەست بكات 

مامەڵە لەگەڵ 
كەسێكدا دەكەن 

كە بەشانازییەوە 
خۆی 

بەخزمەتكاری 
میللەتی خۆی 

دەزانێت

ئەركەكانی پارتی 
لەكۆنگرەی 13 بە 
ئاستێك قورس 

بووە ئەگەر هەموو 
پێكەوە شانی 

نەدەینەبەر، ئەوا  
كادرانی پارتی 

بەوجۆرە لەلایەن 
جەماوەرەوە 
باوەشیان 

بۆناكرێتەوە كە 
پارتی ئومێدی بۆ 

دەخوازێت

پارتی لەناو 
كۆنگرە پێناسەی 

تازەی خۆی 
كردۆتەوە و 

پێویستە دوای 
كۆنگرەش تێكڕای 
ئەندام و كادرانی 

پارتی لەبەر 
رۆشنایی پێناسە 
تازەكەی پارتیدا 
پێناسەی خۆیان 

بكەنەوە

كاتێك دەگەڕێینەوە 
بۆ ئەزموونی 

مەلامستەفا بارزانی
بڕیاردانی 

چارەنووس مافێكی 
رەوای گەلی كوردە

وەلید جونبڵات 
سەرۆكی حزبی تەقەدومی ئیشتراكی لوبنان بۆ گوڵان:

وەلی������د جونب������ڵات یەكێكە لە 
س������ەركردە دیارەكانی پێكهاتەی 
دورزی ل������ە لوبنان و س������ەرۆكی 
ئیش������تراكی  تەقەدومی  حزب������ی 
لوبنانی������ە، ئ������ەو حزب������ەی ك������ە 
ش������ەهید كەمال جونبڵاتی باوكی 
دامەزرێنەری بووە و دوای ئەوەی 
لە س������اڵی 1977 كەمال جونبڵات 
تیرۆرك������را، وەلید بۆتە س������ەرۆكی 
حزب و تا ئێس������تا سەرۆكی حزبی 
لوبنانیە،  ئیش������راكی  تەقەدوم������ی 
بنەماڵەی جونبڵات بە بنەچە كوردن 
و لەكوردستانەوە كۆچیان كردووە بۆ 
لوبنان، هەروەها ئەم بنەماڵەیە رۆڵێكی 
لوبناندا  پرۆسەی سیاسی  لە  دیاریان 
هەبووەو ئێس������تاش وەلی������د جونبڵاتی 
ك������وڕی كەم������ال جومب������ڵات هەمان 
رۆڵی لە پرۆس������ەی سیاسیی لوبناندا 
هەیە و یەكێكە لەس������ەركردە دیارەكانی 
لوبنان، بنەماڵەی جونبڵات پێوەندییەكی 
دێرین و پتەویان لەگ������ەڵ بارزانی نەمر 
و شۆڕشی كوردس������تان هەبووە و شەهید 
كەمال جونبڵات بەخۆی سەردانی بارزانی 
نەمری كردووە لە چیاكانی كوردس������تان و 
بارزانی نەمری وەك سەركردەیەكی مێژووی 
گەلێكی ئاشتیخواز پێناسەكردووە و هەروەها 
سەبارەت بەكەسێتی بارزانی نەمریش شەهید 
كەمال جونبڵات وەك كەس������ایەتیەكی بەهێز و 
س������ەركردەیەكی هاوچەرخ پێناس������ەی كردووە، 
ئێس������تاش لەم دیمانە تایبەتەی گوڵاندا بەڕێز 
وەلی������د جونبڵاتی كوڕیش������ی هەمان راس������تی 
دووپادەكاتەوە، لە هەمانكاتدا جەخت لەسەر ئەوە 
دەكاتەوە كە ئێس������تاش پێوەندییەكی بەهێز لەنێوان 
خۆی و بەڕێز مسعود بارزانی سەرۆكی هەرێمی 
كوردستان هەیە و لەس������ەرەتای ساڵی داهاتووش 
لەس������ەر داوەتی بەڕێز مس������رور بارزانی ئەندامی 
مەكتەبی سیاس������ی پارتی دیموكراتی كوردس������تان 
سەردانی هەرێمی كوردس������تان دەكات، بەڕێز وەلید 
جونبڵات یەكێك������ە لەو كەس������ایەتیانەی كە گوڵان 
حەزیدەكرد دیمانەی تایبەتی لەگەڵدا س������ازبكات بۆ 
ئەوەی لەنزیكەوە خوێنەرانی بەم كەس������ایەتیە ئاش������نا 
ب������كات، ئەوەب������وو رۆژی 2010/12/14 بەڕێزی لە 
بەیروت كاتی بۆ دیاری كردین و پەیامنێرانی گوڵانیش 
چوونە بەیروت، ئەمەش دەقی دیمانە تایبەتەكەی وەلید 

جونبڵاتە لەگەڵ گۆڤاری گوڵاندا.

گوڵان - بەیروت

داوا لە شێخ 
سەعد حەریری 
دەكەین كوردانی 
لوبنان، مافی 

خۆیان وەربگرن 
و نوێنەرایەتیان 
لەپەرلەماندا 

هەبێت

باپیرە گەورەمان 
عەلی باشا 

جونبڵات، سەرۆكی 
بنەماڵەیەكی 
كوردی رەسەن 
و بەناوبانگی 

)كلێیس(ـە

كەمال جونبڵات 
شانازی بە 
رەگوڕیشەی 
كوردبوونی 

خۆیەوە دەكرد 
و سیاسەتی 

بێمانای تەعریبی 
رەتدەكردەوە، كە 
بەزۆر دژی كورد 

پیادەدەكرا

كوردبوونی خۆیەوە دەكرد و لە هەمان كاتدا 
رەتكردەوە  تەعریب������ی  بێمانای  سیاس������ەتی 
ك������ە دەرهەق بە كورد پی������ادە دەكرا، چونكە 
نەژادی كورد، تایبەتمەن������دی و كولتوور و 
زمانی تایبەتی خۆی هەیە و تەعریب كردن 
و دەردەس������ەرییەكانی سیاسەتی تەعریبی بە 

زۆر قبوڵ ناكات.
گوڵان: ئایا ئێس������تا وەلید جونبڵاتی كوڕ، 
چۆن سەیری خەباتی بارزانی نەمر دەكات، 

وەك سەركردەیەكی رۆژهەڵاتی ناوەڕاست؟
بارزان������ی  مس������تەفا  جونب������ڵات:  وەلی������د 
سەركردەیەكی گەورە بوو، خاوەن مێژوویەكی 
بەرچ������اوە، تەنانەت توانی لەگەڵ س������وپای 
سۆڤیەتی پێشوو )سوپای سور( بجەنگێت، 
پاوانخ������وازی و دەس������ەڵاتی تاكڕەوان������ەی 
بارزانی  مس������تەفا  رەتك������ردەوە،  بەعس������ی 
كەسایەتییەكی مێژووییە بەشێواز و رێگەی 
تایبەتی خۆی خەباتی كردووە، بەڵام دەبێ 
ئەوە بزانین كە ئەوكات مس������تەفا بارزانی و 
شۆڕشی كورد بوون بە قوربانی رێككەوتنی 
نەتەوەكان، ئەویش رێككەوتننامەی جەزائیر 
بوو لەنێوان ش������ای ئێران و دەسەڵاتی بەغدا، 
بۆیە من ئام������ۆژگاری گەلی كورد دەكەم 
لە عێراق كە پێویس������تە هەمیشە وریا و ورد 
بێت لە حیساباتی خۆی، هەرچەندە پێموایە 
سەركردایەتی سیاسی ئێستای كورد و ئەوەی 
گرتۆتەوە)سەرۆك  بارزانی  مستەفا  شوێنی 
مس������عود بارزانی(یە، سەرۆكێكی هوشیار و 
وردە لە حیساباتی خۆیدا و رۆڵێكی گرنگ 
ل������ە دامەزراندنەوەی  و كاریگ������ەری هەیە 
عێراقی نوێ و بۆ رێكخستنەوە و بونیادنانی 

عێراقێكی فیدرالی.
گ������وڵان: ئای������ا بەڕێز وەلی������د جونبڵات ئەو 
هەل������ەی بۆ هەڵكەوت چاوی بە مس������تەفا 

بارزانی بكەوێت؟
وەلی������د جونبڵات: نەخێر، مس������تەفا بارزانیم 
نەبینی������وە، ب������ەڵام هەمیش������ە پێوەندییەكی 
هاوڕێیەتیم لەگەڵ بەڕێز مس������عود بارزانی 
هەبووە و ئ������ەم پێوەندییەش ب������ەردەوام بووە، 
چەندین جار چاوم بە بەڕێز مسعود بارزانی 
كەوت������ووە، جارێكیان لە دیمەش������ق و جارێك 
س������ەردانی موختارەی كرد، هەروەها بەر لە 
چەند هەفتەی������ەك بەڕێز مس������رور بارزانی 
)ك������وڕی بەڕێزیان( س������ەردانی كردم و پێی 
وتم: ئێمە چاوەڕێت دەكەین لە كوردس������تان، 
پەن������ا بەخوا س������اڵی داهاتوو ل������ە نزیكترین 
دەرفەتدا س������ەردانی كوردس������تان دەكەم. یان 

گوڵان: ئێوە وەك سەرۆكی پێكهاتەی دورزی 
لە لوبنان ناسراون، حەزدەكەین لەوەوە دەست 

پێبكەین ئایا ئێوە چۆن هاتنە لوبنان؟
وەلی������د جونبڵات: بنەماڵ������ەی جونبڵاتی لە 
)كلێیس(�ەوە و ل������ە قۆناغێكی دیاریكراودا 
حوكم������ی )حەل������ەب( یان ك������ردووە، كاتێك 
دەوڵەتی عوس������مانی ل������ە جەنگدا بوو دژی 
دەوڵەتی فارس لە سەدەی حەڤدەهەم، دواتر 
هەماهەنگیی������ان كرد لەگەڵ ش������ازادەیەكی 
دورزی لە لوبنان بە ناوی فەخرەدین، باپیرە 
گەورەمان ناوی شازادە عەلی باشا جونبڵات 
ب������وو، حوكمی نەكرد، ب������ەڵام دوای ئەوەی 
دەوڵەتی فارس و عوسمانیەكان ئاشتەواییان 
كرد، عوسمانیەكان سوپایان نارد بۆ ناوچەی 
)جب������ل لبنان( و ئ������ەو یاخیبوونەوەی لەوێ 
هەبوو س������ەركوت كرا، عەلی باشا جونبڵات 
گ������ەورەی بنەماڵەیەك������ی كوردی رەس������ەن 
و بەناوبانگ������ی )كلێیس(�������ە، ه������اوكات لە 
ناوچەی ئەنازۆڵ چەندین شۆڕش روویاندا، 
هەر ئەو كات زوڵمێكی زۆر لە كورد دەكرا، 
بۆیە راپەڕین دژی س������ەڵتەنەتی عوسمانی 
سەریهەڵدا، دواتر روویان لە ویلایەتی حەلەب 
ك������رد ك������ە ویلایەتێكی گەورە ب������وو. بەڵام 
س������ەبارەت بە دورزەكان������ی لوبنان، كاتێك لە 
سەدەكانی دوازدە یان سێزدە دەوڵەتی فاتمی 
لە میس������ر حوكمڕانی دەك������رد، بانگەوازی 
فاتمیەتی������ان كرد لە لوبنان و فەلەس������تین و 
بەشێك لە سووریا، بەم شێوەیە فاتمیەت ئەو 

كاتە لەو ناوچانە بڵاو بۆوە.
گ������وڵان: ئێم������ە دەزانی������ن پێوەندیەكی پتەو 
لەنێوان ش������ەهید كەمال جونبڵاتی باوكت و 
بارزانی نەمر هەبوو، ئایا چۆن ئەو پێوەندییە 

لەنێوان هەردوولا دروست بووە؟ 
وەلید جونبڵات: كەمال جونبڵات ئەو زوڵم و 
نەهامەتیەی لەس������ەر دەستی حزبی بەعسی 
دەس������ەڵاتداری ئەوكاتی عێراق بەسەر كورد 
هات رەتكردەوە و پێموایە لەسەردەمی ئەحمەد 
حەس������ەن بەكر بوو، داوای كرد س������ەردانی 
بارزانی  مس������تەفای  خوالێخۆش������بوو مەلا 
بكات، س������ەرەتا ئەم داوای������ەی رەتكرایەوە، 
بەڵام كەمال جونبڵات هەڕەشەی ئەوەی لە 
حكومەتی عێراق ك������رد ئەگەر رێگەی پێ 
ن������ەدەن، ئەوا )بەپێ( دەچێت بۆ س������ەردانی 
بارزان������ی، بۆیە هۆكارێكی گواس������تنەوەیان 
بۆ دابین كرد، وابزان������م كۆپتەرێك بوو چوو 

سەردانی بارزانی كرد.
كەمال جونبڵات ش������انازی بە رەگوریشەی 

مانگی یەكی ساڵی داهاتوو یان لە مانگی 
دوو.

گوڵان: بەر لە چەند رۆژێك پارتی دیموكراتی 
كوردس������تان س������ێزدەهەمین كۆنگرەی خۆی 
بەست، مس������عود بارزانی سەرۆكی هەرێمی 
كوردس������تان لە وتاری خۆیدا رایگەیاند كە 
پارت������ی تەبەننی بیرۆك������ەی مافی چارەی 
خۆنووسین دەكات بۆ گەلی كورد، بۆچوونی 

بەڕێزتان لەسەر ئەم مسەلەیە چییە؟
وەلی������د جونبڵات: كاتێك ك������ە دەگەڕێینەوە 
ب������ۆ ئەزموونی م������ەلا مس������تەفا بارزانی 
)كە بەداخ������ەوە ئەوە بۆ مس������تەفا بارزانی 
نەهات������ەدی(، دەبینین بڕیاردانی چارەنووس 
مافێكی ش������ەرعی و رەوای گەلی كوردە، 
بەڵام ئامۆژگاری من ئەوەیە كە پێویس������تە 
ئەمكارە بە گفتوگ������ۆ كردن لەگەڵ توركیا 
و كۆماری ئیس������لامی ئێران و سووریا بێتە 
دی، كوردی عێ������راق داوای مافی چارەی 
عێراقێكی  لەچوارچێوەی  دەكەن  خۆنووسین 
فیدراڵ������ی، ئەمەش خاڵێك������ی ئیجابییە كە 
پێوەن������دی و گفتوگۆ هەبێت لەگەڵ هەموو 

حزب و لایەنە عێراقیەكاندا.
گوڵان: تێڕوانینت چییە بۆ س������ەرۆكایەتی 
بارزانی و حكومەت������ی هەرێمی  مس������عود 

كوردستان؟
وەلید جونب������ڵات: لە دوورەوە گوێبیس������تی 
هەواڵی زۆر ئیجابی دەبم سەبارەت بە ئەمن 
و ئاس������ایش و س������ەقامگیری و وەبەرهێنان، 
هەروەها ژمارەیەكی زۆر لە لوبنانییەكان لە 
هەرێمی كوردستان وەبەرهێنان و كار دەكەن، 
ئەمانەش هەواڵی زۆر دڵخۆشكەرن. زۆرجار 
تیرۆریس������تان كاری تێكدەران������ە لە كەركوك 
ئەنج������ام دەدەن، هەروەها بیس������توومە كە لە 
گوندێكی كوردس������تان ك������ە ئەوانیش ناوی 
جونبڵاتیان هەیە و سەر بە تائیفەی ئێزدین 
و زیان������ی زۆر گ������ەورەی پێگەیاندن، بەڵام 
بەش������ێوەیەكی گش������تی هەموو ناوچەكانی 
خاڵێكی  ئەمەش  س������ەقامگیرن،  كوردستان 

ئیجابییە.
گوڵان: پێتوایە تەجروبەیەكی سەركەوتوو و 

گەشە كردووە؟
وەلید جونبڵات: ئ������ەم تەجرەبەیەی هەرێمی 
كوردستان سەقامگیری و دڵنەوایی بەكوردی 
عێراق بەخش������یوە، بەڵام وەك پێشتر ئاماژەم 
پێدا لەبەر ئەوەی گەلی كورد دابەش������كراوە 
لەنێوان عێراق و ئێران و سووریا و توركیادا و 

كەمێكیشیان لە لوبنان، گرنگترین شت 

پێوەندی  ك������ە هەرێمی كوردس������تان  ئەوەیە 
دۆستایەتی و دراوس������ێیەتی باشی لەگەڵ 

ئەم وڵاتانەدا هەبێت.
گوڵان: بەش������ێوەیەكی گشتی رەوشی كورد 
ئێستا لەناوچەكە چۆن دەبینی، ئایا هەست 

دەكەن بەرەو پێشەوە چوون روویدابێت؟
وەلید جونب������ڵات: بە گوێرەی زانیارییەكانی 
خۆم لە سووریا شتێك نەبووە بەناوی كێشەی 
كورد و بنەماڵە س������ووریە گەورەكان لە شام 
و ناوچەكان������ی دیكە ب������ە رەچەڵەك كوردن، 
بەڵام ئاوێت������ە بوون لەگەڵ هەموو بزووتنەوە 
س������ەربەخۆخواز و بزووتنەوە نیشتمانییەكان و 
بوونەوە،  فەرەنس������ی  ئینتیدابی  رووبەڕووی 
بۆیە كێش������ەی ك������وردی بوون������ی نەبوو. لە 
عێراقدا كێش������ەی كوردی هەبووە بەتایبەتی 
كاتێ������ك بەع������س هەوڵی������دا ب������ەزۆر ناوچە 
كوردنشینەكان تەعریب بكات، لە توركیاش 
بارودۆخەكە ئاش������كرایە ك������ە چۆنە، بەڵام 
پارتی داد و گەش������ەپێدان كە ئێستا حاكمە 
لە توركیا، هەندێك هەنگاوی بە س������وودی 
ناوە بۆ ئیعتیرافكردن ب������ە مافی كوردەكان 

لەچوارچێوەی یەكێتی خاكی توركیادا.
گوڵان: وەك دەزانن ژمارەیەكی زۆری كورد 
نیش������تەجێی لوبنانە، ئایا ئێستا بارودۆخی 
كوردەكانی لوبنان لەرووی سیاسیی و مافی 

هاووڵاتیبوونەوە بەكوێ گەیشتووە؟

وەلید جونبڵات: بەم دواییە جالیەی كوردی 
لەلوبن������ان مافی هاووڵاتیبوون������ی لوبنانی 
وەرگرت������ووە، بەڵام تا ئێس������تا مەس������ەلەی 
نەبۆتەوە،  پەرلەم������ان یەكلایی  نوێنەرایەتی 
بۆیە هیچ كورسیەكیان لە پەرلەمانی لوبنان 
وەرنەگرتووە، زۆرب������ەی جالیەی كوردی لە 
بەیروتن، بۆیە داوا لە ش������ێخ سەعد حەریری 
دەكەی������ن كوردانی لوبنان������ی مافی خۆیان 
وەربگ������رن و نوێنەرایەتی������ان لەپەرلەمان������دا 
هەبێت،، چونكە زۆر ل������ە كەمایەتییەكانی 
دیكە لە لوبن������ان مافی خۆیان وەرگرتووە و 

نوێنەریان لە ئەنجومەنی نوێنەراندا هەیە.
گوڵان: ئێمە لە كوردس������تان سەرسامین بە 
ئەزموونی خوالێخۆشبوو رەفیق حەریری بۆ 
دووبارە بونیادنانەوەی ژێرخانی لوبنان، ئایا 
تایبەتمەندییەكانی رەفیق حەریری  شێواز و 

لە بونیادنانەوەی لوبنان چی بوون؟
وەلید جونب������ڵات: رەفیق حەری������ری، دوای 
جەنگێكی كاولكاری، لوبنانی هەس������تاندەوە 
س������ەر پێی خۆی و پڕۆژە گەورەكەی خۆی 
كە پڕۆژەی ناوەندی بەیروتە دەستی پێكرد، 
لەهەم������ان كاتدا وەرش������ەیەكی گەورەی لە 
بواری ئاوەدانكردنەوە و رێگاوبان و قوتابخانە 
و كارەبا لەسەرتاس������ەری لوبنان خستە گەڕ، 
بەڵام دواتر هەندێك بارودۆخی سیاسی رێگر 
بوون لەوەی ك������ە نەتوانێت ل������ەم كاروانەی 

دووبارە بونیادنانەوەی لوبنان بەردەوام بێت.
گ������وڵان: رەفی������ق حەریری ب������ۆ ئێوە چی 

دەگەیەنێت؟
وەلید جونبڵات: هاوڕێیەكی زۆر خۆشەویست 
و گ������ەورە ب������وو، یەكێك بوو لەو س������ەركردە 
دەگمەنان������ەی عەرەب، كە كاری خێرخوازی 
ئەنج������ام دەدا، زیاتر لە س������ی هەزار لاوی 
لوبنانی ناردە زانكۆكانی ئەمریكا و فەرەنسا 
و وڵاتان������ی تر، واتە دەرفەتی زانس������تی بۆ 

رەخساندن ئینجا دەرفەتی كاركردنیش.
گ������وڵان: زۆر باس لەوە دەكرێت كە دادگای 
حەریری زۆر ش������تی نوێ ئاشكرا دەكات كە 
مش������تومڕێكی زۆر دەنێتەوە، چی دەڵێی بۆ 

ئەم مەسەلەیە؟
وەلید جونبڵات: پێش������تریش رامانگەیاندووە 
كە ئێم������ە دادپەروەریمان دەوێ، بەڵام ئەگەر 
ناسەقامگیری  ببێتە هۆی  دادپەروەریە  ئەم 
ناوچەك������ە و لوبن������ان، ئ������ەوا ئ������ەو ج������ۆرە 
دادپەروەرییەم������ان ناوێت، ئێس������تا دادگاكە 
بە سیاس������ەت كراوە، ئەمری������كا و لەوانەیە 
ئیسرائیلیش بیانەوێت دادگا ئیستغلال بكەن 
بۆ تێكدانی سەقامگیری لە لوبنان، هەربۆیە 
ئەگەر ئەنجامی حوكمی دادگا خوێنڕێژی 
لێبكەوێتەوە، ئەوا بێگومان گیانی حەریری 

ئاسوودە نابێت.
گوڵان: حكومەتی هەرێمی كوردستان چۆن 

بەر لە چەند 
هەفتەیەك بەڕێز 
مسرور بارزانی 
سەردانی كردم 

و پێی وتم: ئێمە 
چاوەڕێت دەكەین 
لە كوردستان، 

پەنا بەخوا 
ساڵی داهاتوو لە 
نزیكترین دەرفەتدا 
سەردانی كوردستان 

دەكەم

سەرۆك مسعود 
بارزانیش كە 

جێگرەوەی مستەفا 
بارزانی-یە، 

رۆڵێكی گرنگ و 
كاریگەری هەیە لە 
دامەزراندنەوەی 
عێراقی نوێ و 
بۆ رێكخستنەوە 
و بونیادنانی 

عێراقێكی فیدرالی

سەرۆك بارزانی لەگەڵ وەلید جونبڵات

ئ������ەم توانایانە لە ناكۆكیی������ە ناوخۆییەكاندا 
بەكاربهێنرێن. هەربۆیە هیوادارم ئەو شەڕەش 
ریشەكێش بكرێت كە بە شەڕی تیرۆریستی 
)ئەلقاعیدە( ناس������راوە لە عێراقدا، بەڕاستی 
مایەی پرس������یارە ئەو قاعیدەیە كە لە عێراق 
و ئەفغانس������تان و یەمەندا كاری تێكدەرانە 
ئەنجام دەدات و دەڵێت ئێمە شەڕی ئەمریكا 
و ئیس������رائیل دەكەی������ن، بۆچی تا ئێس������تا 
كردەوەش دژی  ی������ەك  تەنانەت  نەمانبینیوە 
س������وپای ئیس������رائیلی ئەنجام بدات؟ بەڵام 
لەعێ������راق بەتایبەتی من������داڵ و ئافرەت و 
بەساڵاچوان لە مزگەوت و كەنیسە و شوێنە 
گشتیەكان دەكوژن، ئەمە كارێكی ئینسانی 

نییە و مایە شەرمەزاری و ئیدانە كردنە.
گوڵان: هیچ هەنگاوێك هەیە لە حكومەتی 
لوبنانی ب������ۆ پەرەپێدان������ی پێوەندی لەگەڵ 

حكومەتی عێراقدا؟
وەلید جونبڵات: لە رابردوودا نەوتی كەركوك 
دەهاتە ناوچەی تەرابلوس لە باكووری لوبنان 
بۆ پاڵاوتنی لە پاڵاوگەیەك كە ئێستا لەكار 
كەوتووە، بۆیە باكووری تەرابلوس سوودێكی 
زۆری لە بازرگانی دەبینی لەگەڵ عێراقدا 
بەتایبەتی لەگەڵ موسڵ، لەبەر ئەوەی ئەو 
نەوتە بە رێگای سووریادا دەهات و سووریاش 

سوودی لێ دەبینی.
بە ئەزموون  گوڵان: وەك سیاسەتمەدارێكی 

دەتوانێت س������وود لە ئەزموون������ی حەریری و 
لوبنان وەربگرێت؟

وەلید جونبڵات: ئەمە كارێكە پەیوەس������تە بە 
بەپرس������انی هەرێمەكەتانەوە كە بێن و لوبنان 
ببینن، بۆ نموونە سەرۆك بارزانی خۆی بێت 
یان كەسانێك بنێرێت بۆ ئەوەی بارودۆخەكە 
بەچاوی خۆیان ببینن بەتایبەتی تەجروبەی 
ناوەن������دی بەیروت، لەهەم������ان كاتدا دەتوانن 
س������وود ل������ە كۆمپانیا عەرەبیی������ە گەورەكان 
حەریری  كۆمپانی������ای  لەوانەش  وەربگ������رن 
و چەندی������ن كۆمپانی������ای دیك������ە، هەروەها 
كوردس������تان دەوڵەمەندە و دەتوانن س������وود لە 

تواناكانی خۆتانیش وەربگرن.
گوڵان: ئایا بەڕێزتان چۆن س������ەیری باری 
سیاس������ی عێراق دەكەن و بارودۆخی سیاسی 

عێراق چۆن دەبینن؟
وەلی������د جونبڵات:ئ������ەوەی راس������تی بێت لە 
دوورەوە چاودێ������ری بارودۆخەك������ە دەك������ەم 
هیوای س������ەقامگیری و ئاسایش بۆ عێراق 
دەخ������وازم، بەداخەوە تائیفیەت و مەزهەبیەت 
تا راددەیەكی زۆر لە عێراق چەسپیووە، ئێوە 
دەتوانن سوود لە ئەزموونە خراپەكانی لوبنان 
وەربگ������رن، چونك������ە تەجروبەكانمان خراپن و 
گرنگترین ش������ت دیالۆگە، عێراق وڵاتێكی 
دەوڵەمەن������دە بە توانا فكری و سیاس������ی و 
نەوت������ی و داراییەكان������ی، جێگەی داخە كە 

و بەرپ������رس لە لوبنان، دەستپێش������خەریەكەی 
سەرۆك بارزای بۆ كۆكردنەوەی عێراقییەكان 
ب������ە یەكەوە و پێكهێنانی حكومەتی عێراقی 

چۆن هەڵدەسەنگێنی؟
وەلید جونبڵات: پێموایە دەستپێشخەریەكەی 
بارزان������ی رۆڵێكی س������ەرەكی هەب������ووە لە 
هەنگاوێكی  ئەمەش  پێكهێنانی حكومەت، 
ئیجابییە و هیوادارم بەردەوام بن و بەم نزیكانە 

حكومەتی نوێی عێراقی پێك بهێنرێت.
پێكهێنانی حكومەت������ی عێراقی  گ������وڵان: 
بۆ ماوەی هەش������ت مانگ دواكەوت، چۆن 
دەڕوانن������ە حكومەتی عێراق ئایا خاویەكەی 
لە سیاس������ەتمەداران بووە یان هۆكاری دیكە 

هەبووە؟
وەلید جونبڵات: خ������ۆت دەزانی بارودۆخی 
عێ������راق ئاڵ������ۆزە و هێواش هێ������واش لەژێر 
كاتدا  لەهەم������ان  دەردەچێت،  داگی������ركاری 
هێواش هێ������واش كارەكان������ی دەكەونەوە ژێر 
دەس������تی خۆی، ئەمەش كارێكی ئاس������ان 
نییە، هەندێ������ك وڵات هەیە هیچ جەنگ و 
ئاژاوەیش������ی تێدا نییە كەچ������ی حكومەتیان 

نییە، بۆ نموونە بەلژیكا.
گ������وڵان: پێوەندی وەلی������د جونبڵات لەگەڵ 
سیاس������ەتمەدارانی عێراق������ی چۆنە و لە چ 

ئاستێكدایە؟
وەلید جونبڵات: دوو جار سەردانی عێراقم 

كەمال جونبڵات 
هەڕەشەی ئەوەی 

لە حكومەتی عێراق 
كرد، ئەگەر رێگەی 
پێنەدەن سەردانی 
بارزانی بكات، 

ئەوا )بەپێ( دەچێت 
بۆ سەردانی 

بارزانی

مستەفا بارزانی 
سەركردەیەكی 
گەورە بوو، 

خاوەن مێژوویەكی 
بەرچاوە تەنانەت 

توانی لەگەڵ 
سوپای سۆڤیەتی 
پێشوو )سوپای 

سوور( بجەنگێت، 
پاوانخوازی 
و دەسەڵاتی 
تاكڕەوانەی 

بەعسی رەتكردەوە

بارزانی نەمر لەگەڵ كەمال جونبڵات

ك������ردووە، یەكیان لە س������ەرەتای حەفتاكانی 
س������ەدەی رابردوو بوو، ج������اری دووەمیش لە 
س������اڵی 1977 بوو و دواتری������ش نەمتوانی 
س������ەردانی عێراق بكەمەوە، چونكە پێوەندی 
نێ������وان عێراق و س������ووریا بە فیتی س������ەدام 
حوسێن تێكچوو لە رێگەی ناردنی چەك و 
تیرۆریستان بۆ سووریا، بەڵام باوكم پێوەندیی 
هاوڕێیەت������ی لەگەڵ چادرچ������ی هەبوو لە 
س������اڵانی پەنجاكان كە هەردووكیان ئەوكات 
دیاریكراو،  لەقۆناغێكی  بوون  سیاسەتمەدار 
ئەویش قۆناغی كرانەوە بوو. بە هەمان شێوە 

پێوەندی هەبوو لەگەڵ مەحمود حەبیب.
گوڵان: ئێس������تا پێوەندییە سیاس������ییەكانتان 

لەگەڵ سووریا لە چ ئاستێكدایە؟
وەلید جونبڵات: پێوەندیمان لەگەڵ س������ووریا 
لە قۆناغێكی دیاریك������راودا 2005 و2006 
ئاڵۆز بوو، ئەمەش پێچەوانەی ئاراستەكانی 
حزبی ئیش������تیراكی و تائیفەی دورزی بوو، 
بەڵام دواتر بە دەستپێش������خەرییەكی سەرۆك 
بەشار ئەلئەسەد و بە هاوكاری بەڕێز حەسەن 
نەس������روڵڵا، پێوەندییەكان ئاسایی بوونەوە و 
دوای چەندین ساڵ دابڕان سەردانی سووریام 
پێوەندییەكان  ل������ە 2010/3/31 و  ك������ردەوە 
ئاس������ایی بوونەوە، چونكە لوبنان كەمەری 
سووریایە و هەمیش������ە ئەمریكا و ئیسرائیل 
هەوڵیانداوە لوبنان لەو كەمەرە دابماڵن، بۆیە 
چەند رووداو و شەڕێكی خوێناوی روویاندا 
ل������ە س������اڵانی 1952و 1962 كاتێك چەند 
س������ەركردەیەكی لوبن������ان هاوپەیمانیەتێكیان 
لەگەڵ ئیسرائیل دروس������تكرد ئێمە شەڕی 
ئ������ەم هاوپەیمانیەتەمان كرد، لەم رۆژگارەی 
ئێس������تادا پێوەندیم������ان زۆر باش������ە لەگەڵ 

سووریا.
گ������وڵان: بەڕێزت������ان چ������ۆن دەڕوانن������ە ئەو 
بەڵگەنامان������ەی لە ماڵپ������ەڕی ویكیلیكس 
بڵاوكرایەوە و مش������تومڕێكی زۆری هەبوو 

لەسەرتاسەری جیهان؟
وەلید جونب������ڵات: بەداخ������ەوە دەركەوت كە 
هەندێ������ك لە س������ەركردە عەرەبەكان ترس������ی 
زیاتریان لە ئێرانە نەك لە ئیسرائیل و كێشەی 
فەلەستین كە سەرەكیترین كێشەیە بۆ عەرەب 

بووەتە كێشەیەكی لاوەكی.
گوڵان: دەوڵەتانی عەرەبی پێوەندییەكی ساردیان 
لەگ������ەڵ عێراقدا هەیە، ئایا بەڕێزتان ئەمە بۆ 
بارودۆخی سیاسی نوێی عێراق دەگەڕێننەوە 

یان هۆكاری دیكەی لە پشتەوەیە؟
وەلی������د جونبڵات: كۆمكاری وڵاتانی عەرەبی 
و عەرەبەكان بە گش������تی س������ەركەوتوو نەبوون 
ل������ە نزیكبوونەوەیان لەگەڵ عێراقدا، س������ووریا 
هەوڵی������دا و بەردەوامیش������ە، چونكە یەكێتی و 
پێوەندییەكی راستەوخۆیان  ئاسایش������ی عێراق 
بە ئەمن و ئاسایشی س������ووریاوە هەیە، بەڵام 
ئەوانی تر س������ەركەوتوو نەب������وون و كۆمكاری 

عەرەبی زۆر گرنگی پێنەدا وەكو پێویست.
گوڵان: بۆچ������ی لوبنان هەوڵی نەدا لە عێراق 

نزیك ببێتەوە؟
وەلید جونبڵات: لوبن������ان وڵاتێكی بچووكە و 
خۆیشمان گیروگرفتی زۆرمان هەیە و هێواش 
هێواش كەرتی تایبەت دەگۆڕدرێت بۆ كەرتی 
گش������تی و حكوم������ەت كارەكان دەخات������ە ژێر 

كۆنترۆڵی خۆیەوە.
گوڵان: ئێس������تا پێوەندیتان لەگەڵ حزبوڵڵای 

لوبنانی چۆنە؟
وەلی������د جونب������ڵات: زۆر باش������ە، چونكە ئێمە 

هەمیشە لە لوبنان مەترسی هێرشی بەردەوامی 
ئیس������رائیلمان لەس������ەر بوو، تەنانەت گەیشتنە 
لوبنانی  نیشتمانی  بەرگری  بەیروتیش، بەڵام 
و بەرگری ئیسلامی فەلەس������تینی، توانییان 
بەرپەرچی ئەم هێرش������انەی ئیسرائیل بداتەوە، 
ئێمە پێویس������تیمان بە چەك������ی حزب هەیە بۆ 

ئەوەی بەرگری لە خۆمان بكەین.
گ������وڵان: ئایا هی������چ پێوەندییەكت������ان لەگەڵ 

ئیسرائیل هەیە؟
وەلید جونبڵات: ئێمە هەموو جۆرە پێوەندییەك 
رەت دەكەینەوە لەنێوان لوبنان و ئیسرائیل، بۆیە 
لە جەنگ������ی جبل لوبناندا، ئەو رێككەوتننامە 
و پڕۆژەی حزبی كەتائیب پێشكەش������ی كرد، 
رەتمانك������ردەوە و هەرەس������مان پێهێنا و بە چەك 

بەرگریمان كرد.
گوڵان: ئەی لەگەڵ سعودیە؟

وەلید جونبڵات: پێوەندیمان لەگەڵ سعودیە زۆر 
باشە، ش������ا عەبدوڵڵا و سەرۆك بەشار ئەسەد 
ل������ە هەوڵێكی بەردەوامدان ب������ۆ ئەوەی لوبنان 
ل������ە فیتنەیەك دووربخەن������ەوە، ئەگەر بڕیاری 
دادگای نێودەوڵەت������ی دەربچێت س������ەبارەت بە 
تیرۆركردن������ی رەفیق حەری������ری و لەم بارەیەوە 
پێوەندییەكان بەردەوامن لەنێوان شا عەبدوڵڵا و 
سەرۆك بەشار ئەسەد و سەعد حریری و بەڕێز 

حەسەن نەسروڵڵادا.
گوڵان: ئایا هیچ ئاڵۆزییەك لە پێوەندی نێوان 

میسر و لوبناندا هەیە؟
وەلید جونبڵات: ش������تی لەو جۆرەم نەبیستووە، 
هەروەها ژمارەیەك������ی زۆری لوبنانییەكان لە 
س������عودیە و كەنداو كار دەك������ەن و زۆر لە خێر 
و بێری وڵاتانی كەنداو بۆ میس������ر و وڵاتانی 

دیكەی عەرەبییە.

دەستپێشخەریەكەی 
مسعود بارزانی 
رۆڵێكی سەرەكی 

هەبووە لە 
پێكهێنانی 

حكومەت، ئەمەش 
هەنگاوێكی 
ئیجابییە و 

هیوادارم بەردەوام 
بن و بەم نزیكانە 
حكومەت پێكبهێنن

رەفیق حەریری، 
دوای جەنگێكی 
كاولكاری، 
لوبنانی 

هەستاندەوە 
سەر پێی خۆی 

و لەبواری 
ئاوەدانكردنەوە 

و رێگاوبان 
و قوتابخانە 

و كارەبا 
لەسەرتاسەری 

لوبنان وەرشەیەكی 
گەورەی كاركردنی 

خستە گەڕ

كێشەی فەلەستین 
كە سەرەكیترین 

كێشەیە بۆ 
عەرەب، لای 
سەركردەكانی 
عەرەب بووەتە 
كێشەیەكی لاوەكی

پەیامنێری گوڵان لەگەڵ وەلید جونبڵات

پێشهات

فەلەكەدین كاكەیی 

ئێم������ە ك������ە پش������تگیری خەڵكی 
عێ������راق دەگرین ت������ا هەرێمی خۆیان 
دابمەزرێنن لە واقیع������دا خۆمان بەو 
راس������تییە دەگەیەنین كە س������نووری 
هەرێم ئیتر دەبێ دیاریبكرێت، چونكە 
بە چارەس������ەری گرفتی كەركووك و 
خانەقی������ن و مەندەلی و ش������ێخان و 
زەمار و ناوچەكانی دیكە كێش������ەی 
سنووریش چارەس������ەر دەبێ. گەر بە 
ئاش������تی لەگەڵمانا نەیەنە پێش ئەوە 

جەنگ لە پێشە.
مەبەس������تم لەم تێبینییە ئەوەیە كە 
بە پێكهێنانی هەرێمێكی دراوس������ێی 
و  بمانەوێ  كوردس������تان،  هەرێم������ی 
نەمان������ەوێ، راس������تەخۆ و بەگەرم و 
گوڕی كێش������ەی س������نووری باشوور 
دراوسێكەش������مان  پێ������ش.  دێنێت������ە 
)هەرێمی سوننی عەرەب( دەبێت، كە 
ئێستا كەتوونەتە هەوڵی دامەزراندنی 
هەرێمی خۆیان چونك������ە، ئیتر وەك 
جاران دەستیان بە دەسەڵاتی مەركەزی 
بەش������ێكی  ن������اگات، مەگەر  بەغدا 
ك������ەم قبووڵبكەن. رەنگە سیاس������ەتی 
ش������یعەی عەرەب، ئەوە بێ س������وننە 
تۆزێك رازی ب������كات. گەرنا ئەمان 
بە جیدی لە بی������ری هەرێمی خۆیان 
كە نەخشەكەی هاوسنووری نەخشەی 
كوردستانە، واتە: سنوورەكەیان هەمان 
سنوورەكەی ئێمەیە، جا مەگەر لەمە 
بەدوا وریا و هۆشیار ببین لە شێوەی 
دانانی ئەو س������نوورە كە لە باكووری 
موسڵەوە تا پارێزگای باقووبە )دیالا( 

دەگرێتەوە.
س������نووری هاوبەش������ی ه������ەر دوو 
هەرێمی كوردستان و سوننەی عەرەب 
بەناو جەرگەی ئەو ناوچەدا دەڕوات 

نەك بۆ ترسناندن یا دوودڵی خستنەوە، 
ب������ۆ وریابوون و هۆش������داری  بەڵكو 
دبێژم: رووداوە چاوەڕوانكراوەكان وەكو 
خۆیان ببینین، تا ئامادەی پێشهاتێك 
ببین كە تەوەری سەرەكی و بنەڕەتی 

خەباتی ئەڤرۆیە.
لە  پارتی،  كۆنگرەی  سێزدەهەمین 
بارزانییەوە،  پەیامی سەرۆك  رێگای 
لایەن������ی ك������ەم )3( بابەتی گرنگی 

وروژاندوە:
یەك- مافی كورد لە دیاریكردنی 

چارەنووسی خۆی.
هەوڵ������ی  ل������ە  پش������تگیری  دوو- 
ه������ەر كۆمەڵە خەڵكێك������ی عێراق بۆ 
فیدرالیی  هەرێم������ی  دامەزراندن������ی 

خۆیان.
سێ- بەستنی كۆنفرانسی نوێنەرانی 
گشت لایەنە سیاس������ییەكانی هەموو 
پارچە و هەرێمەكانی كوردس������تان و 

دەرەوە.
هەر س������ێ بابەت لە ی������ەك تەوەردا 
چڕ دەبنەوە ئەویش سنووری هەرێمە، 
كە م������ادەی )140(یش ل������ە هەمان 
پێش  كێش������ەی سەرەكیی  تەوەردایە. 
گەلی كوردستان و گرنگترین پێشهات 
كە  باشوورمانە،  سنووری  مەسەلەی 
نە بەس باش������ووری ئ������ەم هەرێمەیە، 
بەڵكو سنووری باشووری كوردستانی 

گەورەیە.
و  هێم������ن  لێكدانەوەیەك������ی  ب������ە 
لەسەرخۆ بەوە دەگەین كە مەسەلەی 
دەسنیش������انكردنی س������نووری هەرێم 
بەخۆی دێتە پێ������ش، ئەگەریش ئێمە 
لێ������ی بێدەنگ ببی������ن. هۆی ئەوەش 
سیاس������یی  بیری  بەرەوپێش������چوونی 

سیستەمی فیدرالییە لە عێراقدا.

كە مادەی )140(ی بۆ دانراوە.
دەوڵەتی توركیا یەكەمین سوودمەند 
دەب������ێ، چونك������ە ئ������ەم هەرێم������ەش 
هاوس������نووریەتی، هەر بۆیەش پشتی 
دەگرێت. كەواتە: توركیا لە رێگەی 
هەرێمی كوردستان و هەرێمی سوننی 
عەرەب������ەوە لە نزیكەی 75% رووپێوی 
عێ������راق )ب������ە رەمادی/ ئەنب������ارەوە( 
كاریگ������ەر دەبێت. جەنگ������ی داهاتوو 
لە دەوروبەری س������نوور دەبێ مەگەر 

ئاشتیانە لەگەڵمان رێكبكەون.
ئەمە ئەگ������ەر بارودۆخی عێراق و 
ئاست و  لە  ناوەڕاس������ت  رۆژهەڵاتی 
هاوسەنگیی ئێس������تا بمێنێتەوە. وەلی 
ئەگەر پێش������هاتی كتوپڕی گەورە لە 
رۆژهەڵات و جیهاندا رووبدات.. ئەوە 

باسێكی دیكەیە.

مافی بڕیاردانی              
چارەنووس.. 

پێكەوە ژیانی 
ئارەزوومەندانەیە 

و پڕۆژەیەكە بۆ ئاشتی 
هەمیشەیی لەنێوان 

پێكهاتەكانی 
عێراقدا

مرۆڤ بەسروش������تی خۆی مەدەنییە و هەمیش������ە 
ئەندامی كۆمەڵگەیە، بۆیە نابێت ئەو كۆمەڵگەیە 
كۆمەڵگەیەكی هەمەجی بێت یان كۆمەڵگەیەكی 
س������ەرەتایی بێت، بەڵكو پێویس������تە ئەو كۆمەڵگەیە 
بەش������ێوەیەك رێكبخرێت بۆ ئەوەی تاكەكانی بتوانن 
ئازادییەكانیان پیادە بكەن و ئامانجە ئەخلاقیەكانیان 
بێتەدی، ئەو هەوڵەش������ی بۆ ئەو ئامانجە دەخرێتە 

گەڕ، لە ناوەڕۆكی خۆیدا ئازادییە.
 بەپێی مانا گش������تگیرەكانی ئازادیش، كۆمەڵێك 
مەرج هەن كە ئازادی ئێمە و ئەوانی دیكە پێكەوە 
دەگونجێنێت. دەبێت ددان بەو راس������تیەدا بنرێت كە 
جیهان یەك نەتەوە نییە، بەڵكو لە كۆمەڵێك نەتەوە 
پێكهاتووە، زۆر زەحمەتە مەزەندەی ئەوە بكرێت تەنیا 
لەتوانایدا هەبێ������ت حكومڕانی جیهان  حكومەتێك 
بكات، بەڵام نەتەوە جیاوازەكان تا ئێس������تاش لەسەر 
ش������ێوازی كۆمەڵگە سەرەتاییەكان سەیری پێوەندی 
نێوان نەتەوەیەك بەوی دیەوە دەكەن، تا ئێستاش لە 
پێوەندی نێوانیاندا رق و كینە و جیاوازی دروس������ت 
دەك������ەن، هەر بۆیە ئ������ەو رێككەوتنانەی ئاش������تی 
كەلەنێوانیاندا دەبەس������ترێت، بێجگە لە هودنەیەكی 
كاتی )ش������ەڕ راگرتنی كات������ی( هیچی دیكە 

نابێت، بۆ ئەوەی 
دڵنی������ا  م������رۆ 
بێت ك������ە توانای 
ئەو  بەدیهێنان������ی 
ئامانج������ەی هەیە، 
دەس������تەی  دەبێ������ت 
)هیئە  نەت������ەوەكان 
امم( لەسەر بنەمای 
ه������ەق دابمەزرێ������ت 
و چاودێ������ری ئ������ەم 
كۆمەڵگە یاس������ایی 
و تایبەت������ە ب������كات 
نەتەوە  ئەوی������ش  كە 
هاوچەرخەكانە((. 

ئەمانوئێل كانت
))كتێبی پڕۆژەی ئاشتی هەمیشەیی 1793((

وۆدرۆ ویلسۆن ئیلهامی مافی بڕیاردانی 
چارەنووسی لە كانت وەرگرتووە

پڕۆژەی ئاشتی هەمیشەیی، ئەو كتێبەیە 
بەناوبانگەك������ەی:  پرس������یارە  دوای  ك������ە 
) رۆش������نگەری چیی������ە؟( ل������ە بی������ری 
ئەمانوئێل  جیهانی  ناوداری  فەیلەسووفی 
كانت، چەكەرەی كردووە، كانت، لە وەڵامی 
پرسیاری رۆش������نگەری چییە؟ ئەو ئەركە 
سەرەكیەی دەیخاتە س������ەر شانی دەوڵەتی 
هاوچەرخ كە پێویس������تە پێ������ش ئەركەكانی 
دیك������ەی پی������ادەی ب������كات، ئەوەی������ە ئەو 
دەوڵەت������ە، هاووڵاتیانی خۆی بەوش������ێوەیە 
پ������ەروەردە ب������كات كە لە مان������ای ئازادی 
تێبگەن، تێگەیش������تن ل������ە مانای ئازادیش 
وەك ئامانجێك������ی ئەخلاق������ی لای كانت، 
ئەو كتێبەیە كە ناونیشانی))پڕۆژەیەك بۆ 
ئاشتی هەمیش������ەیی لە جیهاندا( لەخۆی 
گرتووە و بریتییە لە رێكخستنی كۆمەڵگە 
بە ئاس������تێك كە تاك بتوانێت ئازادییەكانی 
تیادا پیادە بكات و بۆ ئەوەش������ی ئازادیی 
ئازادیی  لەگ������ەڵ  نەتەوەیەك  تاكەكان������ی 
تاكەكان������ی نەتەوەیەكی دیك������ەش پێكەوە 
بگونجێت، ئەوا كان������ت داوای ئەوە دەكات 
پێویس������تە كۆمەڵگ������ەی جیهانی������ش ببێتە 
دەس������تەی  و  یاس������ایی  كۆمەڵگەیەك������ی 
نەتەوەكان )هیئە امم( لەسەر بنەمای هەق 
دابمەزرێت، ئەم پڕۆژەیەش )پڕۆژەی ئاشتی 
هەمیشەیی( سەركەوتوو نابێت، تا پێوەندی 
نێوان نەتەوەكان رێكنەخرێت و نەگەیەنرێتە 
ئاس������تی جیهانێكی هاوچ������ەرخ، جیهانی 
هاوچەرخ و شایس������تەش ئەو جیهانەیە كە 
بتوانێت رەگ و ریشەی شەڕ و ئامادەباشی 
بۆ ش������ەڕ و نیەتی شەڕ لەنێوان نەتەوەكاندا 
هەڵبكێشێت، پرسیار ئەوەیە ئایا كانت چۆن 
هەوڵیداوە رێگەیەك بۆ ریش������ە هەڵكێشانی 
شەڕ و بونیادی ئاشتی دابڕێژێت؟ بێگومان 
ل������ە كتێبەكەی ئام������اژەی پێكردووە  وەك 
نەتەوەكان بەپێی گەورە و بچووكی س������ەیر 
ناكرێن و ه������ەر نەتەوەی������ەك دەبێت مافی 
ئەوەی هەبێت دەوڵەتی خۆی دابمەزرێنێت 
و نابێ������ت دەوڵەت������ی گەورە، س������ەروەریی 
دەوڵەتی بچووك پێش������ێل بكات، بێگومان 
خس������تەڕووی مانای دەوڵ������ەت لای كانت 
دەق������ا و دەق مانای نەتەوە دەگەیەنێت و لە 
پڕۆژەی ئاشتی هەمیشەیی داوای مافی 
دروستكردنی دەوڵەتی بۆ هەموو نەتەوەیەك 
ئاماژە پێكردووە و هەر لەم چوارچێوەیەشدا 

لەبری ئەوەی داوای دامەزراندنی دەستەی 
دەوڵەت������ەكان )هیئە ال������دول( بكات، داوای 
دامەزراندنی )دەستەی نەتەوەكان( دەكات، 
ئەمە مان������ای ئەوەیە هەم������وو نەتەوەیەك 
دەبێت مافی بڕیاردانی چارەنووسی هەبێت 
بۆ دروستكردنی دەوڵەتی خۆی و پێوەندی 
نێوان دەوڵەتەكان راستەوخۆ دەبێتە پێوەندی 
نێوان نەتەوەكان، ئەم بۆچوونەی كانت، وەك 
وینستۆن چەرچل لە كتێبی یادەوەرییەكانی 
خۆیدا ئاماژەی پێكردووە، شەڕی یەكەم و 
دووەمیی جیهانیش، ش������ەڕی نێوان گەلان 
بووە، هەربۆیە مەسەلەی بڕیاردانی مافی 
چارەنووس������ی گەلان، هەتا كۆتایی شەڕی 
دووەمی جیهانیش بەمان������ای راگەیاندنی 
دەوڵەتی سەربەخۆی نەتەوەیی بووە، بەڵام 
لەدوای ش������ەڕی جیهان������ی دووەم مافی 
چارەنووس گۆڕانی بەسەردا هات و بێجگە 
لە دەوڵەتی س������ەربەخۆ، مافی ئۆتۆنۆمی 
و فیدرالیش������ی گرتەوە، ب������ەڵام وەك دوای 
پێشوو  یەكێتی سۆڤیەتی  هەڵوەش������انەوەی 
بینمان سەركەتوو نەبوو، ئەوجا ئەگەر لێرەوە 
بگەڕێینەوە بۆ كۆتایی ش������ەڕی یەكەمی 
جیهان و بیری وۆردۆ ویلس������ۆنی سەرۆكی 
28 یەمینی ویلایەت������ە یەكگرتووەكان، كە 
داوای دامەزراندن������ی )كۆمەڵگەی گەلان 
و مافی بڕیاردانی چارەنووس������ی گەلان( 
پێشنیاركرد، بپرسین ئایا ئەم بیرەی ویلسۆن 
چ پێوەندییەك������ی ب������ە پڕۆژەی ئاش������تی 
هەمیشەیی ئەمانوئێل كانتەوە هەیە؟ ئەوا 
جێگەی خۆیەتی بۆ وەڵامی ئەم پرس������یارە 
ئام������اژە ب������ەوە بكەین، چۆن س������ەردەمی 
رۆش������نگەری ئەوروپا ب������ووە ئیلهامبەخش 
ب������ۆ تۆماس جیفرس������ۆن ك������ە بەیاننامەی 
لەبەر رۆش������نایی  س������ەربەخۆیی ئەمریكا 
دابڕێژێت  فەرەنسا  رۆشنگەری  سەردەمی 
و بیكاتە ئەو دەقەی كە لای ئەمریكیەكان 
بە هاوتای دەستووری ئەمریكا بە پیرۆزی 
س������ەیری دەك������ەن، بەهەمان ش������ێوە وۆردۆ 
ویلسۆنیش دوای زیاتر لە 142 ساڵ بەسەر 
داڕش������تنی بەیانی سەربەخۆیی ئەمریكا و 
تێپەڕبوونی 125 ساڵ بەسەر )پڕۆژەیەك بۆ 
ئیلهامی  كانت،  هەمیشەیەكەی(  ئاشتییە 
ل������ە كان������ت وەرگرت و ئ������ەوەی كانت وەك 
فەیلەسووفێك پێشبینی بۆ كردبوو، ویلسۆن 
وەك پڕۆژەیەك پێشكەش������ی كۆنگرێس������ی 
ئەمریكای كرد بۆ ئەوەی ببێتە پڕۆژەیەك 
بۆ ئاش������تی ل������ە جیهاندا و ل������ەو چواردە 

خاڵ������ەدا خۆی دەبێنێتەوە كە بە 14 خاڵەی 
پرانسیپی ویلسۆن لە جیهاندا ناسراوە، بەڵام 
لەبەر ئ������ەوەی دەوڵەتان������ی رۆژئاوا رازی 
نەبوون ئەو ماف������ە بە كۆلۆنیەكانی خۆیان 
بدەن و س������ەربەخۆیی رابگەیەنن، هەروەها 
لەبەر ئەوەی پەیماننامەی ڤێرس������ای وەك 
چەرچل ئاماژەی پێكردووە، بووە هۆكاری 
ئەوەی س������وكایەتی ب������ەو نەتەوانە بكرێت 
كە ش������ەڕی یەكەمی جیهانیان دۆڕاندبوو، 
بۆیە پەیماننامەی ڤێرس������ای لەبری ئەوەی 
ببێتە هۆكارێك بۆ لە ریش������ە هەڵكێشانی 
شەڕ، بووە ئامادەباشی بۆ شەڕێكی دیكە، 
بەتایبەتیش لەلایەن هیتلەرەوە. بەڵام ئەوەی 
لێرەدا مەبەس������تە لە پرانسیپەكانی ویلسۆن 
ئاماژەی پێبكەین مەبەست هەڵوەشانەوەی 
هەردوو ئیمپراتۆریەتی )مەجەر – نەمسا( 
ئیمپراتۆریەتی عوس������مانی-یە، ویلسۆن  و 
ئامانجی ئەوەبوو ك������ە نەتەوە جیاوازەكانی 
ن������او ئەو دوو ئیمپراتۆریەت������ە هەر یەكەیان 
مافی ئەوەی هەبێت بڕیار لە چارەنووسی 
خۆی بدات، ئەم پڕۆژەیەی وۆردۆ ویلسۆن 
كە پراكتیزەكردن������ی پڕۆژەكەی ئەمانوئێل 
كانتە دوای 125 س������اڵ، ب������ووە هۆكاری 
ئەوەی كە ویلسۆن لەساڵی 1919 خەڵاتی 
بۆ  پێبدرێ������ت، گەڕانەوە  ئاش������تی  نۆبڵی 
ئ������ەم باكگراوەندە مێژووییە ب������ۆ بونیادی 
ئاش������تیەكی هەمیشەیی لە جیهاندا، خۆی 
لە دووخاڵی سەرەكیدا دەبینێتەوە، كانت وەك 
پڕۆژە بۆ ئاش������تی هەمیش������ەیی لە جیهان 
دركی پێك������ردووە و وۆردۆ ویلس������ۆن وەك 
سەركردەیەكی جیهانی هەنگاوی پراكتیكی 
بۆ هەڵگرتوووە، ئەو دووخاڵەش بریتین لە:

1- دەوڵ������ەت دەبێت هاووڵاتیانی خۆی بەو 
ش������ێوەیە پەروەردە بكات لەمانای ئازادی 

تێبگەن.
2- دەبێ������ت رێكخس������تنی پێوەن������دی نێوان 
نەتەوەكان بریتی بێت لە رێزگرتنی بڕیاری 
هاووڵاتیانی ئەو نەتەوانە، ئەو رێزگرتنەش 

دەبێت بە یاسا رێكبخرێت.
كەواتە مێژووی سیاس������یی س������ەرهەڵدانی 
چەمكی ماف������ی بڕیاردانی چارەنووس و 
هەنگاو هەڵگرتن ب������ۆ پیادەكردنی مافی 
بڕیاردان������ی چارەنووس، پێمان دەڵێن مافی 
بڕیاردانی چارەنووس واتە تێگەیش������تن لە 
ئازادی، كە ئەمەیان ئەركی دەوڵەتە، دووەمیان 
رێكخس������تنی پێوەندی نێوان نەتەوەكانە كە 
یاسایی  بەرێكخستنێكی  پێویستی  ئەوەیان 

دروستكردنی ئەو 
هەڵڵا و هەرایەی 
لەسەر پەیامەكەی 
سەرۆك بارزانی 

دروستكرا، 
هەوڵێكی 

شۆڤێنیەكان 
بوو بۆ ئەوەی 

دەستپێشخەرییە 
مێژووییەكەی 

مانگی رابردووی 
سەرۆك بارزانی 

بشارنەوە

ئەركی سەرەكیی 
دەوڵەتی 

هاوچەرخ ئەوەیە 
هاووڵاتیانی 

خۆی بەوشێوەیە 
پەروەردە بكات كە 
لە مانای ئازادی 

تێبگەن

)پڕۆژەی ئاشتی 
هەمیشەیی( 
سەركەوتوو 

نابێت، تا پێوەندی 
نێوان نەتەوەكان 
رێكنەخرێت و 
نەگەیەنرێتە 

ئاستی جیهانێكی 
هاوچەرخی 
شایستە، بە 
شێوەیەك 

بتوانرێت رەگ 
و ریشەی 

شەڕ لەنێوان 
نەتەوەكاندا 
هەڵبكێشرێت

نێودەوڵەتی دەبێت، بۆ ئەوەی  كۆمەڵگەی 
رێز لە ئیرادەی نەتەوەكان بگرێت.

پابەند نەبوون بە پرانسیپەكانی 
كۆمەڵگەی گەلانەوە شەڕی دووەمی 

جیهانی هەڵگیرساند
چ������واردە بەندەك������ەی ویلس������ۆن، لە خاڵی 
دوازدەیەمیندا ئاماژەیە بۆ ئەوەی كە كورد 
وەك نەتەوەیەك لەژێر دەس������ەڵاتی دەوڵەتی 
عوس������مانی مافی ئ������ەوەی هەیە بڕیاری 
چارەنووس������ی خۆی ب������دات و بەدەق خاڵی 
مانەوەی  )گەرەنتی  دەڵێت:  دوازەدەهەمین 
سەروەریی بەشە توركیەكە)مەبەستی بەشە 
دەوڵەتی عوس������مانی(،  ن������او  توركیەكەی 
گەلان������ی دیك������ەی غەیرە ت������ورك مافی 
دەیانگرێت������ەوە،  چارەن������ووس  بڕیاردان������ی 
ئازادی هاتووچۆ لە تەنگەكاندا)المضایق( 
بۆ هەم������وو پاپۆریك دەبێ������ت بە گەرەنتی 
نێودەوڵەت������ی(، خاڵی چواردەیەمینیش������ی 
كە دوایین خاڵی پرانس������یپەكانی ویلسۆنە 
)دامەزراندنی كۆمەڵەی گەلانە(. ئەگەر 
بە وردی لە پرانسیپەكانی وۆردۆ ویلسۆن 
وردبینەوە، هەس������ت دەكەین ئەو 14 خاڵەی 
وەك پرانس������یپ بۆ ئاش������تی هەمیشەیی 
جیهان پێش������نیاری كردووە و پێشكەش������ی 
كۆنگرێسی كرد لەكاتی خۆیدا، شایستەی 
ئەوەیە كە خەڵاتی نۆبڵی ئاش������تی پێدراوە، 
بەپێی ئەم پرانسیپانەی ویلسۆنیش، ئاشتی 
هەمیشەیی لە جیهاندا كاتێك بەرقەرار دەبێت 
كە نەتەوە جیاوازەكان، بەشێوەیەكی ئازادانە 
ئەو مافەیان هەبێت بڕیار لە چارەنووس������ی 
خۆی������ان بدەن، ئەوج������ا دوای ئەوەی نەتەوە 
جی������اوازەكان بڕیاری مافی چارەنووس������ی 
خۆیان دەدەن، لەكۆی نەتەوە ئازادەكان ئەو 
كۆمەڵەی گەلانە دروست دەبێت كە بتوانن 
ئاشتی هەمیشەیی لە جیهاندا بچەسپێنن، 
ئەگەر ل������ەم چوارچێوەیەدا و لەماوەی 91 
ساڵی رابردوو س������ەیری مێژووی عێراق و 
رۆژهەڵاتی ناوەڕاس������ت بكەین، دەبینن خۆ 
گێلكردن لە دانپێدانان بەمافی چارەنووسی 
گەلانی ناوچەكە بەگشتی و گەلی كورد 
بەتایبەتی هۆكارێكی س������ەرەكیە بۆئەوەی 
ئاشتی هەمیشەیی لە ناوچەكە نەیەتە دی، 
كەواتە كاتێك كورد بەگشتی و بەتایبەتی 
لەعێراقدا، هەوڵ بۆ ئەوەدەدات رەگەكانی 
ش������ەڕ و ئاشوب لەریش������ەوە هەڵبكێشت و 
سەرۆك بارزانی یەك دوو مانگ لەمەوپێش 
بەهەموو دەوڵەتانی هاوپەیمانی دیموكراتی 

راگەیاند )دەكرێت بەرێگەی جێبەجێكردنی 
دەس������تووری عێراق، ئاش������تی لە عێراقدا 
بێتە دی، ك������ە تیایدا ك������ورد بڕیاردەدات 
بەشێوەیەكی ئارەزوومەندانە لەگەڵ عەرەب 
لە عێراقدا بژی( ئەمە مانای ئەوەیە دوای 
ئەوەی دان بە مافی كورد دەنرێت و ناوچە 
داب������ڕاوەكان بگەڕێنرێنەوە س������ەر هەرێمی 
بڕیاری  ئاراستەیە  بەو  كوردس������تان، كورد 
چارەنووس������ی خۆی دەدات كە بەشێوەیەكی 

ئارەزوومەندا لە عێراقدا بمێنێتەوە.
عێراق وەك جیهانێكی بچكۆلە و 
هەوڵەكانی بارزانی وەك پڕۆژەی 

هەمیشەیی بۆ ئاشتی
پێ������ش ئەوەی بێینە س������ەر ئ������ەو هەرایەی 
دوای  عەرەبی،ل������ە  میدی������ای  هەندێ������ك 
وتارەك������ەی س������ەرۆك بارزان������ی نایانەوە، 
گرنگ بوو لە مان������ای مافی بڕیاردانی 
چارەنووس تێبگ������ەن، هەروەها پێش ئەوەی 
بەش������ێوەیەكی موجەرەد هەڵوەس������تە لەسەر 
ئەو رستەیە بكەن كە بارزانی لەوتارەكەیدا 
ئام������اژەی پێكردووە)پەن������ا بەخ������وا مافی 
ل������ەم كۆنگرەی������ەدا هەوێنی  چارەن������ووس 
پرۆگرامی خەباتی پارتی دەبێت(، گرنگە 
هەڵوەستەیەكی خێرا لەسەر هەڵوێستەكانی 
بارزان������ی بۆ بونیادنان������ەوەی عێراقی نوێ 
بكەینەوە، كە ن������ەك هەر لەدوای رووخانی 
رژێمی پێش������ووەوە ل������ە 2003، بەڵكو پێش 
رووخان������ی رژێ������م و رۆڵ������ی بەڕێزیان لە 
كۆنگرەكانی ئۆپۆزسیۆنی عێراقیدا ئەوجا 
چ لەو كۆنگرانەی لەسەر خاكی هەرێمی 
كوردس������تان )وەك بەشە ئازادەكەی عێراق( 
و چ ئەوانەی لەدەرەوە گرێدراون، رۆڵێكی 
بەرچاو و جێگ������ەی تەقدیری لای هەموو 
هەموو  هەربۆیە  هەب������ووە،  عێراقیی������ەكان 
ئەوانەی ئێس������تا بە ئەنقەست و بەمەبەست 
دەیانەوێ������ت پەیامەكەی س������ەرۆك بارزانی 
بش������ێوێنن، پرسیاری ئەوەیان لێدەكەین، ئایا 
ئێوە بەشێوەیەكی موجەرەد ئەو چەند وشەیە 
وەردەگرن و بە ئارەزووی خۆتان تەفس������یر 
و تەئویلی بۆ دەكەن؟ یان ئەو چەند وش������ە 
پێویس������تە لە چوارچێوەی تێكڕای وتارەكە 
دابنرێتەوەو پێكەوە هەموو گوتارەكە شرۆڤە 
بكرێت؟ لەبەر ئەوەی ئەگەر بەموجەرەدی 
ئەم چەند وش������ەیە تەفس������یر و تەئویلی بۆ 
بكرێ������ت، مەبەس������تێكی لێدەخوێنرێتەوە كە 
بەداخەوە ناتوانرێت بە نیەتێكی دۆستانە و 
بخوێنرێتەوە،  ئارەزوومەندانە  پێكەوە ژیانی 

بەڵام ئەگ������ەر بڕیاردانی مافی چارەنووس 
لە چوارچێوەی سەرجەم وتارەكەی بارزانی 
بخوێنرێتەوە و ئەوە بەبیر خۆیان بهێننەوە كە 
عێراقی نوێ لەس������ەر بنەمای یەكێتیەكی 
ئارەزوومەندان������ە بونیادنراوەت������ەوە و گەلی 
كوردس������تان دوای ئەوەی لەژێر س������ایەی 
دەس������تووری عێراق و دەستووری هەرێمی 
كوردستان بەمافە ئازادییەكانی خۆی شاد 
دەبێت، ئەوا چۆن دەوڵەتانی یەكێتی ئەوروپا 
لە چوارچێ������وەی مافی  ئارەزوومەندان������ە 
بڕیاردانی چارەنووس������ی گەلانی خۆیاندا 
بڕی������ار دەدەن ببنە ئەندامی فیدراس������یۆنی 
ئەوروپ������ا، ئەو دەوڵەت و نەتەوانەی ئەوروپا 
چۆن مافی بڕیاردانی چارەنووسی خۆیان 
لەناو دەس������تووری فیدراس������یۆنی ئەوروپا 
دەبیننەوە و لەپێناوی ئەو دەس������توورە وەك 
كیانێكی فیدرالی لەن������او یەكێتی ئەوروپا 
دەمێننەوە، پەیامەكەی سەرۆك بارزانیش بە 
هەمان ش������ێوەیە كە دەكرێت بەچەند خاڵێك 

زیاتر روونی بكەینەوە:
1- س������ەرۆك بارزان������ی جەخ������ت لەس������ەر 
جێبەجێكردنی ئەو دەس������توورە دەكاتەوە، كە 
عێراقی ن������وێ وەك دەوڵەتێكی فیدراڵی و 
فرەی������ی و دیموكرات������ی و پەرلەمانی پیادە 
دەكات������ەوە، دەوڵەتێكیش لەس������ەر بنەمای 
و  دیموكرات������ی  و  فرەی������ی  و  فیدراڵ������ی 
پەرلەمانی دابمەزرێتەوە، واتە ئەو دەوڵەتەیە 
كە بەرجەستەی ئازادی بۆ تاكەكانی خۆی 
دەكات و فرەیی سیاس������یی و هەمەڕەنگی 

نەتەوەیی و ئایینی دەپارێزێت. 
2- كەوات������ە چ������ۆن ماف������ی بڕیاردان������ی 
چارەنووسی دەوڵەتانی ئەوروپا كە خاوەنی 
دەوڵەتی سەربەخۆیی خۆیانن، بەڵام دوای 
ئەوەی هاووڵاتیانی ئەو وڵاتانە دەستووری 
ئەوروپا پەسەند دەكەن و دەنگی بۆ دەدەن، 
واتە دەنگ بۆ ئەوە دەدەن ببن بە ئەندامی 
فیدراس������یۆنی ئەوروپ������ا، زیات������ر لەمەش 
دەوڵەتێك������ی وەك توركیا كە خۆی ئێس������تا 
خاوەنی دەوڵەتە ئامادەیە و زیاتر لە 30 ساڵە 
هەموو هەوڵی بۆ ئەوەی������ە ببێتە ئەندامی 
روانگەیەوە  ل������ەم  ئەوروپا،  فیدراس������یۆنی 
ئەگ������ەر لە پەیامەكەی س������ەرۆك بارزانی 
تێبگەین و وردبینەوە لەپێناس������ەی سەرۆك 
بارزانی بۆ عێراقی نوێ، ئەوا دەگەینە ئەو 
ئاكامەی ك������ە لای بارزانی عێراقی نوێ 
واتە فیدراس������یۆنێكی بچكۆلەی یەكێتی 

ئەوروپا و كاتێكیش عێراق ببێتە 

كانتی زانا لەبری 
ئەوەی داوای 
دامەزراندنی 

دەستەی 
دەوڵەتەكان )هیئە 

الدول( بكات، 
داوای دامەزراندنی 

)دەستەی 
نەتەوەكان(ی 

دەكرد

لەدوای شەڕی 
جیهانی دووەم 

مافی چارەنووس 
گۆڕانی بەسەردا 
هات و بێجگە 
لە دەوڵەتی 

سەربەخۆ، مافی 
ئۆتۆنۆمی و 

فیدراڵیشی گرتەوە

پڕۆژەكەی وۆردۆ 
ویلسۆن كە 

پراكتیزەكردنی 
پڕۆژەكەی 

ئەمانوئێل كانتە 
دوای 125 ساڵ، 
بووە هۆكاری 

ئەوەی كە ویلسۆن 
لەساڵی 1919 
خەڵاتی نۆبڵی 
ئاشتی پێبدرێت

ئ������ەو فیدراس������یۆنەی یەكێت������ی ئەوروپا، 
ئەگەر كوردس������تان دەوڵەتیش بێت، خۆمان 
حەزدەكەین ببین������ە یەكێك لە ئەندامەكانی 
نێو ئەو فیدراس������یۆنە، بەڵام ئەگەر عێراق 
ه������ەر ئەو عێراق������ە بێت كە ش������ۆڤێنیەكان 
پێناس������ەی دەكەن و دەیانەوێت دیكتاتۆری 
حكومڕانی عێراق بكات و كورد هاووڵاتی 
پلە دوو بێت لە عێراقدا، ئەوا جارێكی دیكە 
هەرێمی كوردستان بەشێك نابێت لەو عێراقە 

و هەرچی دەشبێت با ببێت.
3- ه������ەر س������ەبارەت ب������ە جێبەجێكردن و 
چارەس������ەركردنی كێشەی ناوچە دابڕاوەكان 
و گەڕانەوەی ئەو ناوچانە بۆسەر هەرێمی 
كوردس������تان، ئەوە یەكەمجار نییە س������ەرۆك 
پارتی  لە هۆڵ������ی كۆنگ������رەی  بارزان������ی 
دیموكراتی كوردستان و لەبەردەم میوانانی 
كۆنگ������رە جەخ������ت لەس������ەر جێبەجێكردنی 
ماددەی 140 و ناس������نامەی كوردس������تانی 
س������ەرۆك  بەڵكو  دەكاتەوە،  بوونی كەركوك 

بارزانی لە ئەنقەرە و واش������نتۆن و تەواوی 
پایتەختەكان������ی جیه������ان دەیان ج������ار ئەو 
راس������تیەی بە جیهان راگەیاندووە، ئەگەر 
كار گەیش������تە ئەوەی بەراورد لەنێوان دەست 
هەڵگرت������ن لەو ناوچانە و دەس������كەوتەكانی 
هەرێمی كوردس������تان بكرێت، ئەوا بێگومان 
دەس������كەوتەكان لەبەرچاوناگیرێن و هەموو 
شتێك بە قوربانی كەركوك و ناوچە دابڕاوەكان 
دەكرێت، لە ش������ەنگالەوە تا خانەقین، ئەمە 
پرسێكی مەبدەئی و ئەخلاقییە لای سەرۆك 
بارزانی، نەك تەنیا هەرێمی كوردس������تان و 
ناوچە دابڕاوەكان وەك یەك كێش������ە س������ەیر 
دەكات، بەڵكو كێش������ەی نەتەوەی كورد وەك 

یەك كێشە سەیر دەكات.
4- هەرێمی فیدرالی كوردستان لە عێراقدا، 
هەرێمێ������ك بێت یان دەوڵەتێكی س������ەربەخۆ، 
دەبێ������ت بنەمای ئابووری ئ������ەم هەرێمە یان 
ئەو دەوڵەتە لەس������ەر بنەم������ای تەكامولی 
ئابووری نیشتمانی دابمەزرێت و ناكرێت نە 

عێراق وەك دەوڵەت لە رووی ئابوورییەوە لە 
نەهەرێمی  جیابكاتەوە،  كوردستان  هەرێمی 
كوردس������تانیش دەتوانێت خ������ۆی لە عێراق 
جیابكاتەوە، لێرەدا مەسەلەكە بەو جۆرە نییە 
ئەگ������ەر حكومەتی عێراق س������اڵانە رێژەی 
%17ی بودجە بۆ كوردستان دابین نەكات، 
ئەوا كوردستان ناتوانێت خۆی بژێوی خۆی 
دابین ب������كات، بەپێچەوانەوە مەرجی رازی 
بوونی هەرێمی كوردستان بە رێژەی %17ی 
بودجەی عێراق ئەوەیە دەبێت ئەو پەرەپێدان 
و پێش������كەوتنەی لەب������واری نەوت و گاز و 
باجەكان������ی هەرێمی كوردس������تان روودەدن، 
دەبێت بە هەمان ئاس������تیش لەبەش������ەكانی 
دیكەی عێ������راق رووبدەن، بەواتایەكی دیكە 
نەك هەر مەترس������ی لەسەر داهاتی رێژەی 
%17�ەكە نییە، بەڵك������و ئەو بودجەیەی بۆ 
كوردستان  هەرێمی  ئازادكراوەكەی  بەش������ە 
تەرخاندەكرێ������ت زۆر لەوە كەمترە كە مەزندە 
دەكرێت، هەر ئەمەش یەكێكە لەو هۆكارانەی 

دەبێت رێكخستنی 
پێوەندی نێوان 

نەتەوەكان 
بریتی بێت لە 

رێزگرتنی بڕیاری 
هاووڵاتیانی ئەو 
نەتەوانە، ئەو 

رێزگرتنەش دەبێت 
بە یاسا رێكبخرێت

لەماوەی 91 ساڵی 
رابردووی مێژووی 
عێراق و رۆژهەڵاتی 

ناوەڕاستدا 
خۆ گێلكردن لە 

دانپێدانان بەمافی 
چارەنووسی 

گەلانی ناوچەكە 
بەگشتی و گەلی 
كورد بەتایبەتی 

هۆكارێكی سەرەكی 
بووە بۆ ئەوەی 

ئاشتی هەمیشەیی 
لە ناوچەكەدا 

نەیەتە دی

سەرۆك بارزانی 
بەهەموو 

دەوڵەتانی 
هاوپەیمانی 
دیموكراتیی 

راگەیاند )دەكرێت 
بەرێگەی 

جێبەجێكردنی 
دەستووری عێراق، 
ئاشتی لە عێراقدا 

بێتە دی، كە تیایدا 
كورد بڕیاردەدات 

بەشێوەیەكی 
ئارەزوومەندانە 
لەگەڵ عەرەب لە 

عێراقدا بژی(

كە هەرێمی كوردستان داوای ئەنجامدانی 
ئامارێك������ی گش������تی پاك و بێگ������ەرد بۆ 
سەرانس������ەری عێ������راق دەكات، بۆ ئەوانەی 
ترسیان هەیە ئەگەر رێژەی %17ی بودجەی 
بەرگەی  و كوردس������تان  نەمێنێ������ت  عێراق 
دوومانگ ناگرێت، دەڵێین باشترین بەڵگە 
ئەوەیە بچن س������ەیری رێ������ژەی ئەو دەنگانە 
بكەن كە لیس������تی ئەلعراقیە هێناویەتی و 
91 كورس������ی پەرلەمانی پێ وەرگرتووە و 
ب������ەراوردی بكەن لەگەڵ ئ������ەو دەنگانەی 
هاوپەیمانی فراكس������یۆنە كوردس������تانیەكان 
هێناویانە و 57 كورسی وەرگرتووە، دەبینن 
ژمارەی دەنگەكانی لیستی ئەلعراقیە تەنیا 
چەن������د هەزارێك لە دەنگەكانی هاوپەیمانی 
بەڵام  زیاترە،  كوردس������تانیەكان  فراكسیۆنە 
ئەلعراقی������ەش  كورس������ییەكانی  ژم������ارەی 
نزیكەی دوو بەرانبەری ئەو كورس������یانەیە 
كوردستانیەكان  فراكسیۆنە  هاوپەیمانی  كە 
بەدەستی هێناوە، ئەمەش مانای ئەوەیە ئەو 

كەس������انەی تەنزیر بۆ ئەوەدەكەن، كوردستان 
رێژەی %17ی بودجەی عێراقی لێ ببڕێت 
بەش������ی دوومانگ ناكات، ئەوا دەبێت ئەو 
راس������تیەش لەبەر چاو بگرن دوای ئەوەی 
ئامارێكی رێكوپێك ئەنجامدەدرێت ئەو كاتە 
دەزانن كە ل������ەدوای رووخانی رژێمەوە، لە 
بواری جیاكردنەوەی بەشە داهاتی كوردستان 
لەبودجەی عێراقدا، چ غەدرێك لە بودجەی 
هەرێمی كوردستان كراوە، بێگومان مەبەست 
لێرەدا ئەوەنییە مافی بڕیاردانی چارەنووس 
ب������ە دامەزراندن������ی دەوڵەتی كوردس������تان و 
زیادكردن������ی بودجەی هەرێمی كوردس������تان 
تەفس������یر و تەئوی������ل بكەی������ن، ب������ەڵام بۆ 
بەرچاوڕوونی ئەو كەسانەیە كە بانگەشەی 
ئەوەدەكەن ئەگەر كوردستان ببێتە دەوڵەتێكی 

سەربەخۆ بەرگەی دوومانگ ناگرێت.
وەك  كوردس������تان  ئەگ������ەر هەرێم������ی   -5
هەرێمێك������ی فیدرالی هەر لە چوارچێوەی 
عێراق بمێنێتەوە، دیسان مانەوەی هەرێمی 

كوردس������تان رێگە لەوەناگرێت كە هەرێمی 
تەكامولی  لە  بەش������ێك  ببێتە  كوردس������تان 
ئابووری هەرێم������ی، بەپێچەوانەوە هەرێمی 
كوردس������تان دەبێت������ە تەكامول������ی ئابووری 
هەموو عێراقیش لەس������ەر ئاستی ئابووری 

ئیقلیمی.
كەواتە ئەم راس������تیانە ئەوەمان بۆ ئاشكرا 
دەكات ك������ە دروس������تكردنی ئ������ەو هەڵڵا و 
هەرای������ەی لەس������ەر پەیامەكەی س������ەرۆك 
شۆڤێنیەكان  هەوڵێكی  دروستكرا،  بارزانی 
بوو بۆ ئەوەی دەستپێشخەرییە مێژووییەكەی 
مانگی رابردووی سەرۆك بارزانی بشارنەوە، 
بە دانپیادانانی هەموو سەركردەكانی جیهان 
و عێ������راق و ئیقلیمیش، س������ەركەوتنی ئەو 
دەستپێشخەرییە نەبوایە عێراق لەو قەیرانەی 
تێی كەوتبوو رزگاری نەدەبوو، بەردەوامی 
ئەو قەیرانەش كاریگەری س������لبی لەس������ەر 
هەموو سەقامگیری رۆژهەڵاتی ناوەڕاست 

دەبوو.

لای بارزانی 
عێراقی نوێ واتە 
فیدراسیۆنێكی 

بچكۆلەی 
یەكێتی ئەوروپا 

و كاتێكیش 
عێراق ببێتە ئەو 
فیدراسیۆنەی 

یەكێتی ئەوروپا، 
ئەگەر كوردستان 
دەوڵەتیش بێت، 

خۆمان حەزدەكەین 
ببینە یەكێك لە 
ئەندامەكانی نێو 
ئەو فیدراسیۆنە

سەرۆك بارزانی، 
نەك تەنیا هەرێمی 
كوردستان و ناوچە 
دابڕاوەكان وەك 
یەك كێشە سەیر 
دەكات، بەڵكو 

كێشەی نەتەوەی 
كورد وەك یەك 

كێشە سەیر 
دەكات، ئەمەش 
پرسێكی مەبدەئی 
و ئەخلاقییە لای 

بەڕێزیان

ئەگەر عێراق هەر 
ئەو عێراقە بێت 
كە شۆڤێنیەكان 
پێناسەی دەكەن 
و دەیانەوێت 
دیكتاتۆری 

حكومڕانی عێراق 
بكات و كورد 

هاووڵاتی پلە دوو 
بێت، ئەوا جارێكی 

دیكە هەرێمی 
كوردستان بەشێك 
نابێت لەو عێراقە 
و هەرچی دەشبێت 

با ببێت

پۆلینا بەیكەر سەرۆكی رێكخراوی )FfP( بۆ گوڵان:

دەوڵەتی كۆسۆڤۆ بۆیە دانی پێدانرا لەبەرئەوەی 
كێشەكانی بەرێگەی دیالۆگ و دیپلۆماتی چارەسەرنەكران

پرۆفیس������ۆر پۆلین������ا بەیك������ەر س������ەرۆكی 
رێكخراوی دابینكردنی خەرجیە بۆ ئاش������تی 
)The Fund for Peace(�������ەو 
تائێس������تا ئەم رێكخراوە چەندی������ن راپۆرتی 
لەس������ەر فاش������یلی و گەندەڵی حكومەتی 
عێراق ئامادەك������ردووە، راپۆرتی حەوتەمیان 
كە 141 لاپەڕە پێكهاتووە، پێش������نیارێكە بۆ 
عێراق،  سەربەخۆكانی  دەوڵەتە  دامەزراندنی 
بۆ زیاتر هەڵس������ەنگاندنی ئەم كۆنس������ێپتە و 
چۆنیەتی مامەڵەكردنی گەلانی چەوس������اوە 
لەگ������ەڵ مافی بڕیاردان������ی چارەنووس، لە 
بەمجۆرە  پۆلینا  تایبەتدا، خاتوو  لێدوانێكی 
رای خ������ۆی بۆ گوڵان خس������تەڕوو و وتی: 
)پێموای������ە پاش خەباتی نەت������ەوەكان لەدژی 
كۆلیۆنالی������زم، ماف������ی چارەن������ووس بوو بە 
دیاردەیەك������ی باو، ئەم كۆنس������ێپتە دانرا بۆ 
دانیش������تووانی دەوڵەتانێك كە لەلایەن هێزی 
بیانی-یەوە حوكمڕانی دەكران لەپێناو ئەوەی 
بكەن. ئەمەش  خۆیان حكومڕانی خۆی������ان 
كڕۆكی پرەنس������یپەكەیە، كە ناكرێ خەڵكی 
لەلایەن هێ������زی بیانییەوە حوكمڕانی بكرێن. 
هەربۆیە، مافی چارەنووس بووە پرەنسیپێك بۆ 
نەهێشتنی سیستەمی كۆڵیۆنالیزم. هەروەها 
لە 60�ەكانی سەدەی رابردوودا بڵاو بووەوە. 
هەرچەندە وڵاتانێك پێش������تر س������ەربەخۆییان 
وەدەستهێنابوو وەك وڵاتی »هندستان«، بەڵام 
بەش������ێوەیەكی فراوانتر ئەفریقیا-ی گرتەوە 
كۆڵیۆنالیزم  سیستەمی  نەهێشتنی  لەبارەی 
لەڕێگ������ەی پرەنس������یپی ماف������ی بڕیاردانی 
چارەنووس������ەوە. بەڵام مافی چارەنووس لەو 
كەیسانەدا رووی لە ئاڵۆزی كرد كاتێك خەڵك 
چەمكی مافی چارەنووسیان بۆ مەبەستی 
تر بەكارهێنا بەش������ێوەیەك كە پێوەندیی نەبوو 
لەگ������ەڵ هۆكارەكان������ی داگیركەری بیانی، 
بەڵكو زیات������ر بەكارهێنرا وەك رێگەچارەیەك 
ل������ە مافەكانی  پارێزگاریك������ردن  لەپێن������او 
گرووپێك������ی ئیتن������ی لەهەم������ان دەوڵەتدا. 
هەربۆیە مەس������ەلەكە پەیوەستە بە چۆنیەتی 
پێناسەكردنی نەتەوە چەوساوەكەوە. زۆر جار 
لەبەر ئەوە مافی بڕیاردانی چارەنووس ئاڵۆز 

دەبێ������ت، لەبەرئەوەی رووب������ەڕووی هاودژی 
دەبێتەوە لەگەڵ پرەنس������یپەكانی »سەروەریی 
دەوڵەت« و مافی نەتەوەكان لە پاراس������تنی 
یەكێتیی هەرێمی، لەگ������ەڵ رێگەگرتن لە 
دەستێوەردان لەلایەن وڵاتانی ترەوە. چەمكی 
مافی چارەنووس دووبارە تێكەهەڵكێش دەبێت 
كاتێك بەكاردەهێنرێت بۆ ئەو خەڵكانەی كە 
مافەكانیان پێش������ێلكراوە. هەربۆیە، پێویستە 
چەمكی مافی چارەنووس لە كۆنتێكستی 
بارودۆخێكی دیاریكراودا بخرێتەڕوو. خۆی 
دەخرێتەڕوو  چارەن������ووس  ماف������ی  لەخۆیدا 
لەپێن������او بەخش������ینی ماف ب������ە حاڵەتێكی 
دیاریك������راو، بەتایبەتی ل������ەو حاڵەتانەدا كە 
نەتەوەكان خاوەنی حكومڕانی خۆیان نین یان 
نوێنەرایەتیان نییە. زۆرجاریش ئەو گرفتانە 
چارەس������ەردەكرێت لەڕێگەی باش������تركردنی 
سیستەمی حوكمڕانی یان لەڕێگەی میتۆدی 
دەس������تووریی جیاواز، وەكو هاوبەش������بوون لە 
میكانیزمی  لەڕێگەی  یانیش  دەس������ەڵات، 
جیاواز لە بەشداریكردنی سیاسی. هەربۆیە 
ئاسایش و ئاش������تی نێودەوڵەتی بە چەندین 
ش������ێوەی جیاواز بەدواداچوونی بۆ دەكرێت. 
هەندێ������ك رێگەچارە بریتییە ل������ە دانپێنان بە 
مافی چارەنووس بەتایبەتی لەو حاڵەتانەی 
ك������ە هیچ ئەڵتەڕناتیڤێك������ی دیكە لە ئارادا 
نییە، كاتێك كە لایەن������ە ناكۆكەكان بڕیاری 
جیابوون������ەوە دەدەن. ب������ۆ نموونە »تەیموری 
رۆژه������ەڵات«، كە ب������ۆ ماوەیەكی یەكجار 
زۆر لە جەنگ-دا ب������وو، بەڵام لەبەرئەوەی 
رۆژه������ەڵات«  »تەیم������وری  مافەكان������ی 

پێش������ێلكرابوو، بۆیە پەنایان بردە بەر ئاسایش 
و ئاش������تی و نێودەوڵەتی بۆ چەس������پاندنی 
ئاسایش و ئاشتی لە »ئەندەنۆسیا«، ئەوەش 
بووە هۆی بەخش������ینی مافی چارەنووس بۆ 
ترەوە  لەلایەنێكی  »تەیموری رۆژهەڵات«. 
چارەسەرنەكراو  و  هەڵپەس������ێردراو  ناكۆكیی 
هەیە، بۆ نموونە »كۆس������ۆڤۆ«، كە چەندین 
نەتەوە دانی������ان بە »كۆس������ۆڤۆ« ناوە وەك 
دەوڵەتێكی س������ەربەخۆ و بە پشتگوێخستنی 
ئەو راستییەی كە شەڕی ناوخۆ و ناكۆكی 
ئ������ەو بارەی خوڵقاندووە. بەڵام ئەو كێش������ەیە 
بەش������ێوەیەكی دیپلۆماتی چارەسەرنەكراوە و 
ئاس������ایش و ئاش������تیی نێودەوڵەتی هێشتا لە 
ناوچ������ەی »بەلقان« بە گش������تی نیگەرانە 
لەبەرئەوەی شەڕ و پێكدادان و ناكۆكی هەر 
ماوە و چەندین گرووپی ئیتنیی دیكە هەیە 
و چارەسەرێكی هاوبەش لە ئارادا بوونی نییە 
بۆ چارەسەركردنی كێش������ەكانیان. هەربۆیە، 
هەندێ حاڵەت هەیە كە س������ەرنجی ئاسایش 
و ئاش������تی نێودەوڵەتی رادەكێشێت لەكاتێكدا 
هەندێك حاڵەتی دیكە هەیە مایەی س������ەرنج 
نییە. هەر لەم بارەیەش������ەوە پۆلیس������اریۆ لە 
دیكەیە  نموونەیەكی  »مەغری������ب«  وڵاتی 
بۆ كێشە چارەسەرنەكراوەكان لەبارەی مافی 
چارەنووس و ئاش������تی و ئاسایش. هەربۆیە، 
هەم������وو حاڵەتێك جیاوازی������ی هەیە لەگەڵ 
حاڵەتەكانی تر و پێویستە راستییەكانی سەر 

ئەرزی واقع رەچاوبكرێت.
سۆڤیەتی پێشوو ئیمپراتۆریەت بوو

نەك دەوڵەتێكی فیدرالی
گ������وڵان لەدرێ������ژەی پرس������یارەكانیدا ئ������ەو 
پرسیارەی رووبەڕووی خاتوو پۆلینا بەیكەر 
كردەوە، بەوەی زۆر جار چارەسەری كێشەی 
یان ئۆتۆنۆمی كراوە،  بەفیدراڵی  نەتەوەكان 
وەك حاڵەتی یەكێتی سۆڤیەتی پێشوو، بەڵام 
دەركەوت ئەو جۆرە حاڵەتانە س������ەركەتوونین، 
ئایا بۆچی سەركەتوو نەبووە؟ لەوەڵامی ئەم 
پرسیارەدا بەڕێزی بەمجۆرە وەڵامی داینەوە 
و وت������ی: )رژێمی كۆمۆنیس������تی یەكێتی 
ئیمپڕاتۆڕییەتێك  وەك  زیاتر  پێشوو  سۆڤێتی 

مافی بڕیاردانی 
چارەنووس 

ئاڵۆز دەبێت، 
لەبەرئەوەی 
رووبەڕووی 

هاودژی 
دەبێتەوە لەگەڵ 
پرەنسیپەكانی 
»سەروەریی 

دەوڵەت« و مافی 
نەتەوەكان لە 

پاراستنی یەكێتیی 
هەرێمی

بوو، نەك دەوڵەتێكی فیدرالی، بەپێچەوانەی 
وڵاتە فیدرالییەكان������ی دیكەی وەك كەنەدا 
و ویلایەت������ە یەكگرتووەكان������ی ئەمری������كا. 
وڵاتان������ی ئەوروپای رۆژه������ەڵات بە زەبری 
هێ������ز و چەك لەلایەن یەكێتی س������ۆڤێت-�ەوە 
داگیركراب������وون، پێوەندیكردن������ی ئەو وڵاتانە 
بە یەكێتی سۆڤێت بەشێوەیەكی خۆبەخشانە 
و خۆویس������تانە نەبوو. حكومەتی رووس������یا 
ئەو  لەگ������ەڵ حكومەتەكانی  گرێبەس������تی 
وڵاتانەدا مۆركردبوو لەو بارەیەی كە پێویستە 
كۆمیۆنیس������ت  رژێمی  لەلایەن  وڵاتەكانیان 
و یەكێتی س������ۆڤێت-�ەوە حوكمڕانی بكرێت. 
هەربۆیە، مەس������ەلەكە پەیوەست بوو بەوەی 
كە س������وپایەكی بەهێز بە فش������اری چەك و 
هێ������ز ئەو وڵاتان������ەی داگیركردبوو، یەكێتی 
س������ۆڤێت-یش فیدراڵییەت و سیس������تەمێكی 
سیاسیی دابین نەكردبوو لەبەرئەوەی یەكێتی 
س������ۆڤێت تا راددەیەكی یەكج������ار زۆر خاوەن 
لە  بوو، هاوكات  سیس������تەمێكی مەركەزی 
وڵاتانی ئەوروپای رۆژهەڵات-دا هیچ جۆرە 
ئۆتۆنۆمیی������ەك بوونی نەب������وو. هەربۆیەش 
پاش رووخانی یەكێتی سۆڤێت، ئەو وڵاتانە 
بەپێویس������تیان زانی لە دەس������ەڵاتی رووسیا 
ئازادبكرێ������ن و ئەوەبوو بەرەو س������ەربەخۆیی 
هەنگاویان نا، لەكۆتاییشدا هەر وڵاتێك وەك 
دەوڵەتێكی س������ەربەخۆ كۆتایی هات. بەڵام 
یەكێتی سۆڤێت نموونەیەكی گونجاو نییە بۆ 
تاقیكردنەوەی فیدراڵیزم وەك ئەڵتەڕناتیڤێك 
بۆ مافی چارەن������ووس. هەر بۆیە دووبارەی 
دەكەمەوە، مەسەلەكە پەیوەستە بە سرووشتی 
بارودۆخەك������ە. ب������ەڕای من، ب������ۆ نموونە، 
زۆربەی زۆرینەی خەڵك لەنێو كۆمەڵگەی 
نێودەوڵەتیدا هەست بەپێویستیی سەربەخۆیی 
»فەڵەستین« دەكەن لەگەڵ بەخشینی مافی 
چارەنووس بۆ هاووڵاتیانی »فەڵەس������تین«، 
ئەویش بەهۆی مێژووی ئەو ناوچەیە. بەڵام 
پێویس������تە ئەم كارە جێبەجێبكرێت بەشێوەیەك 
كە پراكتیكی بێت و نەبێتە مایەی شێواندنی 
ئاسایش و ئاشتیی نێودەوڵەتی. دەكرێ ئەم 
مەبەس������تە بە رێگەچارەی سەربازی وەدی 
بهێنرێ������ت، ه������اوكات دەكرێ ب������ە گفتوگۆ 
و دانوس������تان ئەنجام بدرێت، بەشێوەیەك كە 
پاش دروس������تبوونی دەوڵەتی »فەڵەستین«، 
هەردوولایەنی فەلەس������تین و ئیس������رائیل لە 
وڵاتێكدا بە ئاشتی و ئارامی ژیان بەسەر بەرن 
و نەبێتە س������ەرەتا بۆ دەستپێكردنی شەڕێكی 
دیكە،. هەربۆیە، لەگەڵ ئەو رایەدا نیم كە 
ناوەڕاست  مافی چارەنووس بە رۆژهەڵاتی 
نەبەخش������راوە، لەبەرئەوەی بە بۆچوونی من 

ماف������ی چارەنووس لە جیهان������دا بە چەندین 
شێوەی جیاواز و بۆ چەندین وڵاتی جیاوازدا 
فەراه������ەم دەكرێ������ت. ئەگەر لێ������رەدا عێراق 
بەنموون������ە وەربگرین، دەبین������ن كۆمەڵگەی 
نێودەوڵەتی عێراق������ی وەك دەوڵەتێكی خاوەن 
»سیادە« پێناسەكردووە، بەڵام ئەگەر هات و 
هەر سكاڵا و زوڵمێك هەبوو لەنێو گروپەكانی 
عێراق، ئ������ەوكات پێویس������تە لەچوارچێوەی 
دەس������تووری عێراق������ی-دا ئەو س������كاڵایانە 
ئاڕاستەبكرێن. هەروەك پێشتریش ئاماژەم پێدا 
ئەگەر بێت و كۆمەڵگەی نێودەوڵەتی مافی 
چارەنووس بە هەموو نەتەوەیەك ببەخش������ێت، 

ئەوكات ئاسایش و ئاش������تی نێودەوڵەتی لە 
جیهاندا ناچەسپێت. هەربۆیە و سەبارەت بە 
حاڵەتی عێراق، ئەگەر هات و دابەش������كردن 
هەڵبژێردرا بۆ چارەسەری بارودۆخی عێراق، 
پێویس������تە ئەو هەڵبژاردنە بێ������ت كە هەموو 
لایەك لەسەری رەزامەند بێت، بەپێچەوانەوە 

جەنگێكی تر بەرپا دەبێت.
پێشنیاری دەوڵەتە یەكگرتووەكانی 

عێراقم كرد لەبەر ئەوەی عێراق لەناو 
كێشەدابوو

پرۆفیسۆر پۆلینا وەك سەرۆكی رێكخراوی 
دابینكردنی خەرجی بۆ ئاش������تی لەس������اڵی 
2007 و لە یەكێك لە راپۆرتەكانی پێشنیاری 
دامەزراندنی دەوڵەتە یەكگرتووەكانی عێراقی 
 A Way Out: The Union(  كرد
of Iraqi State(  بۆیە س������ەبارەت بەم 
پێشنیارە لێمان پرسی ئایا چۆن ئەم پێشنیارەتان 
كرد؟ بەمجۆرە وەڵامی پرسیارەكەی گوڵانی 
دایەوةو وتی: )پێش������نیارەكەم بریتی بوو لە 
دامەزراندنی دەوڵەتە یەكگرتووەكانی عێراق، 
ل������ەو كاتەی كە عێراق لە ناوەندی ش������ەڕی 

ناوخۆیی بوو، بارودۆخەكەش لەوە دەچوو كە 
توندوتیژی هەرگیز كۆتایی نایەت. ئێستاش 
من لەو بڕوایەدانیم كە هەموو كێش������ەكانی 
هاوكات  چارەسەركرابن،  خراونەتەڕوو  عێراق 
لەو بڕوایەدام كە مەسەلەی ئیتنییەت هێشتا 
كێش������ەیەكی دیارە و كە هەڕەشەیەكە لەسەر 
یەكپارچەیی عێ������راق. بڕوانن چۆن كاتێكی 
زۆر لەس������ەر هەڵبژاردن������ەكان تێپەڕییوە كە 
تاكو ئێستا ناكۆكی هەیە لەسەر پێكهێنانی 
پێویس������تی  ئاش������كرایە  بەڵام  حكوم������ەت. 
دابەشبوونی عێراق رووی لە كەمی كردۆتەوە. 
بەڵام ئەگەر هات و س������كاڵا و داواكاری و 
كێش������ەكانی تری عێراق خرایەڕوو، ئەوكات 
لەوانەیە كاتی ئ������ەوە بێت بۆ پێداچوونەوە و 
ئەوەتان  بەڵام  لەبەرچاوگرتنی كۆنسێپتەكە. 
لەی������اد بمێنێت كە ئەم بیرۆكەی������ە هاندانێك 
نیيە بۆ دابەش������بوون، بەڵك������و هاندانێكە بۆ 
یەكپارچەیی، كۆنسێپتی یەكپارچەیی عێراق 
كە  فیدڕاڵیدا،  سیستەمێكی  لەچوارچێوەی 
تیایدا سەربەخۆیی سیاسی وەدی دەهێنرێت 
لەگەڵ یەكێتی ئابووری. ئەمەش ش������تێكە 
كە پێویستیی بە گفتوگۆ و دانوستان هەیە 
لەنێوان هەموو لایەن������ەكان. بەڕای من ئەم 
بەش������ێوەیەكی رێژەیی وەدیهێنراوە،  چەمكە 
ئابوورییەكانی  بڕی������ارە  لەڕووی  بەتایبەتی 
لەبارەی گرێبەستەكانی  حكومەتی كوردی 
نەوت، كە لەسەر ئەستۆی خۆی گفتوگۆی 
لەس������ەر ئەنجامداوە، بەڕای من كوردستان 
خاوەن حوكمڕانییەتی ئازادە. لەهەمان كاتیشدا 
كورد باڵانسی پڕۆسەی سیاسیی پاراستووە 
لەب������ارەی رێككەوتنەكانی هاوبەش������بوون لە 
دەسەڵات، كە گفتوگۆی لەسەر كرا لەبارەی 
پێكهێنانی حكومەتی نوێ. هەربۆیە، بەڕای 
من دابەشبوون لە بارودۆخی ئەمڕۆی عێراق 
پێش������نیارێكی باش نیيە و پێویس������تە لەسەر 
كوردەكان لەچوارچێوەی عێراق كاربكەن بۆ 

وەدەستهێنانی بەرژەوندییەكانیان.
هەربۆیە من هەمیش������ە پێش������نیاری وریاییم 
كردووە لە خستنەڕووی ئەم جۆرە بیرۆكانە. 
بەڕای من پێویستە لەسەر خەڵك هەڵستن بە 
بیركردنەوە لەبارەی ئەو شتانەی كە دەیانەوێ 
و مەبەس������تیانە، ئایا پەرەپێدانی ئابوورییان 
دەوێ؟ یاخود خوازیارن بۆ ئازادیی سیاسیی 
زیاتر؟ بەڕای من ئەم جۆرە بیرۆكانە نابێتە 
مایەی نیگەرانی دەوروبەر. هەربۆیە، پێموایە 
ئەو خەڵكانەی كە خوازیارن مافی چارەنووس 
وەدیبێنن، پێویس������تە س������ەرەتا ریالیست بن و 

واقيعی بارودۆخەكان لەبەرچاوبگرن.

ئەگەر هات 
و دابەشكردن 
هەڵبژێردرا بۆ 
چارەسەری 

بارودۆخی عێراق، 
پێویستە ئەو 

هەڵبژاردنە بێت 
كە هەموو لایەك 
لەسەری رەزامەند 

بێت

كوردستان خاوەن 
حوكمڕانییەتی 

ئازادە. لەهەمان 
كاتیشدا كورد 

باڵانسی پڕۆسەی 
سیاسیی 

پاراستووە 
لەبارەی 

رێككەوتنەكانی 
هاوبەشبوون لە 
دەسەڵات، كە 

گفتوگۆی لەسەر 
كرا لەبارەی 
پێكهێنانی 

حكومەتی نوێ

پرۆفیسۆر براندن ئۆلێری تایبەتمەند لەسەر كێشەی كورد و پسپۆری دەستوور بۆ گوڵان:

ئەگەر حكومەتی عێراق بە بەردەوامی و بەمەبەست دەستوور 
پێشێل بكات كورد مافی خۆیەتی بڕیاری چارەنووس بدات

پرۆفیس������ۆر براندن ئۆلێ������ری بێجگە لەوەی 
یەكێك بووە لە ئەندامانی لیژنەی راوێژكاری 
دەستووری بۆ هاوكاری هەرێمی كوردستان لە 
نووسینەوەی دەستووری عێراقدا، لەهەمانكاتدا 
پسپۆر و تایبەتمەندە لەسەر كێشەی نەتەوەكان 
ل������ە جیهاندا، ك������ە لەنێویاندا كێش������ەی كورد 
یەكێكیانە و هەروەها یەكێكە لەنووس������ەرانی 
كتێب������ی )داهاتووی كوردس������تان لە عێراقدا( 
كە لەس������اڵی 2005 بەزمانی ئینگلیزی بڵاو 
كرایەوە، بۆ قس������ەكردن سەبارەت بە چۆنیەتی 
ماف������ی بڕیاردانی چارەن������ووس و چۆنیەتی 
مامەڵەكردنی ك������ورد لەگەڵ پیادەكردنی ئەم 
مافە، پرۆفیس������ۆر ئۆلێری ل������ە ئاخاوتنێكی 
تایبەتی بە گوڵاندا وتی: )پرەنسیپی مافی 
بڕیاردانی چارەنووس یەكێكە لە پرەنسیپەكانی 
دیموكراتی و پێویستە خەڵك ئەو مافەیان هەبێت 
حوكمڕانی خۆیان بكەن و لە هەڕەشەی دەرەكی 
بپارێزرێن. هەربۆیە مافی چارەنووس لەس������ەر 
هەردوو ئاس������تی ناوخۆ و دەرەوە زۆر گرنگە، 
مافی چارەنووس������ی ناوخۆیی لەگەڵ مافی 
چارەنووسی دەرەكی. بێگومان دوای جەنگی 
یەكەم������ی جیهانی یەكەم ك������وردەكان مافی 
چارەنووسیان پێ بەخشرا. هەروەك هەموومان 
دەزانین كە سەركەوتنی حكومەتی توركی لە 
رووبەڕووبوونەوەی هێرشەكەی ئیمپڕاتۆریەتی 
عوسمانی لەنێوانی ساڵانی 1920 – 1923 
بووە هۆی ئەوەی كورد نەتوانێت مومارەسەی 
ئەو مافەی خۆی بكات كە مافی بڕیاردانی 
چارەن������ووس بوو، ئەمەش وایكرد بەش������ێكی 
كوردستان بلكێنرێت بە عێراقی ژێر سیستەمی 
ئینتیداب������ی ئێمپڕاتۆرییەتی بەریتانیەوە. وەك 
لای هەمووشمان ئاشكرایە كوردەكانی عێراق 
بەم واقیعە رازی نەب������وون، لەبەرئەوەی پاش 
سەربەخۆیی عێراق، بەریتانیا پاپەندبوونەكانی 
س������ەردەمی ئینتیداب������ی جێبەجێنەك������رد كە 
بریت������ی بوو لە وەدیهێنان������ی ئۆتۆنۆمییەكی 
دروس������ت ب������ۆ كوردەكانی عێ������راق. ئەمەش 
وایك������رد بەدرێژایی س������ەدەی بیس������تەم لەو 
ماف������ە رەوایەی خۆی بێبەش بكرێت، ئەمەیە 
پێمان دەڵێت: دوای رووخانی رژێمی س������ەدام 
لەساڵی 2003و داڕشتنی دەستووری عێراق 

لەس������اڵی 2005دا، بۆ ك������ورد زۆر گرنگ 
ب������وو، ئەمەش لەبەر ئەوەبوو بۆ یەكەمین جار 
بوو ئەو هەلە بێتە پێش������ەوە كە كورد بتوانێت 
پێكهاتەكانی  لەگەڵ  ئازادانە  بەش������ێوەیەكی 
دیك������ەی عێ������راق گفتوگۆ و دانووس������اندن 
ئەنجامبدات. ئەمەش واتە كورد پاپەندبوونی 
خ������ۆی دەربڕی بۆ س������ەركەوتنی عێراق وەك 
 )Federation( فیدڕال������ی  دەوڵەتێكی 
و لەبەرامب������ەر ئەمەش������دا رێ������ز لەهەم������وو 
مافەكان������ی كورد بگیرێت لەچوارچێوەی ئەو 
سیس������تمە فیدرالیەدا. ئەم������ە رێككەوتنێكی 
دوولایەنەی������ە، لایەنەكانی تری عێراق پاپەندن 
بە نواندنی رێز بۆ مافەكانی كوردس������تان لە 
سیس������تەمێكی فیدرالیدا، كوردەكانیش پاپەند 
بە نواندنی رێز ب������ۆ مافەكانی عێراق، بەڵام 
بەو مەرج������ەی كە مافەكانی كورد بپارێزرێت 
و وەدی بهێنرێ������ت. لێرەدا پێویس������تە ئەو خاڵە 
لەبیرنەكرێت كە دەس������تووری س������اڵی 2005، 
عێراقی وەك فیدراس������یۆنێكی ئارەزوومەندانە 
پێناس������ەكردۆتەوە، هەربۆی������ە پێموایە ئەگەر 
حكومەتی بەغدا نەتوانێت دەستوور جێبەجێ 
بكات و ش������ان نەداتە بەر ئەو ئیلتزاماتانەی 
كە دەس������تووری عێ������راق بەرامب������ەر بەكورد 
دەیخاتە سەرشانی، ئەوا ئەو كاتە كورد مافی 
خۆیەت������ی مافی بڕیاردان������ی چارنووس بەو 
جۆرە جێبەجێ بكات كە لەعێراق جیاببێتەوە، 
ئەوی������ش ئەگەر كورد بەو ج������ۆرە بڕیاریاندا. 
بەهەرحاڵ، بەپێ������ی ئاكامی ریفراندۆمەكەی 
ساڵی 2005 و هەروەها بەپێی دەنگدان كورد 
لە هەڵبژاردنە نیشتمانییەكانی عێراقدا، ئەوا 

كوردەكان هەڵوێس������تی خۆیان سەلماندووە كە 
بە سەرخستنی عێراقێكی فیدراڵی.  پاپەندن 
بەڵام لەپێناو سەركەوتنی عێراقیشدا، پێویستە 
هەموو بڕگەكانی دەستوور جێبەجێ بكرێت، 
بەتایبەتی ماددەی 140 بۆ چارەس������ەركردنی 

كێشەی كەركوك و ناوچە جێناكۆكەكان(.
بۆ ئەمریكا باشترە هەڵوێستێكی جێگیری 
هەبێت لەسەر مافی بڕیاردانی چارەنووس

لەبەش������ێكی دیكەی قس������ەكانیدا بۆ گوڵان 
پرۆفیس������ۆر ئۆلێری س������ەبارەت بەهەڵوێستی 
ئەمریكا لەم قۆناغەدا سەبارەت بەو نەتەوانەی 
ماف������ی بڕیاردانی چارەن������ووس دەیانگرێتەوە 
وتی: )ب������ەڕای م������ن زۆر باش������ترە ئەگەر 
بێ������ت و ویلایەتە یەكگرتووەكان������ی ئەمریكا 
هەڵوێستێكی جێگیری هەبێت لەبارەی مافی 
بڕیاردانی چارەنووس بۆ نەتەوە چەوساوەكان. 
بەڵام هەڵوێس������ت لە یاسای نێودەوڵەتیدا زۆر 
لەوە ئاڵۆزترە كە لە پرس������یارەكەتان ئاماژەتان 
پێداوە. لە یاس������ای نێودەوڵەتیدا مەس������ەلەكە 
ئ������ەوە نییە كە هەم������وو نەتەوەی������ەك مافی 
چارەنووس������ی هەیە، هەرچەندە خۆی دەبێت 
وابێ������ت، بەڵام پرس������یارە گرنگەكە ئەوەیە كە 
كام نەتەوە دەیگرێت������ەوە و پێوەندارە بە مافی 
چارەن������ووس؟ پاش جەنگ������ی جیهانی دووەم 
هەموو حكومەتەكان رێككەوتن لەسەر ئەوەی 
كە نەتەوەكان مافیان هەیە بۆ خۆڕزگاركردن 
لە دەس������ەڵاتی داگیركەر. لەو سەردەمەش������دا 
داگیرك������ەر بەهێزی ئەوروپی ناس������رابوو كە 
دەسەڵاتی خۆی لەس������ەر بەشێك لە ئەفریقیا 
و ئاسیا س������ەپاندبوو، لەو سەردەمەشدا عێراق 
وڵاتێكی پاش داگیرك������ردن بوو و واتە ببووە 
كۆم������اری، بۆیە مافی بڕیاردانی چارەنووس 
وەك بڕیارێكی دەرەكی كوردەكانی نەگرتەوە، 
كۆمەڵگەی نێودەڵەتیش بەهیچ ش������ێوەیەكی 
فەرم������ی دانی بەوە نەنا كە حكومەتی بەغدا 
وەك داگیركەرێك������ی ناوخۆیی رەفتار دەكات 
بەهەرحاڵ  كوردەكان������ی عێراقدا،  لەبەرامبەر 
پێموایە ئێستا لەو دوو حاڵەتە مافی بڕیاردانی 

چارەنووسی بۆ دەگەڕێتەوە:
یەكەمیان: پێویستە لەسەر عێراق دان بە مافی 
كوردستان بنێت بەوەی كوردستان مافی ئەوەی 

پرەنسیپی 
مافی بڕیاردانی 

چارەنووس یەكێكە 
لە پرەنسیپەكانی 

دیموكراتی و 
پێویستە خەڵك 
ئەو مافەیان 

هەبێت حوكمڕانی 
خۆیان بكەن و لە 
هەڕەشەی دەرەكی 

بپارێزرێن

پێویستە هەموو 
بڕگەكانی دەستوور 
جێبەجێ بكرێت، 

بەتایبەتی 
ماددەی 140 بۆ 
چارەسەركردنی 
كێشەی كەركوك 

و ناوچە 
جێناكۆكەكان

هەیە خۆی خۆی بەڕێوە بەرێت، بۆیە ئەگەر 
عێ������راق پابەند نەبوو بەم خاڵەوە، كورد مافی 
خۆیەتی بڕیاری چارەنووس������ی خۆی بدات. 
لە یاس������ای نێودەوڵەتیدا دانپێنانێكی ئاشكرا 
هەیە بەوەی كورد مافێكی تەواوی هەیە بۆ 

خۆبەڕێوەبردن لەچوارچێوەی عێراقدا. 
دووەم: ك������ورد مافی دەبێت بۆ ئەوەی مافی 
بڕیاردانی چارەنووس پیادەبكات، ئەگەر بێت 
و حكومەتێ������ك لە عێراقدا بێتە س������ەرحوكم، 
بەمەبەس������ت بەردەوام بێت ل������ە ئەنجامدانی 
جینۆس������اید و كۆمەڵكوژی و شێوەكانی تر 
ل������ە تاوانەكانی دژ ب������ە مرۆڤایەتی لەدژی 
كوردس������تان، ئەگەر ئەم حاڵەتە روویدا، ئەوە 
مەس������ەلەكە ل������ە كۆمەڵگ������ەی نێودەوڵەتی 
دەكەوێت������ە بەرب������اس و پاش������ان بڕیاردەدرێت 
كورد ئەو مافەی دەبێت ئ������ەو بڕیارە بدات، 
ئەوجا لەبەر ئەوەی حكومەتەكانی پێش������ووی 
عێراق پێش������ینەی ئەو تاوانەی������ان دژ بەكورد 
لەسەر تۆماركراوە، ئەگەر حاڵەتی لەو جۆرە 
رووبداتەوە، كورد دەتوانێت ئەو مافەی خۆی 
پی������ادە بكاتەوە، بەڕای م������ن، ئەگەر بێت و 
حكومەت������ی عێراقی بە مەبەس������ت بەردەوام 
بێت لەسەر پێش������ێلكردنی دەستووری عێراق، 
ئەوكات كورد مافی دەبێت پەنا بۆ یاس������ای 
نێودەوڵەتی بەرێ������ت، هەڵبەتە هەموو لایەنێك 
لەگەڵ ئەم شتە هاوڕانابێت، دڵنیام هەر یەك 
ل������ە حكومەتەكانی توركی������ا و ئێران لەدژی 
رادەوەستن، بەڵام ئەمە تێڕوانینی خۆمە. بەڵام 
لەمجۆرە حاڵەتانەش������دا كورد مافی خۆیەتی 
بڕیاری چارەنووس������ی خۆی ب������دات. ئەوجا 
لەگەڵ ئەوەی من ئەو راستیەشم لەبەرچاوە 
كە یاس������ای نێودەوڵەتی هەموو كات یاسای 
نێودەوڵەتی پشتگیری لە جیابوونەوە ناكات. 
لە لایەنێك������ی ترەوە، بڕیاری س������ەربەخۆیی 
»كۆسۆڤۆ« هیچ بڕگەیەكی نایاسایی تیا 
نابینرێتەوە، دادگای نێودەوڵەتی ئاشكرای كرد 
كە »كۆسۆڤۆ« هیچ یاسایەكی نەشكاندووە 
لەمیانی راگەیاندنی س������ەربەخۆیی، ئەوەیان 
بڕیارێك������ی زۆر هۆش������یار و وردبینانە بوو، 
ئەمەش مانای ئەوەیە یاسای نێودەوڵەتی زۆر 
بە وریاییەوە لەگەڵ كەیسەكانی سەربەخۆیی 
بۆ هەر نەتەوەیەك مامەڵە دەكات و بەپێویستی 
دەزانێت سەرەتا گفتوگۆ ئەنجامبدرێت لەگەڵ 
بەشەكانی تری وڵاتەكە. بەڵام بە تێڕوانینی 
من، پێموایە س������ەركردەكانی كوردستان زۆر 
ژی������ر بوون كاتێ������ك بڕیاریان������دا كاربكەن بۆ 
س������ەركەوتنی عێراقی فی������دراڵ و كردیان بە 
ئەولەوی������ات، ئەویش چەن������د هۆكارێكی لە 
پشتەوەیە، یەكەمیان: رەزامەندبوونیان لەسەر 
هاوبەشی لەگەڵ لایەنەكانی تری عێراقی، 

كە ئەویش رێگەی خۆش������كرد بۆ كوردستان 
بۆئ������ەوەی لەماوەی 7 س������اڵی راب������ردوودا 
پێش������كەوتنێكی بەرچاو و بنەڕەتی بەخۆیەوە 
ببینێت. هەرچەندە كورد خۆی لە بارودۆخی 
كوردس������تان بەو ئاس������تە رازی نین،. دووەم: 
ئەگەر بێت و كوردس������تان ئێس������تاجیابێتەوە، 
لەكاتێكدا  بتوانێت جیابێت������ەوە  زەحمەتە  زۆر 
كەركوك و ناوچە ناكۆكی لەسەركراوەكان بە 
هەڵپەسێردراوی ماونەتەوە بتوانێت جیابێتەوە، 
پێویس������تە ماف بە دانیشتووانی ئەو ناوچانە 
ببەخش������رێت بۆ بڕیاردان لەسەر هاتنە پاڵی 
پارچەكانی  لەگەڵ  یاخود مانەوە  كوردستان 

تری عێراق. ئەمەش پرۆس������ەیەكە و پێویستە 
ئەنجام بدرێ������ت، كەواتە بۆ ئێس������تا گرنگە 
جەختكردن������ەوە هەبێت لەس������ەر ئەنجامدانی 
ریفراندۆم ل������ە كەركوك و ناوچە دابڕاوەكان و 
رێككەوتنی لەسەر ئەنجام بدرێت، ئەگەر هات 
و لە ریفراندۆمەكەدا زۆرینەی دانیشتووانی 
ئەو ناوچانە بڕیاریاندا بێنەوە سەر كوردستان، 
ئەوكات پێموایە بارودۆخی كوردستان بۆ زۆر 
بڕیاری دیكەش ئاس������ان دەبێت، بەڵام ئەگەر 
عێراق دەوڵەتێكی دیموكراتی و فیدرالی بێت، 
پێموایە سەركردایەتی كورد ئەو بڕیارە نادات. 
هەربۆیە و لەڕووی پراكتیكییەوە، پێویس������تە 
س������ەبارەت بە ك������وردەكان رێككەوتنەكە بەو 
ش������ێوەیە بێت كە كەركوك و پارچەكانی تری 
ناوچە ناكۆكی لەسەركراوەكان بگەڕێنەوە پاڵ 
هەرێمی كوردستان، لەبەرامبەریشدا كوردیش 
پاپەن������د دەب������ن بەمانەوەی������ان لەچوارچێوەی 
عێراق، ئەویش بە مەرجێك عێراق فیدرالی و 
دیموكراس������ی بێت، بەڵام ئەگەر هاتوو عێراق 
وەك دەوڵەتێكی دیموكراس������ی بەردەوام نەبوو، 
ئەوكات كوردەكان هیچ هۆكارێكیان نامێنێت 

لەبارەی مانەوە لەچوارچێوەی عێراقدا(.
ئەوانەی بەباسكردنی مافی

بڕیاردانی چارەنووس توڕە دەبن
ب������ۆ گوڵان و  ئاخاوتنەك������ەی  لەدرێ������ژەی 
سەبارەت بەو پرسیارەی لە پرۆفیسۆر براندن 
ئۆلیریمان كرد بۆچی عەرەبەكان بە بیستنی 
مافی بڕیاردانی چارەنووس بۆ نەتەوە غەیرە 
عەرەب������ەكان توڕە دەبن؟ بەڕێ������زی بەمجۆرە 
وەڵامی داینەوە و وتی: )دروس������تە، لەبارەی 
مافی بڕیاردانی چارەنووسەوە »نفاق�«�ێكی 
گەورە هەیە لەناو زۆربەی وڵاتانی عەرەبیدا. 
ئەوان لەگەڵ جیابوونەوەی سودان و پۆلیساریۆ 
و كوردس������تان نین، تەنانەت لەگەڵ ئەوەشدا 
نین كە كوردستان ئۆتۆنۆمی بەدەست بێنێت. 
لەهەمان كاتیشدا پشتگیری لە »فەڵەستین« 
دەك������ەن بۆ وەدەس������تهێنانی مافی بڕیاردانی 
چارەن������ووس. زۆرب������ەی وڵاتان������ی جیهانی 
عەرەبی هەست بە نائارامییەكی زۆر دەكەن 
لەبارەی مەسەلەی مافی چارەنووس. بەڵام 
دەبێت ئاماژە بەو راستیەش بكەین كە هەموو 
وڵاتانی عەرەب سەبارەت بە مافی بڕیاردانی 
چارەنووسی نەتەوە غەیرە عەرەبیەكان مونافق 
نین، لە چەندین وڵاتانی عەرەبم بیستووە كە 
پشتگیری دەكەن لەوەی، باشووری سودان و 
پۆلیساریۆ و فەڵەستین و كوردستان لەگەڵ 
هەم������وو ناوچەكانی ت������ری غەیری عەرەب، 
پێویس������تە ئۆتۆنۆمییان پێ ببەخش������رێت یان 
سەربەخۆیی، لەگەڵ رەخساندنی كەشوهەوای 
ئازادانە بۆ ئەنجامدانی گفتوگۆی ئازادانە 
بۆ دەربڕی������ن و وەدیهێنانی خواس������تەكانیان. 
هەڵبەتە ئەمەش ئەو جیهانەیە كە پێویس������تە 
لەپێناو وەدیهێنانی هەوڵی بۆ بدەین. بەڕای 
من پێویس������تە كورد ل������ە دوو حاڵەتدا بیر لە 
س������ەربەخۆیی بكەنەوە، یەكەم: ئەگەر هات 
و حكومەتی بەغدا بەمەبەس������ت هەڵس������ا بە 
پێش������ێلكردنی دەس������توور لەدژی كوردەكان. 
حاڵەتی دووەم ئەوەیە كە پێویس������تە كوردستان 
چاوەڕوان������ی دانپێنانێكی راس������تەقینە بكات 
لەلایەن وڵاتانی دراوس������ێ بەتایبەتی توركیا 
و ئێ������ران. ئەگەر هات و هی������چ كام لەو دوو 
حاڵەتان������ە روویان ن������ەدا، ئ������ەوكات پێموایە 
زۆر زەحمەتە كوردس������تان بتوانێت دانپێنانی 
نێودەوڵەتی وەدەست بێنێت، لەهەمان كاتیشدا 
كوردەكان باجێكی قورس دەدەن. بۆیە بۆئێستا 
بۆچوونی من بەو جۆرەیە دەبێت سەركردایەتی 
كورد كار بۆ سەرخس������تنی دەوڵەتی فیدرالی 
عێراق و جێبەجێكردنی دەستوور و بەگشتی 
و م������ادەدەی 140 ب������ۆ گێڕان������ەوەی ناوچە 
جێناكۆكەكان بۆس������ەر هەرێمی كوردس������تان 

بكات.

لە یاسای 
نێودەوڵەتیدا 

دانپێنانێكی ئاشكرا 
هەیە بەوەی 
كورد مافێكی 

تەواوی هەیە بۆ 
خۆبەڕێوەبردن 
لەچوارچێوەی 

عێراقدا

ئەگەر هاتوو 
عێراق وەك 
دەوڵەتێكی 
دیموكراسی 

بەردەوام نەبوو، 
ئەوكات كوردەكان 
هیچ هۆكارێكیان 

نامێنێت 
لەبارەی مانەوە 
لەچوارچێوەی 

عێراقدا(

هێش������تا س������وننەكان بڕیاریان لەسەر 
لەپارێ������زگا  هەرێمێ������ك  پێكهێنان������ی 
سوننەنش������ینەكان ن������ەداوەو بەك������ردەوە 
س������وننەكان لەقۆناغی پێش������وودا نەك 
هەر دژی پێكهێنانی هەرێمی فیدراڵ 
بوون، بەڵك������و دژی بیرۆكەی خودی 
فیدرالیزمیش ب������وون، لانیكەم لەناوچە 
عەرەب نش������ینەكانی عێراق. بەڵام ئەم 
پێداچوونەوەیەو  ش������یاوی  دژایەتیی������ە 
زۆرتریش پێوەندیی بەرەوشی سیاسی و 
رەوتی رووداوەكانەوە هەیە. بەم پێودانگە، 
تەواو  پرۆژەیەدا  ئەم  بەڕووی  دەرگاكە 

داخراو نییە.
گومان������ی تێدا نییە ك������ەوەك چۆن 
پێكهێنان������ی هەرێم لەس������ێ پارێزگای 
كوردستان پێگەی كوردی لەسیاسەتی 
عێراق������دا بەهێزت������ر ك������رد، پێكهێنانی 

هەرێمێ������ك ی������ان چەن������د هەرێمێك بۆ 
س������وننەكان پێگەی������ان بەهێزت������ر دەكاو 
لێدەكا لەسیاسەتە فیدرالییەكاندا  وایان 
دەستڕۆیشتووتر بن. لەچوار پارێزگاكەی 
س������وننە، پێكهێنانی هەر هەرێمێك لەو 
پارێزگایان������ەی كەناوچە جێناكۆكەكان 
بەش������ێكی خاكەكەیان پێكدێنن، دەشێ 
هەن������دێ كێش������ەی ل������ێ بكەوێتەوە. 
دەس������تووری عێراق پێ������ش دەرچوونی 
یاسای پێكهێنانی هەرێمەكان دەرچووە. 
لەبەر ئ������ەوە هی������چ میكانیزمێكی بۆ 
جیاكردنەوەی ماددەی 140 لەمەسەلەی 
پێكهێنان������ی هەرێمەكان������ی تێدا نییە. 
ئەمەش كێشەیەكی دەستووری دەربارەی 
رەوشی یاس������ایی ناوچە جێناكۆكەكان 
لەهەرێمە تازە دروستكراوەكان پێكدێنێ، 
سەرباری ئەوەی كەپەیدابوونی هەرێمی 
تر ل������ەو ناوچانە كاریگەری لەس������ەر 
روخس������اری كێش������ەكە بەجێ دێڵێ و 
بەهۆی ئەمەوە كێش������ەكە وەك كێشەی 
نێوان هەرێمی كوردستان و حكومەتی 
لایەنێكی  بەڵكو  نامێنێت������ەوە،  فیدرال 
سێیەمی بۆ پەیدا دەبێ كەهەرێمە تازە 

دروستكراوەكانە.
ئەم������ە خ������ۆی لەخۆی������دا دەش������ێ 
دووراییەكی تر بۆ كێشەكە پەیدا بكاو 
بیكا بەكێش������ەی س������نوور لەنێوان دوو 
هەرێم������داو بەم پێودانگ������ە حكومەتی 
فیدرال لەبری ئەوەی ببێ بەلایەنێكی 
كێش������ەكە، رەنگ������ە بب������ێ بەلایەن������ی 

ناوبژیوان.
بەپێچەوان������ەوە، پەیدابوونی هەرێمی 
شیعەنشین بە بەراورد لەگەڵ پەیدابوونی 
هەرێمی سوننە نشین، كێشەیەكی ئەوتۆ 

بۆ كورد پێكناهێنێ.
پەیدابوون������ی هەرێمی  ئەگەرچ������ی 

بەرژەوەندیی  ب������ۆ  پێداویس������تییەكە  تر 
لەعێراقدا،  فیدرالیزم  سەقامگیركردنی 
بەڵام پەیدابوون������ی هەرێم لەپارێزگای 
سوننە نش������ینەكانی دراوسێی هەرێمی 
كوردستان پێش یەكلاكردنەوەی ماددەی 
140 ش������تێكی ئومێدبەخ������ش نابێ و 
بەرەچاوكردنی  دەكا.  ئاڵۆزتر  رەوشەكە 
ئەوەی ك������ە لە ڕووی دەس������تووری و 
لەبەردەم  تەگەرەیەك  هیچ  یاس������اییەوە 
نییە،  ت������ازە  هەرێم������ی  پەیدابوون������ی 
بەتایبەتی كە دەس������تووری عێراق تاكە 
دەس������تووری فیدرال������ە لەجیهان������دا كە 
مەس������ەلەی پێكهێنان������ی هەرێمەكانی 
بەكراوەی������ی هێش������تۆتەوەو یاس������اكەش 
میكانیزمی روون و گونجاوی بۆ داناوە، 
لاسەنگییەك بەقازانجی سوننەكاندا لەم 
ڕووەوە هەیە چونكە لەكاتێكدا جێبەجێ 
كردنی یاس������ای هەرێمەكان دەوەستێتە 
سەر تەنیا ئارەزووی سوننەكان، جێبەجێ 
كردنی ماددەی 140 تەنیا ناوەس������تێتە 
سەر ئارەزووی كوردو ئەمەش كارێكی 
وا دەكا پێش������بڕكێكە هاوسەنگیی تێدا 

نەبێ.
س������ەندنەوەی ماف������ی پێكهێنان������ی 
حكوم������ەت لەلیس������تی عێراقیە، كەتا 
دەرنەچووە،  لەدڵیان  س������وننەكان  ئێستا 
بەدوای فاكتەری  بدا  دەش������ێ هانیان 
ت������ری رووبەڕووبوونەوەو خۆبەهێزكردندا 
بگەڕێن، لەوانە هانا بردن بۆ پێكهێنانی 

هەرێم.
لەئارادایە  تائێس������تا  ك������ە  ئ������ەوەی 
خوێندنەوەیەك������ی مەزەندەكارانەی������ە بۆ 
ئەگەرەكانی ئاین������دە. چەند ئایندەمان 
لەبەرچ������او رۆش������نتر ب������ێ، ئەوەن������دە 
ئەندازەی خۆئامادەكردنمان رێكوپێكترو 

هەنگاوەكانمان سیستماتیزەتر دەبن..

هەرێمێك بۆ سوننەكان لەعێراقدا

فەرید ئەسەسەرد

دوو هەفتە جارێك دەینووسێ

ناعەدالەتی بە ستراتیژ

ڤینۆس فایەق

عەدال������ەت وەختێك ئەبێت������ە كەلتوور و 
ئەخلاق كە بەرپرس������ێك خۆی لە ئاستی 
هاوڵاتیەكی ئاس������اییدا لەسایەی یاسادا 
بینیەوە، كە وەكوو هاوڵاتیەكی ئاس������ایی 
ئامادەبێت بەبێ پاس������ەوان بەناو خەڵكدا 
هاتوچۆبكات، ئەو دەمی ئەگەر نەیتوانی 
كێشەی كارەبا چارەسەر بكات ئامادەبێت 
وەك������وو هاوڵاتیەك������ی ئاس������ایی كاتێك 
داگیرسانی  چاوەڕێی  ئەكوژێتەوە  كارەبا 
مووەلیدەكە بكات، یان هەوڵبدات كێشەی 
كارەبا چارەس������ەربكات. بەهەمان شێوەش 
وەك������وو هاوڵاتیە ئاس������اییەكە چاوەڕێی 
هاتنەوەی ئ������او بكات، هاتوچۆی هەمان 
نانەوا و هەمان سەوزەفرۆش بكات و، یان 
وەكوو هەموو هاوڵاتیەكی ئاسایی لەبەردەم 
هەڵبەتە  راوەس������تێ،  س������وورا  ئیشارەتی 
مەبەست لێرەدا دابەزاندنی بەرپرسێك نیە 
بۆ ئاستی هاوڵاتیەك، مەبەست هەوڵدانی 
جیددیە بۆ چارەسەركردنی كێشە ژیانی و 
رۆژانەكانی هاوڵاتیانە كە لای هاوڵاتی 
پێناسەی ئەكات.ئەگەرنا  بە ناعەدالەتی 
ئەمە ئەو ناعەدالەتیەیە كە دەبێتە كەلتوور 
و ستراتیژێكی شارراوە و بەردەوام ژیانی 

كۆمەڵگایەك تێكدەدات.

خوێندنەوەی بۆ هەموو ئەو وردیكاریانەی 
كە هەردوو تەرەفی هاوكێشەی پەیوەندی 
دەسەڵات بە تاكەەوە دروستدەكات. هەبوون 
و نەبوون������ی عەدالەتیش ئ������ەو پەیوەندیە 

رێكدەخات. 
ب������ەڵام زۆرب������ەی جاریش پێناس������ەی 
چەمكی ناعەدالەتی لە غیابی عەدالەت 
خویدا لەسەر ئەرزی واقیع بۆمان پێناسە 
ئەبێت������ەوە. كرۆكی ئەم باس������ەم بەروونی 
لە بابەت������ی بەرنامەی )چ������ی بكرێت(
ی تەلەفزیۆنی )زاگرۆس( ش������ەوی 15 
لەسەر 16ی دیسەمبەر پەخشبوو بینیەوە. 
كە لەگەڵ میوانەكان������ی بەرنامەكە زۆر 
بە جوانی دەس������تی خستە سەر ئەو وتراو 
و نەوتراوانەی كە لە ژیانی رۆژانەماندا 
و  كۆمەڵایەتی  سیس������تەمێكی  ك������ۆی 
سیاس������ی و ئی������داری و خزمەتگوزاری 
حكومی و تەنانەت فەلس������ەفەی دەوڵەت 
و ح������زب بۆ چەمكی عەدالەت بە روونی 
و ناڕاستەوخۆ خەس������ڵەت و نیشانەكانی 
چەمك������ی ناعەدالەتمان بۆ دەستنیش������ان 

دەكەن.
 ئەگ������ەر ووردبینەوەو تەماش������ایەكی 
بكەین دەبینین هەر لە كاری حزبیەوە هەتا 
دەگاتە نوێنەری میللەت لەناو ئەنجومەنی 
نوێنەراندا، هەتا بەهەموو وردیكاریەكانی 
حكومەت و مومارەسەی خودی تاكەكان 
خۆشیان لە ژیانی رۆژانەدا. چونكە لێرەدا 
هێند قسە لە ناعەدالەتە بەدەر لەوەی كێ 
بكەرە، قس������ە لەوە نیە ئ������ەو ناعەدالەتیە 
تەنها ح������زب و حكومەت بەرجەس������تەی 
دەك������ەن، بەڵكوو تاكیش بەڕێژەیەكی باش 
بەرپرسە لە دروس������تبوونی ئەو كەشوهەوا 
ناعەدالەتی������ە، لانیكەم ب������ە بێدەنگبوونی 
لێ������ی یان لە ترس������ان، ی������ان چونكە لێی 

سوودمەندە. 
كاتێك  ئەوەی������ە  گ������ەورەش  گرفت������ی 
ناعەدالەت������ی ئەبێتە س������تراتیژ و ئەبێتە 
كەلتوورێكی گشتی كە هەموو نابەجێیی 
و ناهەمواریەك و هەموو پێشێلكاریەكانی 
مافەكان������ی تاكەكان لەس������ەر دەس������تی 

دەسەڵاتێك بە عەدالەت پیشاندەدرێت..

كێش������ەی كۆمەڵگای كوردی لەوەدایە 
ئەوەندەی وەكوو كڵێشە و تیۆر سەرسامی 
خاڵ و بەندەكانی ئەو یاسا نێودەوڵەتیانەیە 
كە باس������یان لە بنەماكان������ی مافەكانی 
و  ئازادی������ەكان  چەمك������ی  و  م������رۆڤ 
سیستەمی دیموكراسیەت كردوە، لەكاتیكدا 
ئەو  ئاس������ەوارێكی رۆحی  ج������ۆرە  هیچ 
یاسایانە و رەنگدانەوەی لەناو كەلتووری 
رۆژانەدانیە، هەروەها كاریگەری بەس������ەر 
هیچ یاس������ا و جێبەجێكردنێكی یاساكان 
لەهیچی لە بوارەكانی سیاسەت، ئیداری 
خزمەتگوزاری حكومی و بواری ئابووری 
و تەنان������ەت كۆمەڵایەتی و ئاینیش������ەوە 
نابینینەوە. ئەش������ێ ئەمەش لەڕوویەكەوە 
گرێ������دراوی ك������ۆی ئ������ەو سیس������تەمە 
س������ایكۆلۆژی  و  سیاس������ی  پەروەردەییە 
و كۆمەڵایەت������ی و فەرهەنگیەبێ������ت كە 
هەت������ا ئەمرۆك������ە كۆمەڵگاكەمانی پیدا 
دەناسرێتەوە و، لەسەری پەروەردەبووین و، 
دواجار كۆی ئەو سیس������تەمە ناعادیلانە 
لەسەر ئەرزی واقیع بەرجەستە ئەكات و، 
لەرووی تیۆرەوە بە عەدالەتێكی پیرۆزی 

پێناسە ئەكاتەوە. 
 ئەگ������ەر )عەدال������ەت( وەكوو چەمك 
فەلس������ەفیەوە  ل������ەروی  ئەوا  بناس������ین، 
چەمكێك������ی ت������ری دژبەو هەی������ە پێی 
دەوترێ )ناعەدالەتی(، چونكە كە دانمان 
ب������ە ناعەدالەتیماندا نا ئ������ەودەم ئەتوانین 
پێناس������ەی عەدالەت بدۆزین������ەوە، نەوەك 
هەموو ئەوەی دەیك������ەن ناوی عەدالەتی 
لێ بنێین. تەواو وەكوو هەردوو چەمكی 
خێر و شەڕ، مومكین نیە خەسلەتەكانی 
چەمك������ی )خێ������ر( بدۆزین������ەوە ئەگەر 
پێناسەی چەمكی )ش������ەڕ( نەكەین، بە 
بیردۆزی )ش������تەكان بەهۆی دژەكانیانەوە 

ئەناسرێنەوە(.
ئەوەی ئیستاكە لە كوردستان روودەدات 
لە غیابی پێناسەی راستەقینەی چەمكی 
كردار  بەهەموو  روودەدات،  )عەدالەت(دا 
و پەرچكردارەكانەوە، هەر لە تێگەیش������تن 
و فەلس������ەفەی دەس������ەڵات بۆ چەمكی 
عەدالەت هەت������ا دەگاتە دنیابینی تاك و 

ڕۆژی ش������ەممە رێكەوتی 2010-12-11 
لەشاری ئیس������تانبوڵ یەكەمین كۆنفرانسی 
هەڵمەتی)دوژمن لەناو ئێمەدا نییە( لەلایەن 
بزووتنەوەی )3H( ئەنجام درا، ناوەڕۆكی 
ئەم كۆنفرانسە بریتی بوو لە جەختكردنەوە 
لەس������ەر نەبوونی هیچ جۆرە ش������ێوازێكی 
دوژمنداری������ی لەنێ������وان نەتەوەكانی تورك، 

كورد،سوننی، عەلەوی، ئەرمەنی...تاد.
 ل������ەم كۆنفرانس������ەدا ژمارەیەك������ی زۆری 
رۆژنامەنووس و نووس������ەر و ئەكادیمیكار 
و گەنج������ان بەش������داربوون، ل������ە دوتوێ������ی 
بەرنامەكان������ی كۆنفرانس������ەكەدا بایەخێكی 
تایبەت بە كێش������ەی كورد درا و جەختیش 
لەسەر بەكارهێنانی وشەی كوردستان كرایەوە 
كەوا پێویستە بەبێ رووبەرووبوونەوەی هیچ 
كێش������ەیەك و دروست نەكردنی بەربەست لە 

دركاندنیدا بە ئازادی بەكاربهێنرێ.
ئ������ەم  بەش������داربووانی  بەرچاوتری������ن   
كۆنفرانس������ە بریت������ی ب������وون ل������ە بەڕێزان 
پرۆفیسۆری یاریدەدەر لە بەشی پێوەندییە 
رۆژنامەی  نووس������ەری  و  نێودەوڵەتییەكان 
 Bekir Berat( بەرێ������ز   )Star(
Özipek( و پسپۆری زانستە ئاینییەكان 
و نووس������ەری رۆژنامەی )Star( بەرێز 

خاتوو)Hidayet Şefkatlı( هەروەها 
نووس������ەری  و  كۆمەڵناس  پرۆفیس������ۆری 
 Ayhan(بەرێز )Taraf( رۆژنام������ەی
Aktar( هەروەها نوێنەری عەلەوییەكانی 
 )Taraf( توركیا و نووسەری رۆژنامەی
بەرێ������ز )Cafer Solgun( و چەندین 
كەسایەتی زانستخوازو ئەكادیمی دیكەش. 
بۆ زیاتر ناسینی بزاڤی )3H( و هەڵمەتی 
) دوژم������ن لەناو ئێمەدا نییە ( بەرێوەبەری 
گش������تی بزووتنەوەی )3H( و رێكخەری 
ئەم چالاكییە سیسی و دپلۆماتیكە بەڕێز 
خاتوو )Tennur Katgı( بەمجۆرە بۆ 

گۆڤاری گوڵان هاتە ئاخاوتن : 
بزاڤی )3H( بزاڤێكی سیڤیلی گەنجانەیە 
بۆ چەس������پاندنی ئامانجەكانی هەوڵدەدات 
لێبوردەیی،  بەهاباڵاكانی وەك ماف������ەكان، 
ئازادی لە ناو ژیانی سیاسی و كۆمەڵایەتی 
جێگیربكات، دوو بنكە و ناوەندی سەرەكی 

لە ئیستانبوڵ و ئەنكەرە هەیە.
ئەم بزاڤە لە ساڵی 2009 بەدواوە سەرەڕای 
بوونی بە دامەزراوەیەكی گەنجان هاوكات 
بووە بە دامەزراوەیەكی فیكری و كۆمەڵێكی 
زۆر ل������ە ئەكادیمیە ناس������راوەكانی لە دەور 
كۆبوونەت������ەوە، ل������ە كارو چالاكییەكانماندا 

دەكەینە  سیاسەتمەداران  و  رۆژنامەنووسان 
میوانی ئەو س������یمینار و كۆنفرانسانەی كە 

رێكیان دەخەین.
 هەن������دێ جار بەرامبەر ئ������ەو ڕووداوانەی 
تاكەكەس������ین  مافەكان������ی  دژی  ك������ە 
خۆپیشاندان رێكدەخەین، رۆژانە لە رێگەی 
ماڵپەڕەكەمانەوە نووسراو بڵاو دەكەینەوە و 
شاكارە جیهانییەكانی بواری فیكرو داهێنان 
وەردەگێرین، گۆڤارێكی وەرزانەیش بەناوی 

)Liberalem( دەردەكەین.
 بۆیە لێرەدا پێم خۆش������ە بڵێ������م ئێمە تەنیا 
خۆپیش������اندانی ئاكتیڤیست ئەنجامنادەین، 
بەڵكو لەو مەس������ەلانەی ك������ەوا ئەجێندای 
توركیا پێوەیسەرقاڵن سیمینار و كۆنفرانس 
رێكدەخەی������ن وكار و چالاك������ی هەمەجۆر 
ئەنجام دەدەین و كۆبوونەوەكانی میدیا رێك 

دەخەین.
لەناو  بزاڤ������ی )3H(هەڵمەتی )دوژم������ن 
ئێمەدا نییە ( ل������ە مانگی 12 ی 2010 
دەستی پێكردووە، لەرێگەی ئەم هەڵمەتەوە 
ئێمە بانگەواز بۆ تاكەكانی كۆمەڵ دەكەین 
كەوا لەبری دوژمنداری بێن دۆس������تایەتی 

هەڵبژێرن.
دەمان������ەوێ ئ������ەوەش دوپ������ات بكەین������ەوە 

یەكەمین كۆنفرانسی
)دوژمن لەناو ئێمەدا نییە( و 
كردنەوەی خولی زمانی كوردی 

لە ئیستانبوڵ

گوڵان - ئیستانبوڵ

ك������ەوا دەتوانین كۆمەڵگەیەك������ی دوور لە 
دوژمنداری، ڕق و كینە، قەدەغەكراوەكان، 
نەتەوەپەرستی،  پلانەكان،  مەترس������ییەكان، 
رەگەزپەرستی، مەترسی بەش بەش بوونی 

وڵات دروست بكەین.
بۆماوەی چەندین س������اڵە ئێمە بەشێوەیەك 
پەروەردە كراوین كەوا گوایە توركیا گەمارۆ 
دراوە ب������ە دوژمنان و وڵاتانی دراوس������ێش 
هەموویان دوژمنن، هەروەها لەناو خۆشماندا 
دوژمن هەیە و هەوڵی دابەشكردنی وڵات 
دەدەن ب������ۆ ئەمەش سیاس������ەتێكی تایبەت 
بەكارهێن������راوە ك������ەوا تەنی������ا كۆمەڵێك بە 
هاوڵاتی لەقەڵ������ەم دەدات و ئەوانی تر بە 
دوژمن دەژمێرێ. بەڵام كاتی ئەوە هاتووە 
كە خۆمان لەم بیرە بۆگەنانە رزگار بكەین 
و نامانەوێ چیتر شێوازی ژیانمان و بیرمان 
بەپێی دەس������تووری كۆن بەرێوە ببەین لەناو 
توركی������ا براوە و دۆراو نیی������ە، لەناو توركیا 
 İçimizde Düşman( دوژمن نییە

  )!Yok
ن������ە هاووڵاتیە كوردەكان دوژمنی ئێمەن نە 
توركەكان، نە عەلەویەكان، نە ئیسلامیەكان، 

نە سۆشیالیستەكان و نە لیبرالیەكان.
دروست بوونی بیرۆكەی هەڵمەتەكە:

ئ������ەم هەڵمەت������ە ل������ە 11-12-2010 ب������ە 
كۆنفرانس������ێك دەس������تی پێكرد ك������ە تیایدا 
بە تێروتەس������ەلی باس لە كێش������ەی كورد و 
سیاسەتی بە تورك كردنی توركیا و كێشەی 
عەلەویەكان و چارەسەری ئەم كێشانە كرا.

ئامانجەكانی ئەم هەڵمەتە لە ساڵی 2011 
بریتیە لە كردنەوەی خولی فێربوونی زمانی 
دۆستایەتی،  كۆنگرەی  سازدانی  كوردی، 
تاوتوێكردنی كێشەی لەناوبردنی بەكۆمەڵ، 
پرۆژەی دۆستایەتی لەگەڵ ئەرمەنستان و 
پاتریكخانەی  بۆ  رێكخستینی گەش������تێك 

یەهودیەكان.
ئامانجێكی تری ئ������ەم هەڵمەتە بریتیە لە 
كارتێكردن������ی چینی بڕی������اردەر لەرێگەی 
نووس������راو  و  كۆنفران������س  و  س������یمینار 
دەمان������ەوێ  خۆپیش������اندانەكانمان،  و 
ن������او ئەجێندای  داواكاریەكانم������ان بخەینە 
سیاس������ەتی توركیا و بگاتە راددەیەك كەوا 
تاوتوێ بك������رێ. لەم بارەی������ەوەش پێموایە 
هەڵمەتەكەمان سەركەوتوو دەبێت و دەتوانین 
ناوەندێكی دۆس������تایەتی لە توركیا دروست 
بكەی������ن كە بتوانین تیایدا قس������ە دەربارەی 
جی������اوازی  و  بكەی������ن  قەدەغەك������راوەكان 
تاكەكان بە شتێكی ئاس������ایی وەربگرین و 

سیاس������ەتمەدارە بڕیاردەرەكانیش پێموایە لەم 
رووەوە یارمەتیدەرمان دەبن.

داتاشینی وشەی دوژمنەكان 
 Bekir Berat( بەرێ������ز  دوات������ر 
Özipek( ل������ەدوای لێدوانەكەی لەژێر 
ناوی )بۆچی دوژمن لەناو ئێمەدا نییە؟(  

بەمشێوەیە بۆمان هاتە ئاخاوتن :
بەدەس������ت هێنانی دەس������ەڵات بە گش������تی 
دوو ش������ێوەیە بە رەزامەن������دی كە ئەمەش 
پێ������ی دەوترێ دیموكرات������ی و بە زۆرداری 
و چەوس������اندنەوەی خەڵ������ك ئەمەش بریتیە 
لە دیكتاتۆری������ەت. توركیاش لە رابردوودا 
بە س������ەردەمێكی وا تێپەری������وە بەداخەوە و 
ئەم وش������ەی دوژمنەیان داهێناوە كە هیچ 
بنەمایەك������ی نییە بەڵكو تەنیا بۆ مانەوەی 
كۆمەڵە كەسانێك لە دەسەڵاتی حوكمدا ئەم 
وشەیە داتاش������راوە و بەكارهێنراوە لە دژی 
بەشێكی تایبەت لە كۆمەڵگەدا كە بریتین 

لەكوردەكان، ئەرمەنییەكان.
 ئەم دوژمندارییە بەلای ئەم جۆرە رژێمانەی 
كە دەیانەوێت لەدەسەڵات بمێننەوە شتێكی 
پێویس������تە و وەك س������ەرچاوەی وزە وایە بۆ 
لێرەشدا  مانەوەی خۆیان بەسەر عەرشەوە. 

دوژمن دەكەن بە 

دوو ج������ۆرەوە، دوژمنی ناوخۆ و دوژمنی 
دەرەكی. دوژمن������ە ناوخۆییەكان بریتین لە 
كەمینەكانی ناو كۆم������ەڵ وەك كوردەكان 
و ئەم دوژمندارییەش������یان وەك سەرپۆشێك 
بەكارهێناوە بۆ داپۆشینی كارە نابەجێكانی 

خۆیان.
لەگەڵ گۆڕانی سەرانی دەوڵەت و هاتنی 
AK پارتی و دامەزراندنی سیاس������ەتێكی 
نوێی دەرەوە و گۆڕینی دەستوور و هەروەها 
كرانەوەی كورد و كرانەوەی دیموكراس������ی 
ئەم كێشەیەیان ڕووەو چارەسەر بردووەو لەم 
بارەیەوە هەن������گاوی زۆر باش هەڵگیراوە، 
بەڵام هێشتا پێویستە هەر بەمەوە نەوەستێ 
و هەنگاوی ت������ری بەدواوە بێ و من لەوە 
دڵنیام كەوا هەن������گاوی تری بەدواوە دێ 
چونك������ە ئامانجی ئەم حكومەتەش بریتیە 
لە نەهێش������تنی دوژمنداری و كێش������ە لە 

ناوخۆ و دەرەوەی وڵات.

بەنیس������بەت ئ������ەم هەڵمەت������ەش پێموای������ە 
هەڵمەتێك������ی زۆر بەجێیە و پێویس������تە ئەم 
بیرو بۆچوونەی ناو كۆمەڵگە بگۆڕدرێت 
و خەڵكی بەرامبەر بە ڕاستیەكان چاویان 
بكرێتەوە و بزانن كەوا هیچ هۆكارێك نییە 
بۆ دوژمن������داری، بۆیە دەستخۆش������ی لە 
 )3H( رێكخەران������ی ئەم هەڵمەتە و بزاڤی
دەكەم و هیوای بەردەوامی و سەركەوتنیان 

بۆ دەخوازم.
قەدەغەكردنی ئایینزایی :

 Hidayet( هەروەه������ا بەرێ������ز خات������وو
Şefkatlı( بەدرێژی باسی لە )كێشەی 
س������ەرپۆش �������� حیج������اب � و چۆنییەتی 
س������ەرهەڵدانی جیاوازی و نەتەوەپەرستی( 
ك������ردو بەپێ������ی بۆچوونی ئەو س������ەرەتای 
و  چینایەت������ی  جی������اوازی  دەركەوتن������ی 
نەتەوایەتی و ئایینی...تاد دەگەڕێتەوە بۆ 
سەرەتای دامەزراندنی كۆماری توركیا، ئەم 

جیاوازییانە بووەتە هۆی دابڕانی خەڵكی 
لە كەلەپوور و داب ونەریتی باب وباپیرانیان 
و سیستەم و كەلتوورێكی نوێیان بەسەردا 
س������ەپێنراوە و دوور خراونەت������ەوە لە ئایین. 
 )Hidayet( بە پێ������ی بۆچوونی خاتوو
ئایی������ن و قەدەغەكردنی  لە  دووركەوتنەوە 
لە س������ەرەتاكانی دامەزراندن������ی كۆماردا 
هۆكارێكی س������ەرەكییە لە دروس������تبوونی 
جی������اوازی لە نێوان تاكەكان������ی میللەتدا، 
وەك چارەسەریەكیش بۆ ئەم كێشەیە خاتوو 
)Hidayet( ئ������ەوەی روون كردەوە كەوا 
پێویس������تە بەدوای ڕابردوومان بگەڕێین و 
دەس������ت بگرینەوە بە ئایین و بگەڕێینەوە 
سەر كەلتوور و دابونەریتی بابوباپیرانمان.

سەرەتاكانی تەتریككردن لە توركیا:
 Ayhan( لەدرێژەی كۆنفرانسەكەدا بەرێز
Aktar( لە لێدوانەكەی خۆیدا كە لەژێر 
ناونیش������انی ) پێكهاتەی سیاسی توركیا( 

لە دوتوێی 
بەرنامەكانی 
كۆنفرانسی 

هەڵمەتی )دوژمن 
لەناو ئێمەدا نییە (
بایەخێكی تایبەت 
بە كێشەی كورد درا 
و جەختیش لەسەر 

بەكارهێنانی 
وشەی كوردستان 

كرایەوە

دروستكردنی 
تیۆری دوژمنداریی 
كردنی كەسانیتر 

بەلای ئەو 
ڕژێمانەی كە 
دەیانەوێت 

بە بەردەوامی 
لەدەسەڵات 

بمێننەوە شتێكی 
پێویستە و وەك 
سەرچاوەی وزە 

وایە بۆ مانەوەیان 
بەسەر عەرشی 

حوكمەوە

داب������ووی جەختی لەوە دەكردەوە، ش������تێك 
نیی������ە بە ناوی دوژمن ل������ە توركیا بەڵكو 
ئەم وشەی دوژمنە ش������تێكی دروستكراوە 
لەلایەن سیاسیەكانەوە لە پێناوی مانەوەیان 
بەسەر كورس������یەكانیانەوە ئەمەش هەر لە 
س������ەرەتای دامەزراندنی كۆمارەوە دەستی 
پێكردووە. كەمالیس������تەكان كاتێ ویستیان 
كۆماری توركی������ا دابمەزرێنن رووبەڕووی 
زۆر كێشە بوونەوە لەوانەش ئەو فرەجۆرییە 
زۆرەی كە بەرماوەی دەوڵەتی عوس������مانی 
بوو، بۆ چارەس������ەركردنی ئ������ەم گرفتەش 
هەڵس������ان بە ناوزەدكردن������ی كەمینەكان بە 
تورك و هەوڵدان بۆ تەتریك كردنیان،ئەوەی 
پێشیان نەكرا بە تورك ناوزەندی بكەن ئەوا 
بە دوژمنی میللەت������ی توركیایان لەقەڵەم 

دا! 
دواتر هەڵس������ان بە گۆڕینی سیس������تەمی 
خوێن������دن و دامەزراندنی سیس������تەمێكی 
گونج������او لەگەڵ ئەو بارەدا. هەڵس������ان بە 
دەركردنی یاس������ای جۆراوجۆر و گۆڕینی 
مانای بەه������اكان بەمجۆرە ئەم جیاوازی و 
ئەو وش������ە بێمانایەی دوژمندارییان داهێنا 
تەنی������ا بۆ مانەوە و س������وودمەندی خۆیان، 
بەڵام توركیا بە گۆڕینی سیاس������ەتەكەی 
لەم دواییانەدا لەوەدەچێ بتوانێ هەنگاوی 
باش ب������ۆ چارەس������ەركردنی ئەم كێش������انە 

هەڵگرێ.
جەختكردنەوە لەسەر كێشەی كورد:

لەكۆتاییشدا دوبارە جەخت لەسەر كێشەی 
كورد كرایەوە و باس لەوە كرا كەوا تا ئێستا 
كورد بە خراپە و كوش������تن و میلیش������یاتی 
چەك������دار ناس������راو بووە ب������ەڵام لەمەبەدوا 
پێویس������تە بەیەكەوە و بەگشت چینەكانی 
كۆمەڵ و بەبێ جیاوازی بۆ نەهێش������تنی 
ئەم كێش������ەیە ه������ەوڵ بدەی������ن ئەمەش لە 
رێگای دیالۆگ و ئاش������ناكردنی خەڵكی 
بە برا كوردەكان و كردنەوەی خولی زمانی 

كوردی بۆ نەوەكانیان.
 دواتر ئەوەش������یان پێ راگەیاندین كەوا ئەم 
بزووتنەوەی������ە حەز بە س������ەردانی هەرێمی 
كوردستانی فیدراڵ دەكات و لە بەرنامەی 
دای������ە ل������ە هەنگاوەكانی داهات������ووی ئەو 
هەڵمەتە و ئەم سەردانە ئەنجام بدات. دواجار 
بەهۆی بەش������دار بوون و پاڵپش������تیكردنی 
هەڵمەتەكەیان، دەستخۆشییان لە گۆڤاری 

گوڵان كرد.

كەمالیستەكان 
هەڵسان بە 
ناوزەدكردنی 
كەمینەكان بە 

تورك و هەوڵدان 
بۆ تەتریك 

كردنی كورد و 
ئەرمەن،ئەوەی 

پێشیان نەدەكرایە 
تورك، ئەوا بە 
دوژمنی میللەتی 

توركیایان لەقەڵەم 
دەدا!

دووركەوتنەوە 
لە ئایین و 

قەدەغەكردنی هەر 
لە سەرەتاكانی 

دامەزراندنی 
كۆمارەوە 
هۆكارێكی 

سەرەكیی بوو 
لە دروستبوونی 

جیاوازی لە 
نێوان تاكەكانی 

میللەتدا..

رەهەندی نەتەوەیی بۆ ناوچەكانی بە پۆڵایین بوونی 
سنووریی لە نێوان عێراق و ئێراندا

پرۆفیسۆر د. خەلیل ئیسماعیل محەمەد

س������نوور بەوە پێناسە دەكرێت كە كۆمەڵە هێڵێكە 
وڵاتان لەیەكتر جیا دەكاتەوە بۆ ئەوەی س������ەروەری 
هەریەكەیان لەس������ەر خاكی خۆی دەس������ت نیشان 
بكات، هەروەه������ا بواری كۆنترۆڵ و دەس������ەڵاتی 
هەری������ەك لە وڵات������ان دیاری دەكات، بەمش������ێوەیە 
یارمەتیدەر دەبێت بۆ رێكخس������تنی كاروبارەكانیان 
تاكو خزمەتگوزاری بگەیەنن بەو ش������وێنانەی كە 
دەكەوێتە سنووری دەسەڵاتیانەوە، سنوور جیاوازە لە 
تخووب، كە پێش������تر كاری پێدەكرا بۆ دیاریكردنی 
شوێنەكان، تخووب بەربەستی سروشتییە، وەك دەریا 
و دەریاچە و رووبار و ش������اخ و دارس������تان و بیابان 
كە لەنێوان وڵاتاندا هەن و ئەو ش������وێنە سروشتیانە 
دەستنیش������اندەكرێن تاكو زەوی و زاری هەرلایەنێك 
جیا بكرێتەوە لە لایەنەك������ەی تر، بەڵام زۆربوونی 
ژمارەی دانیش������تووان لە جیهاندا و پەرەس������ەندنی 
هۆیەكانی گواس������تنەوەو بەرفراوان بوونی توانای 
م������رۆڤ لەس������ەر بەكارهێنانی ژینگ������ە كۆمەڵە 
هۆكارێك بوون بۆ كەمكردنەوەی رووبەرەكانی ئەو 
تخووبان������ە تا رادەی ئ������ەوەی ئامانجەكانی خۆیان 
لە دەس������ت بدەن، ئەمەش وای لە زۆربەی وڵاتانی 
دنیا ك������رد رێككەوتننامە و پەیماننامە دابڕژێنەوە 
لە میانەی ئەو رێكەوتنانەوە سنوورەكانی نێوانیان 
دی������اری بكەنەوە، هەندێك جاریش ناوچەی بێلایەن 
دەردەك������ەوت كە بە پەراوێز دەخ������را لە نێوان وڵاتە 
دراوس������ێكاندا، ئەمەش بەهۆی ئەوەی لایەنەكانی 
دانوس������تاندن نەدەگەیشتنە رێككەوتنێك لەسەر ئەو 
ناوچ������ە بێلایەنانە، هەروەك ئەو ناوچانەی لە نێوان 
س������نوورەكانی عێراق و سعودیە و عێراق و كوێت و 

كوێت و سعودیەدا هەن.

ل������ە دوای پەرەس������ەندنی رووداوەكان بەتایبەتی 
لە رووی تەكنەلۆژیاوە و س������نووری نێوان وڵاتانی 
دراوس������ێ تەنیا لەس������ەر خاك دیارینەدەكرا، بەڵكو 
چەند كەرت و پارچەیەكی شاقوڵی هەرلە رووبەری 
زەوی بەرەو فەزای س������ەرەوە یان بە قووڵایی زەویدا 
رۆچوون، ئەمانەش دەكرانە خاڵێك بۆ دیاریكردنی 

سنوور.
سنوور بە مانا یاس������اییەكەی واتە ناوچەكانی 
پێوەندی و دراوس������ێتی لەنێوان سەروەری وڵاتاندا 
هەروەه������ا ب������ۆ رێكخس������تنی كاروب������اری رژێمە 
ش������ەرعییەكان، بەتێگەیشتنی س������ەربازیش بەرەی 
پێشەوەیە بۆ پاراستن و بەرگریكردن لە خاك و ئاوی 
وڵات، هەروەها هۆكارێكە بۆ جیاكردنەوەو دابڕینی 
گۆڕانكارییە سیاس������ی و ئی������داری و ئابووری و 

كۆمەڵایەتییەكانی وڵاتێك لە وڵاتێكی تر.
جۆرەكانی سنوور

نەخشەكێش������انی س������نوور لە نێوان وڵاتاندا لە 
بۆشاییەوە نەهاتووە، بەڵكو رەنگدانەوەی پەرەسەندنی 
مێژووی������ی وڵاتێكە ل������ە میانەی ئ������ەو رووداو و 
بەسەرهاتانەی كە لەو وڵاتەدا كاریان لە پەرەسەندن 
كردووە، هەروەها بەرهەمی گۆڕانكارییە سیاسی و 
سەربازی و ئابوورییەكانە كە بەپێی رێككەوتننامە 
و پەیماننامەی دووس������ەرە یان س������ێ سەرە لەنێوان 
جەمس������ەرەكانی پێوەندیان بەو جێگەو شوێنە هەیە 
مۆردەكرێن. س������نووری نێودەوڵەت������ی دیاردەیەكی 
سروش������تییە وەك زنجیرە شاخەكان ئەمەش لە نێوان 
عێراق و ئێران یان لە نێوان ئەرژەنتین و شیلی یان 
ئیسپانیا و فەرەنسادا هەن، لەوانەشە رووبار ببێتە 
س������نوور وەك لە نێوان وڵاتان������ی ئەوروپادا بوونیان 
هەیە بۆ نموونە رووب������اری راین، رووباری دانوب 
س������نوورێكی جیاكەرەوەن لە نێوان ئەو وڵاتانەدا لە 
هەندێك جێگەش������دا دەریا و بیابان و دەریاچە یان 

دارستان سنوورێكی گونجاوی پێكهێناوە.
سنووری نێودەوڵەتی لەس������ەربنەمای دیاردەی 
ژیاری������ش پێكدێت وەك زم������ان و نەتەوە و ئایین و 
كەلچەر، هەروەك س������نووری سیاس������ی نێوان هیند 
وپاكستان، یان توركیا و یۆنان، هاوپەیمانان لە دوای 
جەنگی یەكەمی جیهانی بەتایبەتی لە كۆنگرەی 
ڤێرسای پش������تیان بەس������ت بە چەند بنەمایەك بۆ 
دەستنیشانكردنی بەرژەوەندی وڵاتانی سەركەوتوو 
بە دابەشكردنی وڵاتانی ژێردەست لەنێوان خۆیاندا، 
باش������ترین س������نوور كە دەبێتە هۆی ئارامی نێوان 
دەوڵەتان و پاراستنی سەروەرییان ئەو سنوورە نییە 
كە پێداویس������تییە ئاسایش و س������ەربازییەكان دابین 
دەكات و دەیخات������ە س������ەر ئەو ب������ارەی كە بتوانێ 
بەرگری لە سنوورەكە بكات، بەڵكو باشترین سنوور 
ئەو س������نوورەیە كە دەبێتە هۆی هاریكاری لەنێوان 
دوو جەمس������ەردا، زنجیرەچیای نێوان هیند و چین 

یان زنجیرە چیای نێوان ئێران و عێراق رێگر نەبوون 
لەب������ەردەم رووبەڕووبوونەوەی ب������ەردەوام و جەنگی 
س������نووری  بەپێچەوانەی  نێوانیان،  هەمیش������ەیی 
كراوەی نێوان ئەمەریكا و كەنەدا، كە بەبەردەوامی 
ئارامی تێدا هەیە، زۆرجاریش دەستنیش������انكردنی 
س������نوور كۆمەڵێك گرفت لە سەری دروست دەبێت 
بەهۆی هەرای راگەیاندن یان هەڕەشە بۆ جەنگ 
كە ئەم واقیعەیان سروشت دروستی ناكات، بەڵكو 
مرۆڤ دروستكاریەتی بەهۆی دیاردەی سیاسی 
و ئابووری و كۆمەڵایەتیەوە، كە دواتر پەرەدەسێنێ 
بۆ بەرەنگاربوونەوەی س������ەربازی، هەندێ جاریش 
ئەو گرفتانە نامێنن بەڵام بە بچووكترین كێش������ە 
س������ەرهەڵدەدەنەوە، لەمەیان������دا س������نوور هۆكاری 
راس������تەقینە نییە بۆ دروس������تبوونی ئەو گرفتانە، 
بەڵكو ئامرازێكە بۆ فشارخستنە سەر بەرامبەر لە 

پێناوی ئامانجی تردا.
تەكنەلۆژی  پەرەس������ەندنی  ت������رەوە  لەلایەنێكی 
بەتایبەتی ل������ە بوارەكانی س������ەربازیدا دیاردەیەكن 
دەتوانرێت بەكاربهێنرێن بۆ كەمكردنەوەی گرفتی 
نێ������وان دەوڵەتان بەتایبەت كات������ێ توانای بەرگری 
نێوان ئەو وڵاتانە بەهێز دەبن، بەپێی هاوپەیمانی و 
رێككەوتننامەی نێوانیان لەسەر ئاستی سەربازی 
و سیاس������ی و ئابووری بەربەس������ت دەب������ن لەبەردەم 
دروستبوونی كێش������ەدا، لەو حاڵاتانەش بە نموونە 
كۆمكاری هاریكاری كەنداو، كۆمكاری وڵاتانی 
عەرەب������ی، بازاڕی ئەوروپای هاوب������ەش، پەیمانی 

ناتۆ..تاد. 
ل������ە عێراقدا زۆر هەوڵ درا بەرلەدروس������تبوونی 
رژێم������ی كۆماری، دوای ئ������ەوەش هەوڵی تر درا 
لەوان������ە پەیمانی س������ەنتۆ )1955( لە بەغدا، یان 
پەیمانی یەكێتی هاش������می لەنێوان ئەردەن و عێراق 
)1958( یان هەوڵەكان������ی یەكبوونی نێوان چەند 
وڵاتێك������ی عەرەبی، بەڵام هیچیان س������ەركەوتنیان 
بەدەست نەهێنا، عێراقیش سنوورەكەی بە نائارامی 
مایەوە لەنێوان سنووری كۆمەڵێ وڵاتی دەوروبەردا 
بەتایبەت س������نووری خۆرهەڵات������ی عێراق لەگەڵ 

ئێراندا.
پەرەسەندنی مێژوویی بۆ گرفتی سنووریی 

خۆرهەڵاتی عیراق
سنووری خۆرهەڵاتی عێراق كە جیای دەكاتەوە 
ل������ە كۆماری ئێ������ران، 1200 كیلۆمەترە، هەر لە 
س������ێ گۆشەی سنووری نێوانیان بە پاڵ توركیاوە 
تا دەگاتە دەروازەی »ش������ەتولعەرەب« لە كەنداو، 
ئەم س������نوورە درێژترین س������نوورێكە كە عێراق لە 
دراوس������ێكانی جیا دەكاتەوە، گرژترین سنووریشە 
لە خۆرهەڵاتی ناوەڕاستدا كە وشكانی تێدا 95%ە 
و لە 5%یش������ی لەئاو پێكدێت. عێراق ئەم سنوورە 
خۆرهەڵاتییەی لە دەوڵەتی عوسمانییەوە بە میرات 

بۆ ماوەتەوە، بەتایبەت لەس������ەرەتای دروستبوونی 
دەوڵەتی عێراق س������اڵی 1921، لە دوای چەندین 
رێككەوتننام������ە و پەیماننامەی مۆركراوی نێوان 
دەوڵەتی عوس������مانی و ئێرانی پێش������وو، عێراق و 
ئێران لە س������ەرەتای پەیماننامەی ئاماسیا ساڵی 
1555 زایین، تا كۆتایی رێككەوتننامەی ئاشتی 
1988/8/8 كە جەنگی هەشت ساڵەی نێوان ئەو 
دوو وڵاتەی كۆتایی پێهێنا، هەروەها دەتوانین بڵێین 
رێكەوتننامەی زەهاو س������اڵی 1639 گرنگترین 
پەیماننامە بوو بۆ دەستنیش������انكردنی س������نووری 
خۆرهەڵات������ی عێ������راق، دوات������ر رێككەوتننامەی 
ئەرزەڕۆم س������اڵی 1847ز، كە بەهۆیەوە دەوڵەتی 
عوسمانی دانی نا بە سەروەریەتی ئێران بە شاری 
خوڕەمش������ەهر و بەندەرەكانی، هەروەها دورگەی 
ئاب������ادان و كەنارەكان������ی، مافی دا ب������ە ئێران كە 
لە ناو ش������ەتولعەرەبدا پاپ������ۆڕ و بەلەمەكانی بێن 
و بچ������ن، لە بەرامبەردا ئێران لەس������ەر داواكردنی 
شاری س������لێمانی تەنازولی كرد، پرۆتۆكۆلەكانی 
ئاستانە »قوستەنتینیە« لە نێوان ساڵانی 1913-
نێوان عوسمانییەكان  1914 دوایەمین رێكەوتنی 
و ئێرانیی������ەكان بوو لەس������ەر دەستنیش������انكردنی 
س������نووری خۆرهەڵاتی عێراق دواتر چاوپۆش������ی 
لەس������ەر زۆر بەندی كرا بەتایبەت بەندی تایبەت 
ب������ە ش������ەتولعەرەب و ناوچ������ەی ب������ە بەردبوونی 
هێڵی س������نووری نێوان قەزای هەڵەبجە و قەزای 
بەدرە، كە دەكەونە هەردوو پارێزگای س������لێمانی 
و كوت������ەوە. ئێران بڕیاری لەس������ەر عێراقی بوونی 
جەس������ان و بەدرە و مەندەلی دا، هەروەها دۆڵ و 
دەشتاییەكانی نێوان مەندەلی و دارتەنك بەهەمان 
ش������ێوە، ئەو زەوییانەی نێوان هەردوو شارۆچكەی 
نێوان خانەقین و مەندەلی بە زەویو زاری گۆڕدراو 

ناولێنران.
ل������ە دوای رووخان������ی دەوڵەتی عوس������مانی و 
دروس������تبوونی دەوڵەت������ی عێراقی ئەو س������نوورەی 
داندراب������وو بەپێ������ی رێككەوت������ن و پەیماننامەی 
پێش������تر، چارەی نێوان ئەم دوو وڵاتەی لە ش������ەڕو 
ئاشوب دوور نەخس������تەوە و بەردەوام گرژی هەبوو 
لەنێوانیاندا، س������اڵی 1937 رێككەوتنێكی نوێ لە 
نێوان عێراق و ئێران مۆركرا، بەپێی ئەو رێككەوتنە 
عێراق لەبەشێكی شەتولعەرەب دەستبەردار بوو بۆ 
ئێ������ران، هێڵی تالوك كە ش������ەش كیلۆمەترە، بووبە 
بناغەیەك بۆ دابەش������كردنی ئ������او لەنێوان هەردوو 
دەوڵەتدا، بەڵام ئێ������ران ئەم رێككەوتنەی رەتكردەوە 
بەتایب������ەت دوای س������ەرهەڵدانی رژێمی كۆماری 

لەعێراقدا، ساڵی 1958. 
گرژیی������ەكان لەنێوان ئ������ەودوو دەوڵەتە هەروەك 
خۆی مانەوە، تا ساڵی 1975،و رێككەوتننامەی 
جەزایرلەسەر حیسابی نس������كۆ هێنان بە شۆرشی 
كورد حەدێكیان بۆ ئەم ململانێیە دانا و سەرلەنوێ 
بەڵام لەگەڵ  س������نوورەكەیان دەستنیش������انكردەوە، 
سەرهەڵدانی شۆڕشی ئیس������لامی لە ئێران ساڵی 
1979 ململانێ������ی نێ������وان ئەم دوو وڵاتە لەس������ەر 
س������نووری خۆرهەڵاتی عێراق پەرەی س������ەندەوە، 

رێككەوتننامەی جەزائیر پێش������ێل كرا، سنوورەكە 
دیس������ان بوو بە بەرەی جەنگ لە س������اڵی 1980و 
بەدرێژایی 8 ساڵ بێ دابڕان گەورەترین جەنگی 
تەقلی������دی لە نێوان ئ������ەو دوو دەوڵەتە روویدا، كە 
پێوەندییە سیاسی و ئابووری و كۆمەڵایەتییەكانی 

هەردوو وڵاتی شێواند.
ناوچەی بەبەردبوونی هێڵی سنووری

هێڵی سنووری نێوان عێراق و ئێران گرنگییەكی 
س������تراتیژی هەی������ە، بەتایبەت لە ش������ارۆچكەی 
هەڵەبجەوە بەرەو شارۆچكەی بەدرە، لەو ماوەیەدا 
پایتەخت������ی عێ������راق تەنی������ا 150 كیلۆمەت������ر لە 
سنوورەكەوە دوورە، گرنگییە ستراتیژییەكەشی لەو 

خاڵانەدایە.
1- هەژموونی سەربازی ئێران بەهۆی كۆنترۆڵی 
ش������اخ و بەرزاییەكانی ناوچەكە كە دەڕوانێتە سەر 

دۆڵ و دەشتایی دەوروبەری بەغدا..
2- رێگەی س������تراتیژی خوراس������ان كە هەردوو 
پایتەخت������ی دوو وڵاتەك������ە پێكەوە دەبەس������تێتەوەو 
بەدرێژای������ی مێ������ژوو دەروازەیەكی س������ەربازی و 
بازرگانی و كۆمەڵایەتی بووە، هەر لەم ناوچەیەوە 

تێدەپەڕێت.
3- دابەشكردنی ناوچەی بە نەوت دەوڵەمەندی 
ه������ەردوو وڵات دەكەوێتە ئەو ماوەی������ە، بەتایبەت 
بیرەكانی نەفت ش������ار لە ئێران، بیرەكانی نەفتخانە 

لە عێراق..
4- دەس������ەڵاتی ئێ������ران لەس������ەر س������ەرچاوەی 
نێ������وان عێراقەوە،  ك������ە دەڕژێن������ە  رووبارەكان������ی 
بەكارهێنانیان وەك كارتێكی فش������ار بۆ هەر كات و 

مەبەستێ بیەوێ دژ بە عێراق.
5- دابەش������بوونی هۆزەكانی نیش������تەجێی ئەو 

ناوچەیە لەنێوان ئەو سنوورەدا.
لە رۆش������نایی ئەم خاڵان������ەوە، ناوچەی هێڵی 
سنووری بەبەردەوامی دەسەڵاتی عێراق دەترسێنێ، 
بەتایبەت لە دوای ساڵی 1958 و هەروەها لە دوای 
دروس������تبوونی رژێمی كۆماری ئیس������لامی ئێران، 
گەرچی عێراق هەر لەس������ەرەتای دروستبوونییەوە 
چەند بەربەس������تێكی سەربازی و ئاسایشی بۆ ئەم 
ناوچەیە داناوە، لەنێویاندا سیاسەتی بەعەرەبكردن 
كە لە ساڵانی چلەكانی سەدەی پێشوو تا رووخانی 
رژێمی عێراق ساڵی 2003 ئەو سیاسەتە درێژەی 
هەبووە، كە مەبەست لێی نەهێشتنی بوونی كوردە 
لەو ناوچان������ە، هەروەها نیش������تەجێ بوونی هۆزە 
عەرەبییەكانی سەربەدەس������ەڵاتە. ئاماژە دیارەكانی 

ئەم سیاسەتەش بەم شێوەیە بووە.
1- چەس������پاندنی یاسای رەگەزنامەی عێراقی 
ساڵی 1925 كە مافی رەگەزنامەی لە توێژێكی 
فراونی خەڵكی ئەو ناوچە س������نووریانە وەرگرتەوە 
ب������ە هەنجەتی تەبعیەی ئێرانی. ئەم هەنجەتە وای 
لە دەس������ەڵاتی عێراق كرد بە هەزاران خێزانی ئەو 
ناوچان������ە بەرەو ئێران راگوێز بك������ەن. دوایەمینیان 
راگوێزان������ی 120 هەزار ك������وردی فەیلی بوو لە 

ساڵی 1980.
2- پشتگوێ خستنی نۆژەنكردنەوەی ژێرخانی 

ئابووری ناوچەكە بەتایبەت ل������ە بواری ئاودێری 
ئەمەش وای ل������ە جوتی������اران و باخەوانەكانی ئەم 

ناوچانە كرد كۆچ بكەن بۆ شوێنی تر.
3- هاندان������ی ه������ۆزە عەرەبیی������ەكان بەه������ۆی 
دابەش������كردنی زەوی لەس������ەریان و دامەزراندن������ی 
شوێنی نیشتەجێبوون بۆیان، هەروەها دروستكردنی 

پرۆژەی ئاودێری و سەربازی بۆ پاراستنیان.
لە ئاكامی ئەم سیاس������ەتە رەگەزپەرس������تییەی 
دانیش������توانی  قەبارەی  عێ������راق  دەس������ەڵاتەكانی 
رەسەنی ناوچەكە لە كەمیدا، بەتایبەت كوردەكان، 
ئێس������تا لە ئەنجامی س������ەرژمێری دانیشتووان لە 
عێراقدا، س������اڵانە 2% دانیشتووانی شاری خانەقین 
كەمدەبێت������ەوە، 5% دانیش������تووانی ش������ارۆچكەی 
جەلەولاش هەروا. كەچی لە شارۆچكەی مەندەلی 
و بەدرە ئەم رێژەیە لەبەرزبوونەوەدایە، لە موقابیلدا 
هەردوو ش������ارۆچكەی قزلربات، بەلەدرۆز ژمارەی 
دانیشتوانیان زۆر زیادی كردووە، بەهۆی بەردەوامی 
دەسەڵاتی حكومەت لە هاندانی هۆزە عەرەبەكان و 

هێنانیان بۆ ناوچە كوردنشینەكان.
لەلایەكی ت������رەوە لە نیوەی دووەمی س������ەدەی 
رابردوو، رێژەی دانیشتووانی كورد لە كەمبوونەوەی 
بەردەوامدایە، بۆ نموونە لە پارێزگای دیالە ساڵی 
1947 رێژەی كورد لە 18% بووە كەچی س������اڵی 
1977 دابەزی������وە بۆ 11%، هەر لە س������اڵی 1947 
رێ������ژەی كورد لە ش������ارۆچكەی خانەقین لە %80 
ب������ووە، دوای ئ������ەوە دابەزیوە ب������ۆ 27% لە هەردوو 
ش������ارۆچكەی مەندەلی و ب������ەدرەش رێژەی كورد 
دابەزیوە بۆ 1% بەپێی س������ەرژمێری دانیشتووانی 

ساڵی 1977.
ئەنجام

بەپێ������ی ئ������ەم لێكۆڵینەوەیە ئ������ەم ئەنجامانەی 
خوارەوە دەردەكەون.

1- زۆرب������ەی ئ������ەو گرژیان������ەی ل������ە نێ������وان 
وڵاتانی دەوروبەردا دروس������تبوون بەهۆی هۆكاری 
دەستنیشانكردنی سنوورەوەیە، لەبری ئەوەی سنوور 
ئامرازێ������ك بێ بۆ هاریكاری نێ������وان ئەو وڵاتانە، 

كەچی بنكەیەك بوون بۆ گرژی و ململانێ.
2- وێڕای دەیان رێككەوتننامە و پەیماننامەی 
نێ������وان عێراق و ئێران كەچی گرفتی نێوان ئەم دوو 
دەوڵەتە لەسەرسنوور رۆژ بەرۆژ لە هەڵكشاندایە. 
3- ناوچەی هێڵی س������نووری نێ������وان ئەم دوو 
وڵاتە لەم ش������وێنانەدا ئاڵۆزتر بۆتەوە كە بەناوچە 
ستراتیژییەكان دەژمێردرێن و بەغدا لە سنوور نزیك 

دەخەنەوە..
4- بایەخ������ی س������تراتیژی ناوچ������ەی هێڵ������ی 
س������نووری وای ل������ە حكومەتەكانی عێراق كرد كە 
ئەو ناوچەیە بكاتە سەربازگەیەك لەسەر حیسابی 
دانیشتووانەكەی و راگوێزانی كوردی ناوچەكە و 

هێنانی هۆزی عەرەب لە بری ئەمان.
5- سیاس������ەتی بەعەرەبك������ردن ب������ووە ه������ۆی 
كەمبوونەوەی بەردەوامی دانیش������تووانی كورد بۆ 
بەرژەوەن������دی عەرەبی هاوردە كە ئێس������تا بوونەتە 

هۆكارێك بۆ تەقینەوە لە داهاتوودا....

چەمچەماڵ
لەنێوان سلێمانی و گەرمیان و 

كەركوكدا

   چەمچەم������اڵ لەس������اڵی 1922 بۆتە ق������ەزاو، لەدوای ڕاپەڕین و پرۆس������ەی ئازادی عێراقەوە س������نووری قەزای 
چەمچەماڵ بەرفراوان بووەو ناحیەكانی )ش������وان و قەرەهەنجیرو قادركەرەم و تەكیەی جەباری و تەكیەی كاكەمەدو 
ش������ۆڕش و ئاغجەلەر و س������ەنگاو(ی لەخۆگرتووە، دوای ئەوەی پێشتر تا ساڵی 1991 تەنیا ناحیەكانی )ئاغجەلەرو 

سەنگاو(ی لەسەربوو.
 ڕووبەری چەمچەماڵ یەك ملیۆن و هەشت سەد هەزار دۆنمە و ژمارەی دانیشتووانی شارۆچكەكە نزیكەی )165(
هەزار كەس������ە و دەكەوێتە نێوان س������لێمانی و كەركوك، شارۆچكەی چەمچەماڵ لەشاری كەركوكەوە تەنیا 
)46(كیلۆمەتر دوور دەبێت، لەساڵ 1991 تا ساڵی 2003 چەمچەماڵ لەگەڵ ڕژێمی بەعس هێڵی 
تەماس بوو، لەبنكەكانی سوپای ڕژێمەوە كەمترلە )500 ( مەتر دووربوو، لەبەر ئەوەش ڕژێمی 
بەعس چەندین جار سنوور و سەنتەری قەزای چەمچەماڵی تۆپباران كرد، بەمەش دڵەڕاوكێ 
و نائارامی بەردەوام لە ناوچەكە هەبوو،ئێستا چەمچەماڵ بەرفراوانییەكی زۆری بەخۆوە دیوە، 
دەبێت ئەوەش بزانین لەمێژووی مرۆڤایەتیدا بۆ یەكەمینجار كاری كش������توكاڵی لەم سنوورەداكراوە 

بەتایبەتی گەنم كەلە گوندی )چەرموو( چاندراوە..
چەمچەم������اڵ رووبەری زەوییەكی فراوان و بەپی������ت و بەرەكەتی هەیە، هەر بۆیە خەڵكێكی 
زۆر بەتایبەتی گوندنش������ینەكان بەكش������توكاڵ و باخ و بێستان و مەڕوماڵاتەوە خەریكن . 
ب������ۆ پتر ئاگاداربوون لەگرفت و كێش������ەی هاووڵاتیان و ئ������ەو پرۆژانەی كەلەم دەڤەرەدا 
ئەنجام دەدرێت س������ەردانی س������نوورو س������ەنتەری قەزای چەمچەماڵمان كرد، هەرلەو 
كاتەی گەیش������تینە س������ەر ڕێگای س������ەرەكی نێوان )كەركوك – چەمچەماڵ( چەند 
نزی������ك دەبووینەوە لە چەمچەماڵ ڕێگاكە پترناخۆش دەبوو، تاس������ەو قۆرتەكان زیادی 
دەكرد، لەگەڵ گەیش������تنمان بە شار لەنزیك نەخۆشخانەی چەرموو چەند پرسیارێكمان 
لەهاووڵاتیانی شارەكە كرد، س������ەبارەت بە كارەخزمەتگوزارییەكانی سەنتەری قەزاكە، 
بەگش������تی هاووڵاتیان گلەیی و گازندەیان زۆربوو بەتایبەتی لەس������ەر خراپی ش������ەقام 
و كۆڵانەكانی������ان و مانەوەی زبڵ وخاش������اك لەبەردەمی دەرگاكانی������ان و دانەمەزراندنی 
كوڕو كچەكانیان، هەروەها نەبوونی نەخۆش������خانەیەك و چەندین گلەیی و ڕەخنەی تریان 

خستەڕوو
 دواتر سەردانی بەڕێز) عەلی ڕەئووف (قایمقامی قەزای چەمچەماڵمان كرد و گلەیی 

و گازندەی هاووڵاتیان و چەندین پرسیاری ترمان ئاراستەی كرد ..
لەم راپۆرتەدا پوختەی وەڵامەكانی بەڕێزی بڵاودەكەینەوە ..

)7( هەزار خێزانی كەركوكی 
لەقەزای چەمچەماڵ نیشتەجێن

لەسەرەتادا لەبارەی چۆنیەتی گەشەكردنی 
چەمچەم������اڵ و ژم������ارەی ئ������ەو خێزانە 
كەركوكیانەی كە لە قەزای چەمچەماڵ 
و سنوورەكەی دەژین و كاریگەرییان لەسەر 
بوودج������ەو پڕۆژەكانی ئەو س������نوورە چییە 
قایمقام������ی چەمچەماڵ وتی : ش������اری 
چەمچەماڵ و س������نوورەكەی لەئەنجامی 
خراپ������ی هەڵس������وكەوتی ڕژێمی بەعس و 
ئەنفال������ە بەدناوەكە، لە هەموو پڕۆژەیەكی 
خزمەتگوزاری بێبەش كرابوو، بەڵام دوای 
1991 و دەس������تبەكاربوونی حكومەت������ی 
كوردستان هەڵمەتی ئاوەدانكردنەوە لە هەموو 
كوردستان دەستی پێكرد و چەمچەماڵیش 
لەو كارو پڕۆژانە بێبەش نەبوو، بەڵام بەپێی 
پێویس������ت و فراوانبوونی ناوچەكە نەبوو، 
چونكە گەش������ەكردن و بەرف������راوان بوونی 

لەئەنجامی  نەبووە،  بەشێوەیەكی سروشتی 
ڕاگواس������تنەوە و ئەنفالەوە خەڵكێكی زۆر 
ڕوویانكردۆتە س������نوورەكە هەر بۆ نموونە 
ناحیەی ش������ۆڕش لەدوای س������اڵی 1988 
كۆمەڵگایەكی زۆرەملێ بوو لەپاشان بوو 
بە ناحیە ئێس������تاكە ژمارەی دانیشتووانی 

نزیكەی )50 (هەزار كەسە .
هەروەها پترلە )7(هەزار خێزانی سنووری 
ش������اری كەركوك و ناو ش������اری كەركوك 
لە س������نووری قەزای چەمچەماڵ دەژین 
و ل������ە قۆناغی یەكەم������ی جێبەجێكردنی 
م������اددەی )140( دا فۆرم������ی خۆراكیان 
بۆ كەركوك گواستۆتەوە، ئەمە نەك تەنیا 
كاریگ������ەری لەس������ەربوودجەكەمان هەیە، 
بەڵكو لە دابینكردنی ئ������اوی خواردنەوەو 
س������ووتەمەنی و كارەبا و داودەرمان و كارو 
پڕۆژەكان������ی تری������ش كاریگەری لەس������ەر 
قەزای چەمچەماڵ دروس������تكردووە، لەبەر 

ئەوەی دانان و دابەشكردنی بوودجە بەپێی 
ژمارەی دانیشتووان دیاری دەكرێت، بەڵام 
پێویس������تە ئاماژە بەوەش بدەین كە قەزای 
 1976/11/6 دوای  ل������ە  چەمچەم������اڵ 
لەكەركوك  بەع������س  حزبی  بەبڕیارێك������ی 
كراوەتەوەو لكێنراوە بە پارێزگای سلێمانی، 
ئەم������ەش بەمەبەس������تی كەمكردن������ەوەی 
ژم������ارەی نەتەوەی كورد بووە لە ش������اری 
كەركوك. بۆیە بەپێی جوگرافیاو مێژوو لە 
دەستوور  )140(ی  ماددەی  چوارچێوەی 
دەبێ������ت بە فەرمی ق������ەزای چەمچەماڵ 

بگەڕێنێتەوە سەر كەركوك .
 ئێمە ق������ەزای چەمچەماڵ بەگەرەكێكی 
ش������اری كەركوك دەزانین و حەتمیە دەبێت 

هەر بگەڕێتەوە سەر كەركوك .
پێمان باشە لەسەر ئیدارەی گەرمیان 

نەمێنین
لەب������ارەی خستنەس������ەری چەمچەم������اڵ 

عەلی ڕەووف.. قایمقامی قەزای چەمچەماڵ )بۆگوڵان(:

دەبێت چەمچەماڵ بگەڕێتەوە سەر كەركوك و 
لەسەر ئیدارەی گەرمیان نەمێنێت

بۆس������ەر ئیدارەی گەرمیان دەس������تكەوتێك 
بوو یان كێش������ەی لێكەوتەوە، وەكو دەزانین 
جیابوونەوەی  بۆ  دروستبووە  كەمپینێكیش 
قایمقامی  گەرمی������ان  ل������ە  چەمچەماڵ 
چەمچەماڵ وتی : پێش پرۆسەی ئازادی 
بۆیە  بارودۆخێكی سیاسی هەبوو،  عێراق 
پارێزگای كەركوك لە دەربەندیخان دانرابوو، 
ئێمەش وەكو قەزای چەمچەماڵ لەرووی 
كارگێڕیەوە س������ەربەوێ بووی������ن بۆهەموو 
دەربەندیخ������ان،  ئیش������وكارێك دەچووین������ە 
ڕۆژان������ە بەبەردەوام������ی ب������ۆ ڕاپەڕاندنی 
كارو مامەڵ������ەكان دەبووایە ه����������اتوچۆی 
دەربەندیخ������ان بكەین، ئەوەش زۆر قورس و 

زەحمەت بوو.
هەروەها ئێستاكەش س������نوورەكە بەرفراوان 
بووە، مامەڵ������ەی هاووڵاتیان زیادیكردووە 
بەپێی فراوانی سنوورەكەش كێشەو گرفت 
و كارو پ������ڕۆژەكان لەزیادب������وون دایە، بۆ 
هەموو كارو مامەڵەیەكیش دەبێ سەردانی 
ئیدارەی گەرمیان بكەین، دووبارە ئەوەش 
ماندووبوونێكی زۆرو ئەركێكی قورس������ە، 
لەب������ەر ئ������ەوەی ڕێگاكە دوورو ناخۆش������ە 
س������لێمانی  دەبێ بچینە  هەموو جارێ������ك 
لەوێش بۆ دەربەندیخ������ان ئینجا بۆ كەلار، 
ئ������ەوەش زیاتر ل������ە دوو كاتژمێ������رو نیوی 
دەوێ������ت . بۆیە كەمپینێك دروس������ت بووە 
ب������ۆ چارەس������ەركردنی ئەو كێش������ەیە، من 
بەرای شەخس������ی خۆم وای بەباش دەزانم 
شیوازێكی یاسایی بەكاربهێنرێت بۆ ئەوەی 
حاڵەتێكی  چەمچەم������اڵ  ش������ارۆچكەی 
ئیداری تایبەتی س������ەربەخۆی بۆ دروست 
بكرێت یان بەشێوەیەكی راستەوخۆ بخرێتە 
س������ەر بەڕێوەبەریەتییەگش������تیەكانی سەر 
ئەوكاتەی ماددەی 140  تا  بەوەزارەتەكان 
جێبەجێ دەكرێ������ت و قەزای چەمچەماڵ 
بە ش������ێوەیەكی فەرمی بۆ سەر پاریزگای 

كەركوك دەگەڕێتەوە ..
 بەگشتی پێمان باشە بەهەر ڕێگایەك بێت 
لەسەر ئیدارەی گەرمیان نەمێنین، چونكە 
گرفت و كێش������ەی دووری و ناخۆش������ی 
ڕێگاكەمان هەی������ە . لەلایەكی تر دابڕان 
و دووری لەئیدارەكان وایكردووە تاڕادەیەك 
ش������ێواندن لەكاروب������اری ئیداریمان هەبێت، 
بۆ نموون������ە بەڕێوەبەرایەتی تەندروس������تی 
بە  س������ەر  پ������ەروەردەی چەمچەم������اڵ  و 
بەڕێوەبەرایەتی گش������تی تەندروس������تی و 
پ������ەروەردەی س������لێمانییە، ب������ەڵام بنكەی 
هاتوچۆ سەر بە بەڕێوەبەرایەتی هاتوچۆی 

گەرمیانە بۆ سووتەمەنی پێوەندیمان لەگەڵ 
كەركوك هەیە واتە ئیش������وكارەكانی قەزای 
چەمچەماڵ لەنێوان چەند ئیدارەو شارێك 
دابەش بووە، ئەوەش بارودۆخێكی زەحمەت 
كاریگەری  پێوەدی������ارە،  پەرش������وبڵاوی  و 

خراپی لەسەر قەزاكە دروست كردووە .
لەو بودجەیەی بۆ گەرمیان تەرخانكرا  

چەندین پڕۆژەی پێ ئەنجامدراوە
  س������ەبارەت بەو بودجەی������ەی كە لەلایەن 
ڕێ������زدار نێچیرڤان بارزانی ل������ە كابینەی 
پێنجەم بۆ گەرمیان������ی تەرخانی كرد چ 
بۆ سنووری قەزای چەمچەماڵ  پشكێك 
هەب������وو قایمقامی چەمچەم������اڵ وتی : 
بێگومان ل������ەو بودجانەی ب������ۆ گەرمیان 
تەرخانكراوە پش������كمان هەب������ووە و چەندین 
پ������ڕۆژەی خزمەتگوزاری ئەنج������ام دراوە 
ئەنفالكراوەكان  بۆكەس������وكاری  بەتایبەتی 
خانووی نیشتەجێبوون دروست كراوە، ناڵێین 
بەڵام كاری  پ������ڕۆژەكان )100%(ە،  كارو 
باش كراوە، گەرچی بەپێی پێداویس������تی و 
داواكاری خەڵكەكە و سنوورەكە نییە، بۆیە 
لەس������اڵانی داهاتوو چاوەڕوانی كارو پلان 
و پڕۆژەی زیاترو ستراتیژین كە لەئاستی 

داواكاریەكان و سنوورەكە دابێت . 
وێستگەی كارەبای)750(میگاواتەكە

بەرهەمهێنانی وزەی  پڕۆژەی گ������ەورەی 
كارەبا لە سنووری چەمچەماڵ دامەزراوە، 
سەرەڕای ئەوە سەنتەری قەزاو سنوورەكەی 
گرفت������ی كارەبای������ان هەیە ك������ە ڕۆژانە 
تەنیا چەند كاتژمێرێ������ك كارەبایان پێدەدەن 
چەمچەماڵ  قەزای  قایمقامی  لەمبارەوە 
وتی : ئەو وێستگەیە پڕۆژەیەكی گەورەیە 
)750( می������گاوات كارەبا بەرهەم دێنێت، 
بڕی وزەی بەرهەم هات������وو و دەچێتە ناو 
كارەبای گش������تی  دابەش������كردنی  تۆڕی 
هەرێمی كوردستان، ئینجا كارەبایەكە بەپێی 
سس������تەم و خشتەیەك دابەش دەكرێت . لەم 
بڕە كارەبای������ەش ڕۆژانە چەند كاتژمێرێك 
دەدرێ������ت بەچەمچەماڵ، بەڵام پێویس������ت 
بوو ب������ڕە كارەبایەكەمان زیاتربووایە بۆ ئەو 
مەبەس������تەش گفتوگۆمان لەگەڵ وەزیری 
كارەبا كردووە، لەبەر ئەوەی لەچەند لایەكەوە 
زەرەروزیانی ب������ۆ ناوچەكە هەبووە لەلایەك 
ئەو ویستگەیە لەس������ەر زەوی كشتوكاڵی 
چەند جووتیارێك دروس������تكراوە تائێستاش 
هاوكات  نەدراوە،  پێ  قەرەبووكردنەوەكەیان 
دەووروبەری  ڕێگاوبانی  ب������ە  زەرەروزیانی 
بەڵام  گەیاندووە،  ناوچەكە  وێس������تگەكەو 

ماوەیەكە خشتەی دابەشكردنەكەی كارەبا 
بەگشتی كەم بۆتەوە .

پڕۆژەی دووی ئاوی)دوكان – 
چەمچەماڵ( عەیار 24 نییە، تەنیا بۆ 

)3-4(ساڵ باشە
لەچەمچەماڵ باس لەوە دەكرێت كەسێكی 
س������ەرمایەدار هەڵس������اوە بە دروستكردنی 
بەنداوێك ب������ۆ ئەمباركردنی ئاوو چەندین 
گوند سوودیان لێوەرگرتووە، تۆپۆگرافیای 
لەبارە  ش������وێنێكی  چەمچەماڵ  ناوچەی 
بۆ دروس������تكردنی بەن������داوو ئەمباركردنی 
ئاو بەمەشە ناوچەكە لە بێئاوی رزگاری 
دەبێ������ت، س������ەبارەت ب������ە ب������واری بەنداو 
ئاوگلدان������ەوەو پ������ڕۆژەو گرفت������ی ئاوی 
خواردنەوە بەڕێ������ز قایمقامی چەمچەماڵ 
وتی: ه������ەر لە كۆنەوە ئاو ل������ەم ناوچەیە 
كەمبووە، هەر بۆیە ناوچەكە وشك دیارەو 
لەم س������اڵانەی دوایش نەبوون������ی باران و 
وشكە س������اڵی كاریگەری زۆرتری لەسەر 
ئاوی  دروستكرد، بۆ چارەسەركردنی كەم 
دەس������ت كراوە بەدروس������تكردنی بەنداو یان 
زیاتركردن������ی بەنداو، هەر بۆیە س������نووری 
بەنداوپرۆژەكانی  لەب������واری  چەمچەماڵ 
ئاودێری������ەوە فەرامۆش نەك������راوە، بەنداوی 
گەورەمان هەیە وەكو بەنداوی )حەس������ەن 
كەنۆش( كە بەب������ڕی دووملیۆن دۆلار لە 
ژێر جێبەجێكردن دایە و لەپلان دایە چەند 
دروس������ت  بچوك  مامناوەندی  بەنداوێكی 
بكەی������ن، هاوكات لەس������نوورەكەدا چەندین 
خەڵك لە گوندەكانی تیدا نیشتەجێن خۆیان 

بەنداویان دروست كردووە .
هەروەه������ا ق������ەزای چەمچەماڵ گرفت و 
هەبووە،  خواردنەوەش������ی  ئاوی  كێش������ەی 
بەڵام پ������ڕۆژەی دووی ئ������اوی)دوكان – 
لە  ئێس������تاكە  ئەنجامدرا  چەمچەم������اڵ( 
قۆناغی سوود گەیاندنە بەشارەكە، ئەوەش 
تاڕادەی������ەك گرفتی كەمئاوی چارەس������ەر 
كردووە )عەی������ار 24 نییە(، بەڵكو بۆ ئەو 
قۆناغەو تا)3-4( س������اڵی دیكە باش������ە، 
پ������اش ئەو ماوەی������ە وەكو جاران تووش������ی 
گرفتی كەمئاوی دەبینەوە، بۆیە پێویستە 
پڕۆژەی ئاوی خواردنەوەی )گۆپتەپە – 
چەمچەماڵ( جێبەج������ێ بكرێت، چونكە 
بەم پڕۆژەیە بۆماوەی )50( ساڵ گرفت و 
نامینێت،  كێشەی كەمئاوی چەمچەماڵ 
لێرەدا داواكارین لە وەزارەتی شارەوانی ئەم 
پڕۆژە س������تراتیژیە بخاتە بەرنامەو پلانی 

ساڵی 2011 .

ئیدارەی چەمچەماڵ 
لەساڵانی داهاتوو 

چاوەڕوانی 
كارو پلان و 

پڕۆژەی زیاترن 
كە لەئاستی 

داواكارییەكانی 
سنوورەكە دابێت

شوێنەوارەكانی 
چەمچەماڵ كە 
بەشێكی گرنگی 
شوێنەوارناسی 

ناوچەكەیە 
بە تەواوی 

فەرامۆشكراون؟

تاچەند مانگێك لەمەوبەر گەڕەكی 
ئاسوودە پڕۆژەی خزمەتگوزاری بۆ 

نەكرابوو
س������ەبارەت ب������ە گەڕەكی ئاس������وودە كە بۆ 
كەس������وكاری ئەنفالكراوەكان دروست كراوە، 
تائێستا كەموكوڕی خزمەتگوزاریان هەیە، 
قایمقام������ی چەمچەماڵ وتی : گەڕەكی 
ئاس������وودە پتر ل������ەدوو هەزار م������اڵ دەبێت 
ئەنفالكراوەكانە،  سەربەرزی  بۆكەسوكاری 
لە قۆناغی یەكەم و دووەم )1500( زەوی 
بەسەریان دابەشكراوە لەپاشان خانووەكانیان 
بۆ دروس������ت كراوە و ل������ەم ڕۆژانە لەلایەن 
س������ەرۆكی حكومەت بڕیاردرا كە )654(
بێگومان  بكرێ������ت،  دروس������ت  تر  خانووی 
تاچەن������د مانگێك لەمەوب������ەر ئەو گەڕەكە 
پڕۆژەی خزمەتگوزاری بۆ نەكرابوو، بەڵام 
ماوەیەكە پڕۆژەی شەقام و كۆڵانەكان وەكو 
تێكەڵەڕێژی و شۆستە و ئاوو ئاوەڕۆ دەستی 
پێك������ردوە، پڕۆژەی تۆڕی دابەش������كردنی 
كارەبا ت������ەواو بووە . هەروەها دوو بینایەی 
قوتابخانەی )18( پۆڵی لەژێر جێبەجێكردن 
دایە، دەتوانین بڵین لەماوەی شەش مانگی 
تردا زۆربەی پ������ڕۆژە خزمەتگوزاریەكانی 

گەڕەكی ئاسوودە تەواو دەبێت .
گوندەكانی سنووری قەزای چەمچەماڵ
پێویستیان بەبینایەی قوتابخانە 

ڕێگاوبان هەیە
لەتەوەرەیەك������ی ت������ردا قایمقام������ی قەزای 
چەمچەماڵ ئام������اژەی بە كەموكورتی و 
كێشە خزمەتگوزاری ناحیەكاندا بەگشتی 
وتی :  ئەگەر باسی گرفت و كەموكورتی 
خزمەتگوزاری ناوچەكە بە گشتی بكەین 
كێشە و پێداویستی زۆرمان هەیە ئەگەر لە 
بواری پ������ەروەردە بڵێین بینایەی قوتابخانە 
ب������ۆ گون������دەكان و ناحیەكان بە گش������تی 
پێویس������تە دروس������ت بكرێت، چونكە گوند 
هەیە قوتابخانەی نیی������ە یان )یەك، دوو( 
پۆلە یان لە قوڕ و گڵ دروس������ت كراوە یان 
لە خانووی كرێ������ی دەوام دەكەن، بەڵام لە 
ناو قەزای چەمچەماڵ ئێستا كە گرفتی 
بینایەم������ان نیی������ە، گەرچی ب������ۆی هەیە 
دانیش������تووان  ژمارەی  زیادبوونی  بەهۆی 
و گەشەكردن س������ەنتەری قەزاش پێویستی 
بە دروستكردنی بینایەی قوتابخانە بكات 
و ڕێگاوبانیش ل������ە نێوان قەزا و گوندەكان 
و ناحیەكان گرفتێكی دیارە و پێویس������تی 
ب������ە ئاوڕدان������ەوەی جددی هەی������ە و هەر 
چەندە ل������ە س������اڵی)2010( قیرتاوكردن و 

چەورێژكردن بۆ ناحی������ەكان ئەنجام دراوە، 
زۆرب������ەی رێگاكان������ی نێ������وان ناحیەكان و 
گوندەكانی سنووری چەمچەماڵ شیاونین 
بۆهاتووچۆكردن دەست نادەن لەبەر ئەوەی 
لەكاتی هاتووچۆكردندا  ناخۆش������ن و  زۆر 
كێش������ەی زۆر بۆهاووڵاتیان دروست دەبێت 
لەب������ەر ئەوە لەس������ەرەتای س������اڵی 2010 
دەس������ت كراوە بە چاككردن و قیرتاوكردنی 
رێگا س������ەرەكییەكانی ناحیەكان و قەزای 
چەمچەمال و تا كۆتایی س������اڵی 2011 
ب������ە ئومێدین هەر هەموو ئ������ەو رێگاوبانە 
ئینج������ا هەنگاو  س������ەرەكیانە تەواوبب������ن، 
ب������ە هەن������گاو و بەرەو رێ������گای گوندەكان 

دەڕۆین..
 بەڵام گرفتی ڕێگاوبان لەمە زۆر گەورەترە 
پێویس������تی بە بودجە و كاروپرۆژەی زیاتر 
هەی������ە بۆیە لێرەدا داواكاری������ن لە وەزارەتی 
كشتوكاڵ و سەرچاوەكانی ئاو و شارەوانی 
و گەشتوگوزار و ڕێگاوبان و نیشتەجێبوون 
و ئاوەدانكردنەوە و بەرنامە و پلان و پرۆژەی 
زیاتر و س������تراتیژیان بۆ ناوچەكە هەبێت، 
لەبەر ئەوەی سنووری قەزای چەمچەماڵ 
ش������ارێكی دێرینی مێژووییە كە لە ژیانی 
مرۆڤایەتی دا بۆ یەكەم جار كش������توكاڵی 

تێدا كراوە .
هیچ كارو پرۆژەیەك بۆ گوندی چەرموو 

و قەڵای سپی حەسەن نەكراوە
لەبارەی ئەوەی گوندی چەرموو و قەڵای 
سپی حەس������ەن لە قەزای چەمچەماڵ دوو 
شوێنی ش������وێنەواری زۆر كۆن و دێرینە، 
دەبێ ل������ە بواری ش������وێنەوارەوە چییان بۆ 
كرابێت قایمقامی قەزای چەمچەماڵ وتی 
: وەزارەت������ی ش������ارەوانی و بەڕێوەبەرایەتی 
شوێنەوار هیچ كاروپرۆژەیەكیان بۆ ئەم دوو 
شوێنەوارە دێرین و مێژووییە ئەنجام نەداوە، 
گەرمیان  ش������وێنەواری  بەڕێوەبەرایەت������ی 
ل������ە ئی������دارەی گەرمیانم������ان كراوەتەوە تا 
ئەمڕۆكە ئ������ەم بەڕێوەبەرایەتییە لە قەزای 
چەمچەماڵ بەشی نەكردۆتەوە، لە كاتێكدا 
نەك تەنی������ا ئ������ەم بەڕێوەبەرایەتییە، بەڵكو 
وەزارەت ودەزگا پێوەندارەكان������ی تایبەت بە 
شوێنەواریش پرۆژەیان بۆ گوندی چەرموو 
و قەڵای س������پی نەكردووە، لەكاتێكدا دەبوو 
گەورەترین پ������رۆژە لەبواری ش������وێنەواردا 
بۆئەو ناوچانەجێبەجێ بكرایە، ئیتر نازانین 
كار نەكردن بۆ ئەم ش������وێنانە هۆكارەكەی 
چییە، لایەنی پەیوەندار دەتوانێ هۆكارەكان 
دی������اری بكات ؟ بەڵام لە ب������ەردە قارەمان 

گەش������توگوزارەوە  بەڕێوەبەرایەتی  لەلایەن 
پرۆژەیەكی گەش������تیاری بۆ ئەنجام دەدەن 
و لەلایەن كەرتی كشتوكاڵی چەمچەماڵ 
هەڵمەتی نەمام و درەخت چاندن بۆ )بانی 
مەقان(دەكەن، بەڵام لە رووی گەشتیاری 

هیچی بۆ نەكراوە.
نەبوونی سایلو یەكێكە لەو گرفتانەی

لەسنوورەكەمان ڕووبەڕووی جووتیاران 
دەبێتەوە

هەروەها س������ەبارەت بە بواری كش������توكاڵ 
پش������تگیری جووتیارانی  ه������اوكاری و  و 
ناوچەكە قایمقام������ی قەزای چەمچەماڵ 
وتی : كار لە بواری كش������توكاڵیدا كراوە، 
ب������ەڵام زۆر زیاتری دەوێت ب������ۆ ئەوەی بە 
تەواوی كەرتی كش������توكاڵ بەرەو پێش������ەوە 
بچێ������ت، نەبوون������ی س������ایڵو یەكێك������ە لەو 
ڕووبەڕووی  لەس������نوورەكەمان  گرفتانەی 
جوتیاران دەبێتەوە، چونكە لە توانای كەس 
نییە دەغڵ������ودان بەتایبەت������ی گەنم و جۆ 
بباتە كەلار، لەبەردووری رێگا خەرجیەكی 

زۆری دەوێت.
چەمچەماڵ پێویستی

بە نەخۆشخانەیەكی )50( قەرەویڵەییە
س������ەبارەت ب������ە ب������واری تەندروس������تی و 
نەبوون������ی  بەتایبەت������ی  گرفتەكان������ی، 
چەن������د  بەرفراوان������ی  نەخۆش������خانەیەكی 
قەرەوێڵەیی قایمقامی قەزای چەمچەماڵ 
وتی : دوو نەخۆشخانە لە سەنتەری قەزای 
چەمچ������اڵ هەیە ك������ە هەردووكیان فراوان 
و نۆژەنكراونەت������ەوە، ب������ەڵام لەبەر زۆری 
قەزاكە،  بەرفراوانبوون������ی  و  دانیش������تووان 
چەمچەماڵ پێویستی بە نەخۆشخانەیەكی 
)50( قەرەویڵەی������ی هەی������ە و بڕیاربوو لە 
جێبەجێ  قۆناخی  بكەوێتە  ساڵی)2010( 
كردنەوە، گەرچی دواخرا بۆ ساڵی 2011 
بە دروس������تكردنی ئەم نەخۆش������خانەیە تا 
ئاستێكی باش كێشە و گرفتی تەندروستی 
لە سنوورەكە بەتایبەتی لە سەنتەری قەزا 

چارەسەر دەبێت. 
لەبارەی ماستەر پلانی چەمچەماڵ ئاماژەی 
ب������ەوەدا ماس������تەر پلانی س������ەنتەری قەزای 
چەمچەماڵ ل������ە 2010/12/13 گفتوگۆی 
تیروتەس������ەل لە ب������ارەی هونەریی و دیزاین و 
وردەكاریەكان������ی ب������ۆ ك������راوە و كەوتۆتە ژێر 
ئەنجام������دان لە ماوەیەكی نزیكدا تەواو دەبێت 
ئەوكاتە دەتوانین كاروبەرنامە جوان و باشتر بۆ 
شارەكە دابڕێژین و ئەنجامی بدەین، بەمەش 

زۆر گرفت و كێشە چارەسەر دەبێت . 

لە سنووری 
قەزای چەمچەماڵ 

پلانێك هەیە 
بۆ دروستكردنی 

كارگەیەكی گەورەی 
ئاسن

چەمچەماڵ 
پێویستی بە كارو 
پرۆژەی زیاتر 

هەیە

سیستەمی 
دامەزراندنمان 
بەپێی پێویستی 
و میلاكاتە نەك 
بەپێی حزبایەتی 

)قایمقامی 
چەمچەماڵ(

یەكێك لە كێشە و گرفتەكانی شاری 
چەمچەماڵ نەبوونی گەراجی یەكگرتووی 

ئۆتۆمبێل بوو
لەدرێژی قس������ەكانی دا وت������ی : بێگومان 
یەكێك لە كێشە و گرفتەكانی شارۆچكەی 
هاوڵاتیان  كەرووب������ەڕووی  چەمچەم������اڵ 
یەكگرتووی  نەبوونی گەراج������ی  دەب������ۆوە 
ئۆتۆمبێ������ل بوو بۆ نێ������وان چەمچەماڵ و 
ئەم  شارو ش������ارۆچكەكان، خۆش������بەختانە 
پرۆژەیە ماوەیەكە لە ژێر جێبەجێ كردندایە 
و لە)20%(ی ئەنجام دراوە لە داهاتوویەكی 
نزیكدا بەشێوازێكی رێكوپێك تەواو دەبێت.

گرفتی كرێكاری كارگوزار و
 مووچەی كارگوزارەكانمان هەیە

و  بەپاككردن������ەوە  س������ەبارەت  هەروەه������ا 
هەڵگرتنەوەی زبڵ وخاشاك و ئەوگرفتانەی 
كە رووبەڕوویان دەبێتەوە قایمقامی قەزای 
چەمچەم������اڵ وتی : ئێمە نەك كێش������ە و 
زبلۆخاش������اكمان  هەڵگرتنەوەی  گرفت������ی 
هەیە، بەڵك������و گرفتی كرێكاری كارگوزار 
و مووچ������ەی كارگوزارەكانم������ان هەی������ە، 
ئەوەت������ا ژینگە پارێزێك بە گرێبەس������ت كە 
رۆژانە پتر لە ح������ەوت كاتژمێر كاردەكات 
مانگانەك������ەی تەنیا )250( هەزار دینارە، 
ئەم������ەش پارەیەكی زۆر كەم������ە بەبەراورد 
بەوكارەی كەپێشكەش������ی دەكات و بەش������ی 
ژیان و گوزەرانی ناكات و كەم كەس هەیە 
ئەو كارە بكات، هەرچەندە كارێكی پیرۆزە، 
بەڵام كارێكی زۆر قورس������ە، سەرەڕای ئەم 
گرفتانە بەپێی ئەو ئۆتۆمبێل و ئامێرانەی 
هەمانە رۆژانە زبڵوخاشاك لە ناو گەڕەك و 
شارەكە هەڵدەگرینەوە و پاكوخاوێنی شارەكە 
بە گش������تی دەپارێزین، بەڵام دەبێت باشتر و 
زۆرتر كار لەس������ەر ئەو بوارە بكەین بە هەر 
رێگایەك بێت لە رێگای كەرتی تایبەتەوە 
بێت یان كاراتر و باش������تركردنی مووچەی 
كارگوزار و زیادكردنی ئامێر و ئۆتۆمبێلی 
پاككردنەووە بێت، گرنگ ئەوەیە ئەوەی كە 
لەس������ەرمانە شارەكە بە باشترین و جوانترین 
و پاككترین ش������ێوە لە زبلۆخاشاك و پیسی 

بپارێزین..
لەلایەكی دیكە بۆ پاراستنی و جوانكردنی 
شارەكە و ژینگەكەی بەردەوامین لە هەڵمەتی 
دار و درەخت و نەمان چاندن، ئەگەر سەیری 
ئێس������تا بكەن و بەراورد لەگەڵ سێ ساڵی 
پێشووتر بكەین جیاوازییەكی بەرچاو بەدی 
دەكرێت كە دەبینین لە شۆستە و ناوەڕاستی 
ش������ەقام و كۆڵانەكانی شارەكە ژمارەی دار 

و درەخ������ت زیادی كردووە و ئێس������تا كە پتر 
لە )22( باخچەی بچووك و مامناوەندی 
و گەورەم������ان لە ناو ش������ار و گەڕەكەكانی 
چەمچەم������اڵ دروس������تكردووە و لە پلان و 
بەرنامە دایە بەردەوامبین لە دروستكردنی 
باخچە و پ������ارك و ناوچەی س������ەوزایی و 
لەم رووەش������ەوە پێویستی شارەكەو داواكاری 
خەڵكەكە زۆر زیاترە و خۆش������مان تا ئێستا 

نەگەیشتووینە ئەو ئامانجەی كەهەمانە.
دەسەڵاتی ئیداریی پێویستی 

بە بەبودجە و دەسەڵاتی دارایی هەیە
 هەروەها س������ەبارەت ب������ەوەی كە لە هەموو 
یەك������ە ئیداریەكان������ی ناحی������ە و قەزایەكان 
كێشەیەك هەیە، ئەویش نەبوونی بوودجە یان 
راپەڕاندنی كارێك  بۆ  یەكەیەكی ژمێریایە 
یاخود پرۆژەیەكی بچووكی لە ناكاو یان بۆ 
داواكاری گەڕەكێك یان گوندێك،قایمقامی 
قەزای چەمچەماڵ ئاماژەی بەوەدا : ئەو 
دەسەڵاتەی كە بە بڕیارێك لەسەرۆكایەتی 
ئەنجوومەن������ی وەزیران دابەزی������وە بۆ یەكە 
ئیدارییەكان دەس������ەڵاتی ئیداریە و ئەمەش 
كارێكی باش������ە و وایكردووە كار ئاسانی و 
رۆتین كەم ببێتەوە و لەگەڵ ئەم دابەزینی 
دەسەڵاتی ئیداریە پێویستە لە ساڵی 2011 
بۆ باشتر كاركردن و راپەڕاندن و ئەنجامدانی 
هەن������دێ پرۆژە بڕێك بودجە و دەس������ەڵاتی 
دارایی بدرێت بە یەك������ە ئیدارییەكان، واتە 
رۆڵی یەك������ە ئیداری������ەكان فراوانبكرێت لە 
هەم������وو رووەكان������ەوە بەتایبەت������ی لەرووی 
دەسەڵات وئابوورییەوە، لەبەر ئەوەی ئەگەر 
دابەزاندنی دەسەڵاتی ئیداری كە دارایی و 
بوودجەی لەگەڵ دابێ ئەگەر ئەمساڵیش 
ئەكتیڤ نەبێت س������اڵ لە دوای س������اڵ لە 
داهاتوودا كارەكان باش������تر و دەس������ەڵاتەكە 
ئەكتیڤت������ر دەبێت، بەمەش گەش������ەكردنی 
شاروش������ارۆچكە و گوندەكان و كوردستان 
بەگش������تی زۆر بە خێرایی بەرەو پێش������ەوە 
دەچێت، بەڵام جەخت لەس������ەر ئەوە دەكەمە 
بۆ ئەم دەس������ەڵاتە دەبێ میزانیەی پێویست 
تەرخان بكرێت و لەگەڵ دەسەڵاتە ئیداریەكە 

دابەزێت.
سیستەمی دامەزراندن بە شمولیەت 
و حزبایەتی نەماوە، بەڵكو بەپێی 

پێداویستی و میلاكاتە
لە وەڵامی ئەوپرس������یارەدا ئایا دامەزراندن 
لە رێگای ئێوە و میلاكاتی پێویس������تە یان 
بەپیێ لیس������تی داواكراوە و ئەمساڵ چەند 
كەس ل������ەلای ئێوە دام������ەزراوە قایمقامی 

قەزای چەمچەماڵ وتی : 
سیس������تەمی دامەزراندن بە ش������مولیەت و 
حزبایەتی نەماوە، بەڵكو بەپێی پێداویستی 
و میلاكات������ە و لە ماوەی س������ێ مانگی 
رابردوودا ل������ە ب������وارە جیاجیاكاندا هەر لە 
پێویس������تی پەروەردە تا دەگاتە تەندروستی 
پتر لە )400( كەس دامەزراوەن، داواكاری 
لەسەركەرتی گش������ی زۆرە بەڵام ناتوانرێ 
س������اڵانە ئەو هەموو دەرچووانەی زانكۆ و 
پەیمانگاكان لە كەرتی گشتی دابمەزرێت، 
بۆیە پێویس������تە پلان و بەرنامەیەك لەلایەن 
حكوم������ەت دانرێت كە دەرچووان لە كەرتی 
تایب������ەت و كۆمپانی������ا بەهەم������ان ماف و 
ئیمتیازات������ی كە لە كەرتی گش������تی هەیە 

دابمەزرێن.
لە چەمچەماڵ كارگەیەكی ئاسن

بەبڕی یەك ملیار و سەد ملیۆن دۆلار 
دادەمەزرێت

هەس������ت دەكەین كە وەبەرهێنان پتر لە شارە 
گەورەكان دەكرێت لە وەی لە شارێكی وەكو 
س������نووری چەمچەماڵ  لە  چەمچەماڵ، 
وەبەرهێن������ەر و س������ەرمایەداران پرۆژەیەكی 
نوێیان نییە جگە لە پرۆژەی ویستگەی 750 
لەمبارەوە  كارەبا،  بەرهەمێنانی  مێگاواتی 
قایمقام������ی ق������ەزای چەمچەماڵ وتی : 
بێگومان سەرمایەدارو و بەرهەمهێنەران لە 
شوێنێك دەگەڕێن كە قازانج و دەستكەوتی 
زۆر و مس������ۆگەری هەبێت، هەر بۆیە لە 
ش������ارە گ������ەورەكان پتر كار دەك������ەن، بەڵام 
لە س������نووری چەمچەماڵی������ش جگە لەو 
وێس������تگەی بەرهەمهێنان������ی كارەبایە كە 
دامەزراوە، ئێس������تا كە لە سنووری قەزای 
چەمچەماڵ پلانێك هەیە كە كارگەیەكی 
گەورەی ئاس������ن وەكو ئەوەی شاری هەولێر 
هەیە لێی دابمەزرێنن، ئەمەش كۆمپانیای 
)م������اس( گرتویەتە ئەس������تۆی خۆی كە 
ب������ڕی یەك ملیار و س������ەد ملیۆن دۆلاری 
تێ دەچێ������ت و كۆمپانی������ای بەڕێز هەزار 
یەكەی نیش������تەجێبوون دروس������ت دەكات و 
كۆمپانیا داناغاز هەر لە سنووری قەزای 
چەمچەماڵ������ە لە ناحیەی ق������ادر كەرەمە، 
جگە لەس������وودی گش������تی بۆ وڵاتەكەمان 
ئەم كارگە و پڕۆژانە هۆكارێكی سەرەكی 
دۆزینەوەی هەلی كارە بۆ ناوچەكەمان، لە 
كۆتاییدا داواكارین لە گش������ت وەزارەتەكان 
ئاوڕی زیاتر و باش������ترمان لێ������ی بدەنەوە، 
چونك������ە ناوچەكە پێویس������تی ب������ە كار و 

پرۆژەی زۆر هەیە.

مووچەی ژینگە 
پارێزێك بە 250 
هەزار دینار زۆر 

كەمەو هەموو كەس 
ئامادە نییە بەو 
مووچە كەمە ئەو 

كارە بكات

بەڕێوەبەرایەتی 
شوێنەواری 
گەرمیان لە 

ئیدارەی گەرمیان 
كراوەتەوە تا 
ئەمڕۆكە ئەم 

بەڕێوەبەرایەتییە 
لە قەزای 

چەمچەماڵ بوونی 
نییە

پێویستە لە 
ساڵی 2011 بۆ 
باشتر كاركردن 
و ڕاپەڕاندن و 

ئەنجامدانی هەندێ 
پرۆژە بڕێك بودجە 
و دەسەڵاتی دارایی 

بدرێت بە یەكە 
ئیدارییەكان

)بەیەكترگەیاندن ولەیەكترگەیاندنی گەنجانی دەوروبەر(
پڕۆژەیەكی پێشنیازكراوە بۆ بەردەم 

پەرلەمان و حكومەت 

بەهات حەسیب قەرەداخی 

ئەو عەرەب و فارس و توركانەی شتێكی 
راست ودروست لەبارەی كوردەوە دەزانن، 
بەژمارە زۆر كەمن و بەڕێژەیش یەكجار 
كەمترن. لەناو ئەوانەشدا رێژەیەكی زۆر 
كەمتریش س������ۆز و مەیلێكیان بۆ كورد 
لەدڵ������دا هەیە. هەڵبەتە من لەم وتارەدا 
خەریكی لێكدانەوەی ئەو دیاردە ئاڵۆزە 
مێژووییە نابم، وەلێ پێم وایە لەنێو ئەو 
فاكتەرانەدا كە ڕۆڵی������ان بووە و هەیە 
لەبەرهەمهێنانی ئەم رەوشەدا، یەكێكیان 
توندی  كاریگەریی  بنەڕەتیی������ەو  زۆر 
هەب������ووە و هەیە ل������ە خوڵقاندنی وەها 
پرس������ێكی نەخوازراودا كە نەوە بەدوای 
نەوەش������دا درێژەی هەیەو لەكۆتا نایە، 
و  لەیەكترنەگەیشتن  فاكتەری  ئەویش 

چاوەڕواننەكراو و ئەمیش������یان شۆكێك 
نوێش  دروس������تدەكاو هەموو شۆكێكی 
كاردانەوەیەكی گرژ  هەوێن������ی  دەبێتە 
و توندڕەوان������ە! بەوج������ۆرە لەه������ەردوو 
جەمس������ەری پێوەندی گرتنەكەوە پەیتا 
پەیتا، پەیامی گڕاوی و تەوس������اوی 
ئاڕاس������تەی یەكتردەكرێ تا سەرەنجام 
لەبریی پێوەندی گرت������ن، لێكدابڕان و 
لەبریی لەیەكترگەیشتن، بەدحاڵیبوون و 
هەڵبەتە  دێنەئاراوە.  لەیەكترنەگەیشتن 
ئەو فاكتەرانەی كە كاریگەرییان هەیە 
لە شكس������تپێهێنانی هەر پرۆسێسێكی 
)كۆمیونیكەیشن( )پەیوەندیگرتن ( و 
ئەتمۆسفیرێكی  لەخوڵقاندنی  دواتریش 
گرژ و نا مرۆییدا، زۆر و هەمەلایەنە 
و ئاڵۆزن...خ������ودی و بابەتین.. دیار 
ونادیارن. ناسراو و نەناسراون. گەورەو 
پڕوپووچن.. و  بەه������ادار  گچك������ەن. 
كۆن ونوێن. ب������ەڵام لەهەموو حاڵێكدا 
دەرەنجامێكی مەترسیداریان لێدەكەوێتەوە 

كە ) لەیەكترنەگەیشتنە (.
كە مرۆڤەكان لەیەكت������ر حاڵی نەبوون 
و لەیەكتر نەگەیش������تن ئەوس������ا هەل و 
دەرفەت������ی بەیەكگەیش������تنیش لەدەس 
دەردێ و كێش������ەی نێوانی������ان تادێ������ت 
بۆ  ت������ردا،  بەدیوێكی  ئاڵۆزتردەب������ێ. 
ئەوەی لەیەكترگەیش������تن لەنێوانی دوو 
پێویستە  زۆر  بێتەئاراوە.  جەمس������ەردا 
ئەو دوو جەمس������ەرە بەیەكتری بگەن. 
بەیەكگەیش������تن بەتەنیا پرۆس������ەیەكی 
فیزیكی نییە وبەس، بەڵكو هەنگاوێكی 
زۆر پێویستە بۆ بڕیاردان لەسەر ئەوە كە 
ئایا هەریەك لەو دوو جەمسەرە دەخوازن 

بەیەكترنەگەیشتنە! 
بەر لە خستنەڕووی پڕۆژەو پێشنیازەكەم، 
بەپێویس������تی دەزانم بەكورتی مەبەست 
لەهەردوو چەمكی ) لەیەكترنەگەیشتن 
روونبكەمەوە:  بەیەكترنەگەیش������تن(  و 
) لەیەكترنەگەیش������تن ( یەكێك������ە لە 
دەرئەنجامەكان������ی  مەترس������یدارترین 
كۆمیونیكەیشنی  پرۆسێس������ێكی  هەر 
شكستخواردوو ) چ لەنێوان دوو تاك یان 
زیاتردابێ، یاخود لەنێوان تاك وگرووپ 
یان گ������رووپ وگرووپدابێ(. كاتێ كە 
ئامانج و واتا شاراوەو ئاشكراكانی هەر 
پەیامێكی ئاڕاستەكراو لە جەمسەرێكەوە 
بۆ ئەویت������ر، بەهەر هۆیەكی فیزیكی، 
یان  دەروونی  مێژوویی،  ئایدیۆلۆژی، 
زارەكی بێ، دەش������ێوێ و ب������ەو جۆرە 
ن������اگات كە خوازراوە و پێش������تر پلانی 
بۆ داڕێ������ژراوە. ئ������ەو كات فیدباكێك 
چاوەڕواننەكراو  )كاردانەوەیەكی(  واتا 
ل������ە دووتوێی پەیامێكی  و نەخوازراو 
گ������ەڕاوەدا لەجەمس������ەری وەرگ������رەوە 
ئاراس������تەی جەمس������ەری دەسپێشخەر 
دەكرێتەوە و بەگەیش������تنی ئەم پەیامی 
كاردانەوەیەش، دەس������بەجێ جۆرێك لە 
شۆك و سەرسامیی لەملا سەرهەڵئەدا، 
ئ������ەوەش زۆرج������ار دەبێت������ە مای������ەی 
هەڵچوونێكی خێ������رای عاتفیی ئەوتۆ 
كە بارگە وتەزوویەكی توند یان تەوس 
ئامێز دەكا بەب������ەری هەوەڵین پەیامی 
وەڵام������دەرەوەدا لەهەمبەر ئەو فیدباكە 
چاوەڕواننەكراوەی جەمسەری دووەمدا.. 
هەموو شكس������تخواردنێكی  كەواب������ێ 
پرۆسێسی پەیام ناردن، كاردانەوەیەكی 

درێژە بە پێوەن������دی گرتنەكانیان بدەن 
یان نا، ئایا مەبەس������تیانە هەردووكیان 
ب������ە رایەڵەی پێوەندییەكی دروس������ت و 
ئاش������كرا و )دیو روون �� ش������ەففاف ( 
دا پەیامەكانیان بگۆڕن������ەوە یان نا ؟ 
هەیە  سرووتی خۆی  )بەیەكگەیشتن( 
و عاتیفیی  ئەتمۆسفیرێكی گیانی  و 
تایبەت بەو سات وكاتە دێنێتە ئاراوە كە 
زۆرج������اران گاریگەریی یەكلاكەرەوەی 
دەبێ لەس������ەر رەوتی ژی������ان ورووداوو 
پێوەندییەكان������ی ئاین������دە، بەهێزتری������ن 
وپلەكان������ی  ئاس������ت  وكاریگەرتری������ن 
رووبەڕووبوون������ەوەی  بەیەكگەیش������تن، 
كۆمیونیكەیش������نە،  جەمس������ەرەكانی 
ئەوسا جەستەكان لەیەكتر نزیكدەبنەوە، 
دڵان  دەخوێنن������ەوە،  یەكت������ر  چاوەكان 
هەناس������ەكان  لێدەدەن،  یەكدیەوە  بەپاڵ 
بەیەكدی دەبن، گوتەو دەنگ  تێكەڵ 
وگۆرانی و چرپە، راس������تەوخۆ بەبێ 
فلت������ەر دەگەن بەگوێی������ان، نان و ئاو 
پێكەوە دەخورێتەوە، پێكەوە هەڵدەچن و 
دادەچن، قاق������ا دەتریقێنەوە، هەرپێكەوە 
ت������ووڕەو پ������ەژارەو نیگ������ەران دەب������ن، 
س������ەمادەكەن، وەرزش وگەمان دەكەن، 
دەكەن.. عیب������ادەت  پێك������ەوەش  بگرە 
دەبینن،دەبیسن،دەخوێنن،  گەشتدەكەن، 
تەنان������ەت رەنگە لەخەونەكانیش������یاندا 
لەڕێ������ی  یەكتربك������ەن.  هاوبەش������یی 
چرك������ەی كامێراكانیان������ەوە هەم������وو 

ئەوساتەوەختانەش نەمردەكەن! 
ل������ەدوای ئ������ەوەی ك������ە پرۆسێس������ی 
)بەیەكگەیش������تن( لەئاستی فیزیكیدا 
كۆتایی دێ������ت وتەواو دەب������ێ، ئینجا 
دەچێتە ئاستێكی دەروونی و روحییەوە 
و جێدەست وكاریگەریی مەزنی خۆی 
لەڕێی ش������ەتڵ بوونی������ەوە لەقووڵایی 
یادگ������ە و یادەوەرییەكانی مرۆڤەكاندا 
دەنوێنێ!  هۆكارەكانی بەیەكنەگەیشتن 
زۆر و ف������رە وئاڵ������ۆزن، هەندێكی������ان 
فیزیك������ن و هەندێ ئابووری و هەندێ 
سایكۆلۆژی و كەلتووری و نەرێتین. 
بۆیە هەركات ئامانجمان بەیەكگەیشتن 
و بەیەكگەیاندن بێ، پێویس������تە هەموو 
ئەو كۆس������پانەی دێنە ڕێ لاببرێن، تا 
لەڕێی )بەیەكگەیشتنەوە( زەمینەسازی 

بكەین بۆ )لەیەكترگەیشتن(. 
پرۆگرام������ی   ( پ������ڕۆژە:   ن������اوی 
میوانداریكردنی گەنجانی دەوروبەر (

میوانداریكردنی  پڕۆژەكە:  ناوەڕۆكی 
گەنجانی وڵاتان ومیللەتانی دەوروبەرە 
بۆ هەرێمی كوردستان. میواندارییەكە 
پرۆگرامێكی چڕوپر و تێروتەس������ەلی 
بۆ دادەڕێژرێ ل������ە هەموو روویەكەوە: 
)هەڵبژاردنی كاندیدەكان و رێكخستنی 
كاروباری ڤیزە و گەشت و گواستنەوەیان 
بۆ پارێزگەكانی هەرێم. رێكخس������تنی 
تەدارەك������ی نیش������تەجێبوون وحەوانەوەو 
خ������واردن و هاتووچۆو پۆكێت مۆنی و 
ئەمنیەت و تەندروس������تیی میوانەكان. 
س������ازكردنی وانەی تەڕوبڕی زانستی 
لەب������ارەی مێژوو و باری سیاس������ی و 
ئیداری و كەلتووری كوردس������تانیانەوە 
لەلایەن ژمارەیەك مامۆستاو نووسەری 
بەتوانا و زمانزانەوە كە پێش������تر بۆ ئەم 
مەبەستە سازو ئامادەكرابن، سازكردنی 
ئاهەنگی شەوانەی مۆسیقاو گۆرانی 
وس������ەمای میللی������ی كوردس������تانیان، 
سەردانی دەزگاكانی میدیا و گالێرییە 
هونەریی������ەكان و س������ەردانی پەرلەمان 
و مۆزەخان������ەو زانكۆو و ش������وێنەوارە 
ئەمن������ە  س������ەردانی  مێژوویی������ەكان. 
سوورەكەی سلێمانی و شاری هەڵەبجە 
و ئۆردوگای كەسوكاری ئەنفالكراوان 
وش������ەهیدان.  نەم������ران  م������ەزاری  و 
رێكخستنی گەشتی ئازاد بۆ ناو بازاڕە 
میللیەكانی شارەكان و هاوینەهەوار و 
ش������وێنە گەش������تیارییەكان... هەڵبەتە 
هەموو ئەوانە بە هاوڕێیەتیی ژمارەیەك 
گەنجی كوردس������تانی كە بەتوانابن لە 
قسەو تێگەیشتنی زمانی میوانەكاندا 
و پێش������تریش ب������ۆ ئ������ەم مەبەس������تانە 

راهێنرابن.( 
بەیەكگەیاندنی  لەپڕۆژەك������ە:  ئامانج 
گەنجان������ی دەوروب������ەر و گەنجان������ی 
لەیەكترگەیشتن  لەپێناو  كوردس������تانی 
و راكێش������انی رایەڵ������ەی پێوەندییەكی 
كەلت������ووری و مرۆی������ی هاوش������ان و 

هاوسەنگ و دروست. 
راییكردنی پڕۆژەكە: ستافێكی تەواوی 
بەڕێوەبەرێتییەكی گشتیی تایبەت بەم 

پڕۆگرامە كە راس������تەوخۆ گرێدراوی 
ئەنجومەنی وەزیران بێ. 

س������نووری پڕۆژەكە: ئ������ەم پرۆگرامە 
گەنجانی وڵاتانی دەوروبەر دەگرێتەوە 
) ئێران، توركیا، ش������ام و ئوردن ولوبنان 
و فەلەس������تین ومیسر و گشت وڵاتانی 
نیمچە دورگ������ەی عەرەبی.. ( لەهەر 
وڵاتێكەوە س������اڵانە 15 تا 20 گەنجی 
نێر ومێ كە تەمەنیان لەنێوان 18 تا 30 
ساڵ بێ و هەر وەرزێكی پرۆگرامەكەش 

60 تا 80 میوان لەخۆبگرێ. 
ماوەی پرۆگرامەكە: ساڵانە دوو وەرز 
بۆ گەنجانی توركیاو ئێران. سێ وەرز 
بۆ گەنجانی عەرەب رێكبخرێ. ماوەی 

هەر وەرزێكیش 2 تا 3 هەفتە بێ. 
بودجەی پڕۆژەكە: لەدووس������ەرچاوەی 
یەكەم:  بك������رێ،  دابین  س������ەرەكییەوە 
دووەم:  گەنجان.  تواناسازیی  بودجەی 
پیتاك وسپۆنسەری كۆمپانیا و بازرگان 
و س������ەرمایەدارانی نیش������تمانپەروەری 

كوردستانی. 
مەرجەكانی بەشداریی لەم پرۆگرامەدا: 
هەرگەنجێكی نێر یان مێ كە تەمەنی 
لەنێوان 18 بۆ 30 س������اڵ بێ و لانی 
كەم شەشی ئامادەیی بڕیبێ و خەڵكی 
دەوروبەربێ،  وڵاتان������ەی  ل������ەو  یەكێ 
بێ هی������چ جیاكاریی������ەك، بۆی هەیە 
فۆرم������ی تایبەت بە خۆكاندیدكردن بۆ 
بەشداربوون لەم پرۆگرامەدا پڕبكاتەوەو 
لەو ڕێوشوێنەوە كە دواتر دیاری دەكرێ 
رەوانەی لایەنی پێوەندیداری بكاتەوە و 

چاوەڕێی وەڵام بێ. 

تێبینی: ئەمەی سەرەوە تەنیا رەشنووسی 
دووساڵ  پڕۆژەیەكە  هێڵەگشتییەكانی 
پێ������ش ئێس������تا خراوەت������ەڕوو، داخەكەم 
پش������تگوێخرا!  دیزەبەدەرخۆنەك������راو 
ئێس������تاش كە بڕیار وایە لە سیاسەتی 
گشتیی هەرێمدا زیاتر بایەخ بە پرسی 
گەنجان بدرێ، وا جارێكیتر بەهەندێ 
دەسكارییەوە دەیخەمەوە بەردەس وچاو، 
بەئومێ������دی دەوڵەمەندك������ردن و دواتر 

پەسەندكردنی.
)نووسەر(

ستراتیژی ناوچەی قەفقاس! 

شەماڵ قادر منەوەر 

ڕەنگ������ە ببێتە ه������ۆی هەڵگیرس������اندنەوەی 
ش������ەڕی سارد. بە هەرحاڵ ئەوەی من لێرەدا 
مەبەستمە ودەمەوێت ببێژم، ئەوەیە كە جگە 
لە بەرژەوەندی وڵاتە زلهێزەكان لەم ناوچەیەدا 
دوو وڵاتی داگیركەری كوردستانیش )توركیا 
و ئێران( بە هەمان شێوە بەرژەوەندیان هەیە لە 
ناوچەكەدا بە هۆی هاوسنووری و پەیوەندی 
ل������ە زەمانی  مێژووییەوە.تورك������ەكان ه������ەر 
دەوڵەتی عوسمانیەوە پەیوەیندیەكی مێژوویی 
كاریگەریان لەگەڵ ئازەرو س������ەرجەم نەتەوەو 
گروپە تورك- ئاڵتایی زمانەكان پەیدا كردووە 
هەربۆیە ئازەربایجان پاش س������اڵی)1991 ( 
بۆتە ب������ە یەكێك لە پایەكان������ی بەرژەوەندی 
س������تراتیژی توركیا، بەرژەوەندی ستراتیژی 
توركی������ا لەوەدایە كە هەوڵ بدات ئەو نەتەوەو 
گروپانەی لەو ناوچەیەدا تا ئاس������تێكی زۆر 
ل������ە زمان و كەلتووری توركەكانەوە نزیكن بە 
تایبەتی ئازەربایجان بۆ بەرژەوەندییە ئابووری 
و س������تراتیژیەكانی خۆی بخاتە گەڕ، جگە 
لەوەش ئ������ەو ناوچەیە بۆ ئەنكەرە دەرگایەكە 
بەرەو ئاس������یای ناوەڕاس������ت. هەروەك پێشتر 
باس������مان لێكرد ناوچەی قەفقاس دەوڵەمەندە 
بە سامانە سرووش������تیەكان بە تایبەتی نەوت 
و گاز، داخ������راوی جوگرافی وایكردووە ئەم 
وڵاتانە بە ناچاری بیر ل������ە ناردنە دەرەوەی 
ن������ەوت و گاز لە رێی لول������ەوە بكەن، دیارە 
ئەو لولانە دەبێت بە چەندین ناوچەو دەوڵەتدا 
تێپەڕێت تاكو دەگاتە ش������وێنی مەبەس������ت، 
بەم������ەش ئ������ەو وڵاتان������ە قازانجێك������ی زۆر 
دەكەن، بۆیە زۆرب������ەی دەوڵەتانی ناوچەكە 
وەك)ڕوس������یا، ئێران، توركیا( كێبڕكێیانە لە 
تێپەڕبوونی لولەكان بە وڵاتەكەیاندا. ئەوەی 
پێویس������تە بوترێت چ توركی������ا و چ ئێرانیش 
دەبێت ئەوە بزانن كە ناوچەی قەفقاس بازنەی 
بەرژەوەندی و ململانێی زۆر هێزی لە خۆیان 
مەزنترن، چونكە تواناو گەورەیی ڕوس������یاو، 
س������ەرقاڵی توركیا بە كێشەی)پ.ك.ك( و 
قوبروس و باشووری كوردستانەوە، سەرقاڵی 
ئێران بە كێشەی ئەتۆمی و عێراقەوە ناتوانن 
بەرژەوەندییەكانیان  ڕاستەوخۆ  شێوەیەكی  بە 
ل������ەو ناوچەیەدا بە ئەنج������ام بگەیەنن، بەڵام 
ڕەنگە ل������ە ئایندەدا هاوكێش������ەكان پێچەوانە 
ببن������ەوە. لەبەر ئەم هۆیانەو چەندان هۆی تر 
ناوچەی قەفقاس بایەخ و گرنگێتی ڕوو لە 
زیاد بوون دەكات. ئ������ەوەی جێگەی ئاماژە 
پێدان������ە كورد وەك ڕەگەزێكی ڕەس������ەن هەر 
لە مێژەوە نیش������تەجێ بوون لەم ناوچەیەدا، 

وانەكانی مێژوو فێریان كردوین كە لەسەر 
ئیمپراتۆریەتدا،  لاش������ەی گەورەی دەوڵەتی 
چەند لاشەیەكی بچووكتر پەیدا دەبێت،هەر بە 
هەمان شێوە بە هەرەسهێنانی ئیمپراتۆریەتی 
س������ۆڤیەتی چواردە وڵاتی سەربەخۆ لە سەر 
نەخش������ەی جوگراف������ی و سیاس������ی جیهان 
پەیدابوون لەوانە س������یانیان دەكەونە ناوچەی 
قەفقاس������ەوە*) ئازەربایج������ان، ئەرمینی������ا، 
جۆرجیا(، ئەوەی ئاش������كرایە لە س������ەردەمی 
ش������ەڕی س������اردا ئەم ناوچەی������ە بایەخێكی 
س������تراتیژی ئەوتۆی نەبوو، بەڵام هەر دوای 
سەربەخۆیی، ناوچەی قەفقاس بووبە جێگەی 
بایەخ������ی وڵات������ە زلهێزەكان.لێ������رەدا دەكرێت 
بپرس������ین بۆچی؟ چونك������ە ڕمانی یەكێتی 
سۆڤیەت هاوكێشە ستراتیژیەكان و باڵانسی 
نێودەوڵەت������ی بە تەواوی گ������ۆڕی ئەمە لە 
لایەك، لە لایەكی دیكەوە ناوچەی قەفقاس 
ئابووری ستراتیژی گرنگ  بە ناوچەیەكی 
دەژمێردرێت بەهۆی بوونی س������ەرچاوەیەكی 
زۆری سامانی سرووشتیەوە لەو ناوچەیەدا. 
جگە لەوەش دابەش������بوونی ناوچەكە بەسەر 
س������ێ دەوڵەتی بچ������ووك و لاوازدا ئەوەندەی 
تر زەمینەی خ������ۆش كردووە بۆ ئەوەی ببێتە 
گۆڕەپانی ململانێی هێزە گەورەكان. باشترین 
نموونەش ڕوداوەكانی هاوینی نێوان جۆرجیاو 
ئۆس������یتیای باش������وور بوو كە لە ئەنجامدا 
دەركەوت، ململانێیەكە ل������ە نێوان ئەمریكاو 
ڕوسیادایە بۆ پاراستنی بەرژەوەندیەكانیان لە 
ناوچەكەدا، بە بۆچوونی زۆربەی چاودێران 

بە پێی زۆربەی س������ەرچاوە مێژووییەكان لە 
سەدەی )س������ێی( زاییین ئاینی مەسیحیەت 
لە ناوچەی قەفقاس بڵاوبۆتەوە، لە )سەدەی 
حەوت و هەش������تی( زایینی ئاینی ئیس������لام 
لەو ناوچەیەدا بڵاوبۆتەوە هەر لەو كاتەوە لە 
نێوان سەدەكانی )هەشت و یانزەدا(، چەندین 
حكوومەتی ئیسلامی-كوردی وەك) ڕەوادی 
و شەدادی و سالاری( لە ناوچەی قەفقاس 
لە لایەن  داگیركردنیان  بوون.تاكو  دروس������ت 
س������ەلجوقییەكانەوە. دوابەدوا لە س������ەدەكانی 
پانزەو شانزەدا كەوتە ژێر دەستی ڕوسەكانەوە 
تاكو هەرەس������هێنانی یەكێتی س������ۆڤیەت لە 
ساڵی)1991(.بە پێی سەرژمێری دانیشتوانی 
ساڵی)1970( لە یەكێتی سۆڤیەت ژمارەی 
كوردەكانی ناوچەی قەفق������اس بریتی بوون 
لە)278463( كەس. بێگومان لە ڕاس������تیدا 
لەوە  ناوچەك������ە زۆر  ژم������ارەی كوردەكانی 
زیاترن. بەهەرحاڵ مەس������ەلەكە كەم و زۆری 
ژم������ارە نییە، ئەوەی ئاش������كرایە كوردەكانی 
ناوچەی قەفقاس هەمیش������ە ش������انازیان بە 
خەبات������ی گەلەكەیانەوە ك������ردووە لە پارچە 
جیاجیاكان������ی كوردس������تاندا و بەپێی توانای 
خۆیان خزمەتی فەرهەنگ و ئەدەبی كوردیان 
كردووە. مامۆس������تا خوالێخۆش بوو قەناتی 
كوردۆ لە یەكێك لە نووسینەكانیدا گووتێتی) 
ئێمەی كوردی سۆڤیەت شانازی بە خەباتی 
شۆڕش������گێڕانەی كوردی عێراقەوە دەكەین( 
. ئەوەی جێگەی شانازییە تاكو ئێستاكەش 
كوردەكانی سۆڤیەتی جاران سیمای نەتەوەیی 
خۆیان لە دەست نەداوە. لە كۆتاییدا دەمەوێت 
بڵێم ئەمڕۆكە هەلێكی گەورە بۆ دەسەڵاتی 
ك������وردی و حكوومەتی هەرێ������م هەڵكەوتووە 
تاكو بەهۆی كوردەكانی ناوچەی قەفقاسەوە 
بتوانن بەرژەوەندییە ستراتیژیەكانمان فراوانتر 
بكەین و لە گفتوگۆكردندا لەگەڵ ڕوس������یاو 
توركی������او ئێران������دا وەك������و وەرەقەیەكی بەهێز 

ئاماژەی پێ بدرێت.

لە    Kaukasos-ناوی )قەفقاس  *
دەوروبەری س������ەدەی پێنجەم������ی زایینییەوە 
ل������ە لایەن یۆنانیەكانەو ب������ۆ یەكەم جار باس 
كراوە، قەفقاز بەو ناوچەیە وتراوە كە كەوتۆتە 
نێوان هەردوو دەریای ڕەش و قەزوین.بەپێی 
سەرچاوە مێژووییەكان )ئیسخیلینی( یۆنانی 
لە س������ەدەی چوارەمی زاینیدا بۆ یەكەم جار 

ناوی كافكاسی هێناوە. 

 ئافرەتی كورد و كۆسپەكانی 
سەردەم

سلیڤا جگەرخوێن 

ئەفراندنی شەخس������ی و هاوبەش������ی كردن لە 
ئاوەدانكردنەوەی كوردستان یەكانگیر دەبێتەوە ؛ 
ئافرەت وەك پیاو بوون و توانای خۆی سەلماند 
لە بەرنامەس������ازی كۆمپیوتەر و بەڕێوەبردن و 
تەندروس������تی و فیزیاو ئەندازەی بیناسازی و 
بۆماوەیی و تاد كە بەڵگەن لەسەر سەرەتاكانی 

شۆڕشی زانیاری و تەكنیكی بەرز..
هەندێ������ك وا زەن دەكەن ئ������ەم واقیعە نوێیە 
كۆسپەكان و شێوازی پێوەندییەكانی نێوان پیاوو 
ئافرەت چ لە ماڵەوە یان ناو كۆمەڵگەدا زیاتر 
دەئاڵۆسكێنێ، هەندێكیش بە پێچەوانەوە پێیان 
وایە ئەم پێوەندییانە هاوسەنگی نێوانیان رادەگرێت 
گەرچ������ی دەبێتە هۆی دابەزینی بەرهەمهێنان 
لە ن������او كۆمەڵگە تازەپێگەیش������تووەكاندا، لە 
كۆمەڵگەی كوردەواری������دا كە رێژەی ئافرەتان 
لە سەرو رێژەی پیاوانەوەیە هەر وەك سروشتی 
وڵاتان������ی كش������اوەرزی هاوچەرخان������ەی وەك 
ئەسكەندەناڤی س������ەلمێنراوە كە ڕۆڵی ئافرەتان 
هیچ������ی كەمتر نیی������ە لە ڕۆڵی پی������اوان لە 
بازاڕەكان������دا و دیموكراتیەت������ی پەرەپێدان لەو 
وڵاتانەدا جێ������ی گفتوگۆی هەمووانە هەر لە 
باخچەی س������اوایانەوە تا بەرزترین كەناڵەكانی 
دەوڵەت ئەمەش بەرهەمی باش������ی لێ كەوتەوە 
ب������ۆ بەرژەوەندی خێ������زان و دەرفەتی باش������ی 
خوڵقاند ب������ۆ پەرەپێدانی ژیان������ی دیموكراتی 
كۆمەڵگ������ەی ك������وردی ئەوەش������مان لە پێش 
چاوبێت واقیعی نوێ������ی ئەو كۆمەڵگانەی بە 
جەنگدا تێپەڕبوون بە نموونەش كۆمەڵگەكانی 
ئەوروپای پ������اش جەنگی دووەم������ی جیهانی 
هۆكارەكەی س������ووربوونی ئافرەتان بوو لەسەر 
تێكشكاندنی بەربەس������ت و دیوارەكانی بەردەم 
بوارە ئابووری و كۆمەڵایەتی و سیاس������یەكان، 
ئەزموون������ی ئافرەتانی كوردس������تانیش ئەمڕۆ 
نزیكە لەو ئەزموونەی ئافرەتانی خۆرئاوایی، 
دیارترین كۆس������پێك كە رووبەڕووی ئافرەتانی 
ئەو كۆمەڵگانە دەبووەوە لە دوای جەنگەكانەوە 
پ������ەروەردە كردن������ی مناڵان بوو ك������ە ئەمەش 
توانایەك������ی زەین������ی و جەس������تەیی زۆری لە 
ئافرەتان دەبرد و هەر لەو بوارەشدا كە پەروەردەو 
فێركردنە ئافرەت لە خوڵقاندنی كۆمەڵگەیەكی 
مەدەنیان������ەی وا كە بە كۆمەڵگەی هاووڵاتی 
ب������وون و رێزگرتوو لە یاس������ا شارس������تانیەكان 

هاوئاهەنگ لەگەڵ راسپاردەو ئەنجامەكانی 
لێكۆڵینەوەكەی د. ئەنوەر عەبدوڵڵا بەرزنجی 
ك������ە بە ن������اوی تێڕوانین������ی س������تراتیژی بۆ 
س������ەدەی بیس������ت و یەكەمین ) ل������ە گوڵانی 
ژم������ارە 800 ل������ە 4ی ئۆكتۆبەری س������اڵی 
2010 بڵاوكراوەت������ەوە ( بەتایبەتی������ش بابەتی 
كلیلەكانی  گونجاووش������یاوی  بەكارهێنان������ی 
پەرەپێدانی بەردەوام لە چەرخی جیهانگیریدا و 
بایەخدان بە فاكتەری بەرهەمهێنانی موستەدام 
بەپەرەس������ەندنی  مەرجدارانەی  گرێدانەوەی  و 
ئاس������تەكانی خوێندن و مەش������ق و تەندروستی 
گشتییەوە، وێڕای ئەمانەش رێخۆش كردن بۆ 

ئافرەتان تا لە بازاڕدا كار بكەن .
لە س������ەرەتای ئەم س������ەدەیەوە پێداویس������تیە 
مێژووییەكان لە كوردس������تان وا دەخوازن لەسەر 
چەمك و گۆڕانە كۆمەڵایەتی و ئابوورییەكان 
بڕیار بدرێت، بەشێوەیەك رۆڵی ئافرەتانی تێدا 
بە دیار بخرێت و لەو قاڵبە سواوە دەربچێت كە 
وەك سێبەری پیاو مامەڵەی لە تەكدا دەكرێت، 
لەمەش������دا ناكرێت پێوەندییەكان������ی نێوان پیاوو 
ئافرەت لە ماڵ و دەرەوەدا لاسەنگ بن بەڵكو 
ئاسۆیەكی نوێ ئەو پێوەندییانە رێك بخاتەوە بە 
مەرجێك هاوئاست بێت بە پەرەسەندنە زانستی 
و ژیارییەكانی كەلە دنیای هاوچەرخدا رۆڵی 

تازەیان لە حەوا دەوێت ..
بۆیە ئێس������تا باری ئافرەتان لە كوردس������تان 
بە قۆناغێكی هەس������تیارو ناسكدا تێدەپەڕێت 
و رۆح������ی بەرەنگاربوونەوەی تێدا جووڵاوەتەوە، 
لەفكری ئابووری كۆنباودا پیاو بەهۆی توانای 
بونیادی پتەوی جەستە و بازووەوە بە فاكتەری 
دەژمێردرا  بەرهەمهێنان  سەرمایەو  پێكهێنانی 
؛ ب������ەڵام لەگ������ەڵ دەركەوتن������ی كۆمپیوتەرو 
تەكنەلۆژیای پێش������كەوتوودا ئاس������ۆكانی ئەم 
فكرە گۆڕدران و ئ������ەدای كاركردن و بازاڕی 
ت������ازەی ئاوەڵاكردوە بۆ  كارگوزاری دەرگای 
رۆڵگێڕان������ی ئافرەتان لە بوارەكانی پەرەپێدانی 
ئابووریدا بە گش������تی، ئابووری ئەمڕۆ زیاتر 
لەس������ەر هێزی ه������زری و زەین������ی بونیادنراوە 
وكەمتر پش������ت بەس������تووە بە هێزی جەستەیی 
وبازووی������ی بەمەش واقیعێكی نوێ بۆ ئافرەت 
و پی������او هاتوونەتە پێش������ەوە لە كوردس������تاندا 
ل������ە دوتوێی بنەم������ای ت������ازەی هاوچەرخ بۆ 

دەناس������رێت سەركەوتنی وەدەس������ت دەهێنا، ئەم 
رۆڵە ئەكتیڤەشی لەس������ەر ماڵ و قوتابخانەو 
بازاڕو كۆمەڵگەی مەدەنی رەنگی دەدایەوە..

لە كوردستان پێویستە ئافرەتان سازو ئامادە 
بكرێن بۆ پەرەپێدان لە بوارەكانی تەندروستی و 
خوێندن تا رۆڵی باشتر لە بەرهەمهێنان ببینن 
و ئەو رۆڵەیان ل������ە كەیبانۆی ماڵ زیاتر بێت 
و دەوڵەتیش هاریكاریی������ان بكات لە راگرتنی 
هاوس������ەنگییەكەی نێوان دروست كردنی خێزان 
ل������ە لایەك و هاوكات لە لایەكی ترەوە كاركردن 
لە ب������ازاڕی كاردا كە ئەم������ەش تەحەدییاتی 
گەورەن و بۆ داهاتوو لە كوردستان رووبەڕووی 
ئافرەتان دەبنەوە، رۆڵی ئافرەتانی كوردیش لە 
دێهات و ش������ارەكاندا رۆڵی كەسانی تێكۆشەر 
بوون بۆ بونیادنانی دەوڵەت و وەدەستخس������تنی 
ماف������ە مرۆییەكانی نەتەوەكەیان بۆیە ش������تی 
باش������یان لێ چ������اوەڕێ دەكرێت، ب������ە كورتی 
پەرەپێدانی موس������تەدام لە بوارەكانی ئابووری 
و كۆمەڵایەتی و ژینگەیی وبەخۆداچوونەوەی 
هاووڵاتیانی پێویستە لە ئاست خاڵە بەهێزەكانی 
ئەو شێوازەی پەرەپێدان تا بە هۆیەوە ئافرەتانی 
كوردستانیش وەك بەشێكی دانەبڕاو لە گەلی 

كورد بوونی خۆیان بسەلمێنن .   


